
ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

4349 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 7, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑏ. ᑲᔪᓯᓚᐅᓐᖏᓂᑦᑎᓐᓂᑦ ᒥᔅ 

ᐅᒡᔪᒃ ᑐᒃᓯᐊᕐᓂᒃᑯᑦ ᒪᑐᐃᖅᓯᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐅᑎᕋᑦᑕ ᖁᕕᐊᓇᒦᒃ ᐅᐱᕐᖔᒃᑯᑦ 

ᑲᑎᒪᓂᐊᖅᑎᓪᓗᑕ 

ᓯᓚᑦᑎᐊᕐᓂᖅᓴᐅᖁᓇᖅᑑᒐᓗᐊᖅ.  

 

ᑖᒃᑯᐊ ᑎᑎᖅᑲᒃᑲ ᐅᖃᓕᒫᕐᓂᐊᕋᒃᑭᑦ 

ᑲᒥᓴᓇᒦᓐᖔᖅᑐᑦ. 

 

ᐅᖃᖅᑏ, ᐅᖃᐅᔾᔨᒍᒪᔪᖓ ᒪᓕᒐᓕᐅᕐᕕᒻᒧᓪᓗ 

ᐊᑐᓕᖁᔨᓪᓗᖓ ᐊᖏᖅᑕᐅᖁᓪᓗᒋᑦ ᐅᑯᐊ 

ᒪᓕᒐᒃᓴᐃᑦ ᐱᖓᔪᐊᓐᓂᑦ ᑲᑎᒪᑎᓪᓗᒋᑦ 

ᒪᓕᒐᓕᐅᖅᑏᑦ: 

 

 ᒪᓕᒐᒃᓴᖅ 61, ᐃᓚᒋᐊᕈᑎᒃᓴᐃᑦ ᑮᓇᐅᔭᓄᑦ 

ᐊᑭᑐᔪᖅᑐᕈᑎᓄᑦ ᓇᒻᒪ 2, 2013; ᐊᒻᒪᓗ 

 

 ᒪᓕᒐᒃᓴᖅ 62, ᐃᓚᒋᐊᕈᑎᒃᓴᑦ 

ᑮᓇᐅᔭᖅᑑᑎᒃᓴᓄᑦ ᐊᐅᓚᔾᔪᑎᓄᑦ 

ᒪᑭᒪᔾᔪᑎᓄᓪᓗ, ᓇᒻᒪ 1, 2013-14. 

 

ᐃᐊᑦᓇ ᐃᓚᐃᔭᔅᒧᑦ ᐊᑎᓕᐅᖅᑕᐅᓯᒪᔪᖅ, ᑲᒥᓴᓇ 

ᓄᓇᕗᒻᒧᑦ.  

 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ ᐊᐅᓚᑦᑎᔨ, 

ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 271 - 3(3): ᐊᑯᑭᑦᑐᑦ 

ᓄᓇᖓᓂ ᓄᑖᒥᒃ ᒐᕙᒪᑖᕐᓂᖏᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. 

ᐅᓐᓄᓴᒃᑰᑦᑎᐊᖅᐸᒃᑲ ᐃᖃᓗᖕᒥᐅᓕᒫᑦ 

ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, ᑕᐅᕙᓂ ᑕᕆᐅᑦᑕ 

ᐊᑭᐊᓂ ᑲᓛᖦᖡᑦ ᓂᕈᐊᕋᑖᓚᐅᕐᒪᑕ ᓄᑖᒥᑦ 

ᒐᕙᒪᒥᑦ. 

 

ᓄᓇᕗᒻᒥᐅᑦ ᑭᒡᒐᖅᑐᖅᖢᒋᑦ ᐊᒻᒪᓗᑦᑕᐅᖅ ᒐᕙᒪᕗᑦ 

ᑖᒃᑯᐊ ᐅᐱᒋᔪᒪᑦᑎᐊᖅᐸᒃᑲ ᓂᕈᐊᖅᑕᐅᕋᑖᓚᐅᖅᑐᑦ 

ᐃᓇᑦᓯᓴᖅᑐᑦ ᑖᕙᓂ ᐊᑯᑭᑦᑐᐃᑦ ᓄᓇᖓᓐᓂ 

ᒪᓕᒐᓕᐅᕐᕕᖓᓐᓂ ᐊᒻᒪᓗᑦᑕᐅᖅ ᓯᕗᓂᒃᓴᖏᓐᓂᑦ 

ᐱᓕᕆᑦᑎᐊᕐᓂᐊᕐᓂᖏᑦ ᓇᓗᓇᓐᖏᑦᑐᖅ ᐊᒻᒪᓗ 

ᐅᐱᒋᑦᑎᐊᕈᒪᕙᕋ ᐊᓕᖃ ᕼᐋᒪᓐ, ᑖᓐᓇ 

ᓯᕗᓪᓕᖅᐸᐅᓪᓗᓂ ᐊᕐᓇᐅᓪᓗᓂ ᑕᐅᕙᓂ ᑲᓛᖦᖡᑦ 

ᓄᓈᓐᓂ ᓯᕗᓕᖅᑎᒧᑦ ᓂᕈᐊᖅᑕᐅᓚᐅᕐᒪᑦ 

ᓈᓚᒃᑭᖅᓱᐃᓱᒃᑯᓐᓂ. ᑖᓐᓇᑦᑕᐅᖅ ᓇᓗᓇᐃᕆᕗᖅ 

ᓯᕗᓪᓕᖅᐹᖑᓪᓚᕆᖕᓂᖓᓂᒃ ᑲᓛᖦᖡᑦ ᓄᓈᓐᓂ.  

 

(ᑐᓵᔨᑎᒍᑦ) ᐅᖃᖅᑏ, ᓄᑖᑦ ᓯᕗᓕᖅᑎᐅᓂᐊᓕᖅᑐᑦ 

ᐊᑯᑭᑦᑐᓂ ᓄᓇᕗᒻᒥ ᖃᐅᔨᒪᑦᑎᐊᖅᑐᖅ ᐊᒻᒪᓗ 

ᓄᓇᕗᑦ ᓯᓚᑦᑐᔅᓴᕐᕕᖓᓐᓂ ᐃᓕᓐᓂᐊᖅᑎᐅᓪᓗᓂ 

ᐃᖃᓗᖕᓂ. ᓂᕆᐅᒋᑦᑎᐊᖅᐸᕋ 

ᐱᓕᕆᖃᑎᒋᓂᐊᕐᓗᒍ ᒥᔅ ᕼᐋᒪᓐ 

ᑲᔪᓯᒋᐊᕐᓂᐊᕐᓗᒍ ᓲᖑᑎᑦᑎᒋᐊᕋᓱᓐᓂᕗᑦ  

ᐃᓕᖅᑯᓯᖃᑎᒌᓐᓂᑎᓐᓂᒃ, ᐅᖃᐅᓯᖃᑎᒌᓐᓂᑎᓐᓂᒃ 

ᑲᑐᔾᔨᖃᑎᒌᓐᓂᑎᓐᓂᓪᓗ ᓄᓇᕗᒥᐅᑕᐅᔪᑎᒍᑦ 

ᐊᒻᒪᓗ ᑲᓛᖦᖡᑦ ᓄᓈᒥᐅᑕᐅᔪᑎᒍᑦ.  

 

ᐅᖃᖅᑏ, ᓄᓇᕗᒻᒥᐅᖑᓪᓗᑕ ᑲᓛᖦᖡᖦᖢ 

ᐱᓕᕆᖃᑎᒌᓇᓱᒃᑎᓪᓗᒋᑦ ᓇᖕᒥᓂᖅ 

ᒪᑭᒪᒐᓱᐊᕐᒪᑕ, ᐃᑲᔪᖃᑎᒌᓐᓂᕗᑦ ᐱᒻᒪᕆᐅᒻᒪᑦ. 

ᖃᖓᑕᓲᖃᖃᑦᑕᕐᓂᖅ ᓅᒃ ᐊᒻᒪ ᐃᖃᓗᐃᑦ 

ᐊᑯᓐᓂᖓᓂ ᐱᒋᐊᒃᑲᓐᓂᓛᓕᕐᒥᔪᖅ ᑕᖅᑭᐅᓛᖅᑐᒥ 

ᐃᓗᐊᖅᓯᕚᓪᓕᕈᑕᐅᓂᐊᖅᑐᓂ ᓄᓇᕗᒻᒥᐅᑦ 

ᑲᓛᖦᖡᖦᖢ ᑲᑎᖃᑦᑕᓂᒃᓴᖏᓐᓄᑦ 

ᐅᖃᖃᑎᖃᖅᐸᓪᓗᑕᓗ ᐃᓱᒫᓘᑎᒌᒋᔭᑦᑎᓐᓂᑦ 

ᐃᓚᓐᓇᕇᓐᓂᕗᓪᓗ ᓲᖑᑎᒋᐊᒃᑲᓐᓂᕈᓐᓇᖁᓪᓗᒍ. 

ᓄᓇᕗᒥᐅᓕᒫᑦ ᑕᒪᑐᒥᖓ 

ᑎᒍᓯᓇᓱᖃᑕᐅᖁᑦᑎᐊᕐᓂᐊᖅᑕᕗᑦ ᑕᒪᒃᑯᓂᖓ 

ᑕᖅᑭᐅᓂᐊᖅᑐᓂ ᖃᐃᔪᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒻᒪᕆᐊᓗᒃ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒫᑕᒻ ᓯᕗᓕᖅᑏ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᓄᓇᓖᑦ ᒐᕙᒪᓕᕆᔨᖏᓐᓂ, ᒥᓂᔅᑕ ᑯᓱᒐᖅ. 

ᑐᐊᕕᕐᓇᖅᑐᒧᑦ ᐅᐸᓗᖓᐃᔭᕐᓂᕐᒧᑦ 

ᐱᓇᓱᐊᕈᓯᒃ - ᒪᐃ 6-ᒥᒃ 12-ᒧᑦ, 2013 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑯᑦ, 

ᓄᓇᕗᒻᒥᐅᑦ. ᖁᕕᐊᓇᕐᓗ ᑕᕝᕙᓂ 

ᑲᑎᒪᖃᑎᒌᒍᓐᓇᖅᓯᖕᒥᒐᑉᑕ. 

 

ᐅᖃᖅᑎᑦᑎᔩ, ᐅᓇ ᐅᖃᐅᓯᕆᔪᒪᔭᕋᓕ ᑕᕝᕙᓂ ᒪᐃ 

6-ᒥ, 12-ᒧᑦ ᑎᑭᓪᓗᒍ ᑐᕌᒐᕆᔭᐅᑎᑕᐅᓯᒪᖕᒪᑦ 

ᐸᕐᓇᒃᓯᒪᓂᕐᒧᑦ ᑐᐊᕕᕐᓇᖅᑐᖃᓕᕋᔭᕐᓂᖅᐸᑦ 

ᐃᒡᓗᑉᑕ ᐃᓗᐊᓂ. ᑖᑉᓇ ᑐᐊᕕᕐᓇᖅᑐᒧᑦ 

ᐅᐸᓗᖓᐃᔭᕐᓂᕐᒧᑦ ᐱᓇᓱᐊᕈᓯᒃ ᐊᖏᔫᖕᒪᑦ ᐊᒻᒪ 

ᑐᐸᑉᐹᓪᓕᕈᑎᒋᔪᓐᓇᖅᑰᕋᑦᑎᒍᑦ 

ᐸᕐᓇᒃᓯᒪᑦᑎᐊᕋᓱᒡᓗᑕ ᑐᐊᕕᕐᓇᖅᑐᒧᑦ 

ᑎᑭᑕᐅᑳᓪᓚᖕᓂᕈᑦᑕ ᓇᓂᒥᐊᖅ ᓄᓇᒥᒃ, 

ᐃᒡᓗᑉᑕᓘᓐᓃᑦ ᐃᓗᐊᓂ. ᑖᑉᓱᒪ ᑐᕌᒐᕆᔭᖓᓕ 

ᐅᖃᖅᓯᒪᖕᒪᑦ: "ᐃᑲᕐᕋᓄᑦ 72-ᓄᑦ 

ᐊᒃᓱᕈᕐᓇᖅᑐᒃᑰᕐᓂᕐᒥᒃ ᐸᕐᓇᒃᓯᒪᕕᑕ ᐃᓚᒌᑎᒍᑦ?" 

ᐅᑯᐊ ᐊᖏᔫᖏᑦᑑᒐᓗᐊᑦ, ᐅᖃᖅᑎᑦᑎᔩ, 

ᐸᕐᓇᒍᑎᒋᓯᒪᓇᔭᕈᑦᑎᒍᑦ ᐃᖢᐊᕋᔭᖅᑰᕐᒪᑦ 

ᐅᖃᐅᓯᕆᐊᕐᔪᖕᓂᐊᖅᐸᒃᑲ. 

 

ᖃᐅᔨᒪᓇᓱᖕᓂᖅ ᐸᕐᓇᒋᐊᖃᖅᑕᑦᑎᓐᓂᒃ - 

ᐱᖅᓯᓗᐊᓕᕐᓂᖅᐸᓪᓘᓐᓃᑦ ᐃᑭᑦᑕᖅᑐᓪᓘᓐᓃᑦ 

ᖃᒥᓐᓂᖅᐸᑕ ᐅᕝᕙᓘᓐᓃᑦ ᐃᒡᓗᕗᑦ ᐃᑭᓐᓂᖅᐸᑦ 

ᖃᓄᖅ ᐸᕐᓇᒃᓯᒪᓇᔭᖅᐱᑕ. ᐊᑐᐃᓐᓇᖃᕋᓱᒐᔭᕋᑦᑕ 

ᐅᖃᓘᑎᓂᒃ ᑐᐊᕕᕐᓇᖅᑐᓕᕆᔨᓄᑦ, ᖃᑦᑎᕆᔨᓄᑦ, 

ᓯᓚᓕᑦᑎᓄᓪᓘᓐᓃᑦ ᐅᕝᕙᓘᓐᓃᑦ 

ᐃᑲᔪᖅᑎᒋᔪᓐᓇᑕᑦᑎᓐᓄᑦ ᓄᓇᓕᐅᑉ ᐃᓗᐊᓂ. 

ᑖᑉᑯᐊᓗ ᐊᑐᐃᓐᓇᐅᒋᐊᕐᓗᒋᑦ ᐃᒡᓗᒥ 

ᕿᓂᕆᐊᖃᔾᔮᖏᓐᓇᑦᑎᒍᑦ ᑐᐊᕕᕐᓇᖅᑐᒦᓕᕈᑦᑕ. 

ᐅᕝᕙᐅᑯᐊ ᐅᖃᓘᑎᑦ ᑎᒍᑐᐃᓐᓇᐃᑦ 

ᐅᖃᓗᒡᕕᒋᒋᐊᕐᓗᒋᓪᓗ. 

 

ᐸᕐᓇᐅᑎᖃᑲᐅᑎᒋᓗᑎᑦ - ᐱᖃᑖ, ᐃᓱᒪᓕᐅᕐᓂᖅ 

ᐃᒡᓘᑉ ᐃᓗᐊᓂ ᑐᐊᕕᕐᓇᖅᑐᖅᑕᖃᓕᖅᐸᑦ ᖃᓄᖅ 

ᐆᒃᑑᑎᒋᓗᒍ ᐃᑭᓕᕐᓂᖅᐸᑦ ᐃᒡᓗᕗᑦ. 

ᐃᓕᓐᓂᐊᖃᑎᒌᒃᓯᒪᕕᑕ ᐃᓚᒌᑎᒍᑦ ᖃᓄᖅ 

ᐊᓂᓇᓱᒐᔭᕐᒪᖔᑉᑖ. ᐹ ᐊᓂᒡᕕᒃᓴᐅᖏᑉᐸᑦ ᐊᓯᐊᓂᒃ 

ᐊᓂᕕᒃᓴᖃᖅᐱᑖ. ᐊᒻᒪ ᐊᓂᔪᐃᓐᓇᐅᓐᓂᕈᑦᑕ ᓇᓂ 

ᑲᑎᓐᓂᐊᖅᐱᑕ. ᐊᓂᔪᐃᓐᓇᐅᓐᓂᖅᑎᓪᓗᑕ ᐊᑕᐅᓯᕐᒥᒃ 

ᑲᑎᓐᖏᑯᑦᑕ ᓇᓗᓇᐃᖅᓯᓇᔭᕐᒪᑦ 

ᐊᓂᔪᐃᓐᓇᐅᒐᓗᐊᕐᒪᖔᑕ. ᑕᒪᒃᑯᓂᖓ 

ᐸᕐᓇᖃᑎᒌᖃᑦᑕᕆᐊᖃᖅᑰᖅᑐᒍᑦ ᐃᒡᓗᒥᐅᖃᑎᒌᑎᒍᑦ. 

 

ᑐᐊᕕᕐᓇᖅᑐᒧᑦ ᑐᖅᑯᖅᓯᒪᓗᑎᑦ - ᐱᖃᑖ, 

ᐊᑐᐃᓐᓇᖃᕐᓂᖅ ᓱᓇᒥᐊᓂᒃ ᒪᒃᑐᑎᒃᓴᓂᒃ, 

ᐃᑭᑦᑕᖅᑐᓂᒃ, ᐹᑐᕇᓂᒃ, ᐃᒪᕐᓂᓪᓗ 

ᓱᕈᐊᓚᓐᖏᔾᔫᒥᔪᓂᒡᓗ ᓂᕿᓂᒃ ᐅᑉᓗᓄᑦ ᐱᖓᓱᓂᒃ 

ᓈᒻᒪᒍᓐᓇᖅᐸᑕ ᓈᒻᒪᒃᑎᒋᐊᕐᓗᒋᑦ 

ᐊᔪᕐᓇᖅᑐᒦᓕᕐᓂᕈᑦᑕ ᑖᒃᑯᐊ 

ᐊᓐᓂᐅᒪᔾᔪᑎᒋᓂᐊᖅᑕᕗᑦ ᐊᑐᐃᓐᓇᐅᔪᓐᓇᖅᐸᑕ 

ᐊᑐᐃᓐᓇᐅᒋᐊᕐᓗᒋᑦ ᐃᓛᓐᓂᒃ 

ᐊᔪᕐᓇᓲᖑᒐᓗᐊᖅᑎᓪᓗᒍ. 

 

ᑐᐊᕕᕐᓇᖅᑐᒧᑦ ᑎᑭᑳᓪᓚᖕᓇᓲᖑᖕᒪᑦ 

ᐸᕐᓇᒃᓯᒪᖏᒃᖢᓂ, ᐊᒡᓛᑦ 

ᐸᕐᓇᒃᓯᒪᒐᓗᐊᖅᖢᓂᓘᓐᓃᑦ ᑐᐊᕕᕐᓇᖅᑐᖅ 

ᖃᖓᒥᐊᖅ ᓇᓂᒥᐊᖅ ᑎᑭᓲᖑᖕᒪᑦ. 

ᐸᕐᓇᒃᓯᒪᕚᓪᓕᕈᓐᓇᕈᑦᑕ 

ᐊᒃᓱᕈᕐᓇᓗᐊᖏᑐᒃᑰᕐᓂᖅᓴᐅᔪᓐᓇᖅᑰᕋᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 2. 

ᒥᓂᔅᑕ ᐱᓕᕆᐊᖃᖅᑐᖅ ᐃᓚᒌᒃᑐᓕᕆᓂᕐᒥᒃ, 

ᒥᓂᔅᑕ ᐃᐅᓪ. 

ᐊᖓᔪᖅᑳᑉ ᐅᖃᐅᓯᖓ 273 - 3(3): ᐃᓄᓕᕆᔨᒃᑯᑦ 

ᐱᔨᑦᑎᕋᖅᑎᒃᑯᑦ ᐃᓄᒃᑎᑑᓕᖅᑕᐅᓂᖓ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐅᓪ: ᐅᖃᖅᑎᑦᑎᔩ, ᑕᐃᒪ 

ᐅᓐᓄᓴᒃᑰᐸᒃᑲ ᑖᒃᑯᐊ ᐃᖃᓗᐃᑦ ᐱᖓᓐᓈᓃᑦᑐᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑦᑎᒃᑲ 

ᐃᒃᓯᕚᖃᑎᒋᓕᕐᒥᒐᒃᑭᑦ ᑲᑎᒻᒪᑦᑎᐊᕐᓂᐊᕆᕗᒍᑦ 

ᑕᒫᓐᓃᓐᓂᑎᓐᓂ. ᐅᓪᓗᒥ ᓇᖏᖅᓯᔾᔪᑎᒋᔭᕋ 

ᑐᓴᐅᒪᑎᑦᑎᔪᒪᓪᓗᖓ ᑲᑎᒪᔨᐅᖃᑎᓐᓂᒃ 

ᒪᓕᒐᓕᐅᖅᑎᐅᖃᑎᓐᓂᒃ ᑖᓐᓇ 

ᐅᖃᐅᑎᒋᔭᐅᒻᒪᕆᓚᐅᕐᒪᑦ ᐋᔩᖃᑎᒌᒍᑕᐅᓪᓗᓂ 

ᐃᓄᒃᑎᑐᑦ ᑕᐃᒎᓯᕆᓂᐊᓕᖅᑖ ᓄᑖᒥᒃ 

ᐱᓕᕆᕝᕕᐅᓕᖅᑐᖅ ᑕᕝᕙᓂ ᐱᔭᕇᖅᑕᐅᓚᐅᕐᒪᑦ. 
 

ᑕᐃᒪ ᐋᔩᒍᑎᒌᔭᐅᑦᓯᐊᓚᐅᕐᒪᑦ ᐃᖅᑲᓇᐃᔭᖅᑎᐅᔪᓄᑦ 

ᑕᐃᒃᑯᓄᖓ ᐃᓄᐃᑦ ᐅᖃᐅᓯᕐᒥᒃ 

ᑕᐃᒎᓯᓕᐅᖅᑎᑯᓐᓄᑦ. ᐊᒻᒪ ᓇᓗᓇᐃᖅᑕᐅᓕᓚᐅᖅᓱᓂ 

ᑖᓐᓇ ᐃᓄᓕᕆᔨᒃᑯᑦ ᐊᑐᖅᑕᐅᑲᓐᓂᑐᐃᓐᓇᕈᒪᓪᓗᓂ. 

ᑖᓐᓇ ᐃᓄᓕᕆᔨᒃᑯᑦ ᐅᓄᖅᑐᓄᑦ ᐃᓄᓐᓄᑦ ᒫᓐᓇ 

ᖃᐅᔨᒪᔭᐅᑦᑕᐅᑎᒋᒻᒪᑦ ᓄᓇᕗᒻᒥ. ᐊᒻᒪᓗ 

ᓱᓕᔪᒃᓴᖅᑐᖓ ᑖᓐᓇ ᓇᓗᓇᖏᓂᖅᓴᐅᑲᐃᓐᓇᓂᐊᕐᒪᑦ 

ᐊᑐᖅᑕᐅᑎᓪᓗᒍ ᐊᑐᖅᑕᐅᓚᐅᖅᑐᖅ ᐃᓅᓯᓕᕆᓂᖅ. 

ᓇᑯᕐᒦᒃ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ. ᒥᔅ ᐋᕆᐊᒃ. 

ᐃᒻᒥᓃᖅᑕᐃᓕᒋᐊᕐᓂᕐᒧᑦ ᐃᓕᓐᓂᐊᕐᓂᖅ 

ᐃᓚᔭᐅᓂᖓ ᐃᓕᓴᐃᔨᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᓇᖏᖅᓯᒋᕗᖓ ᐅᖃᖅᑎᑦᓯᔨ ᐅᓪᓗᒥ 

ᖃᐅᔨᑎᑦᑎᔪᒪᓪᓗᖓ ᑕᒪᑐᒥᖓ ᓄᑖᒥᑦ 

ᐱᕙᓪᓕᐊᓂᕆᔭᑦᑎᓐᓂᒃ. ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᐊᖏᖅᓯᒪᓂᖏᑦ ᑖᑦᓱᒧᖓ ᐅᖃᖃᑎᒌᓪᓗᒃ. 

ᐃᓅᓯᕐᒥᓂᒃ ᑭᐱᓯᖃᑦᑕᖅᑑᑉ ᒥᔅᓵᓄᑦ 

ᖃᓄᖅᑑᕈᑎᐅᔪᓂᒃ, ᐱᓕᕆᔾᔪᑎᐅᔪᓂᒃ. ᑕᒪᓐᓇ 

ᐊᖏᖅᓯᒪᓂᖅ ᐃᓚᐅᖃᓯᐅᔾᔨᕗᖅ 

ᐱᓕᕆᖃᑎᒌᒋᐊᖃᕐᓂᕗᑦ ᓄᓇᕗᑦ ᓯᓚᑦᑐᓴᕐᕕᓪᓗ 

ᐊᒻᒪᓗᑦᑕᐅᖅ ᑖᓐᓇ ᑖᔅᓱᒥᖓ ᐃᓕᓐᓂᐊᕐᓂᐅᔪᒥᒃ 

ᐃᓕᓐᓂᐊᖅᑎᑦᑎᖃᑦᑕᓂᐊᖅᖢᑎᒃ ᐊᒻᒪᓗ ᐃᓕᓴᐃᔨᑦ 

ᑲᑐᔾᔨᖃᑎᒌᖏᑦ ᑐᓂᓯᓯᒪᓕᖅᖢᑎᒃ $150,000 

ᑖᒃᑯᓄᖓ ᐃᖅᑲᓇᐃᔭᖅᖢᓂ ᐃᓕᓐᓂᐊᓯᓐᓈᕈᑎᓄᑦ 

ᐃᓕᓐᓂᐊᕈᑎᐅᒐᔭᖅᑐᓄᑦ, ᑕᕝᕗᖓ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᖓᓄᑦ, ᑖᒃᑯᐊ 

ᐊᑐᖅᑕᐅᒐᔭᖅᑐᑎᑦ ᑖᒃᑯᓇᓐᖓᑦ ᐃᓕᓐᓂᐊᕐᕕᓐᓂ 

ᐃᖅᑲᓇᐃᔭᖅᑎᖏᓐᓄᑦ ᐃᓚᐅᖏᓐᓇᓂᐊᖅᖢᑎᓪᓗ 

ᐃᖅᑲᓇᐃᔭᕐᕕᒋᔭᖏᓐᓃᑦᑐᓂᒃ. 

ᐅᖃᖅᑎᑦᑎᔨ, ᑖᓇ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᕐᒪᑕ ᑖᒃᑯᓂᖓ ᓄᓇᕗᑦ ᓯᓚᒃᑐᓴᕐᕕᒻᒥᒃ, 

ᓴᓇᕙᓪᓕᐊᓪᓗᑎᒃ ᑭᖑᓕᕇᑦᑕᖅᑐᒥᒃ ᖃᖓᒃᑯᑦ 

ᐃᓕᓐᓂᒥᐊᖅᑕᐅᖃᑦᑕᓛᕐᒪᖔᑕ ᐋᖅᑭᔅᓱᐃᓪᓗᑎᒃ 

rotating training schedule-ᖑᓂᕋᖅᑕᐅᔪᖅ 

ᖃᓪᓗᓈᑎᑐᑦ. ᑕᐃᒫᒃ ᓄᓇᓕᓕᒫᑦ ᑕᒪᕐᒥᒃ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᐊᕐᕌᒍᓂᒃ ᐊᒡᒋᖅᑐᓂᒃ 

ᒪᕐᕉᓐᓄᑦ ᐱᖓᓱᓄᓪᓗ. ᑕᒪᓐᓇᑦᑕᐅᖅ 

ᓇᓗᓇᐃᕆᒃᑲᓂᕐᓂᐊᕐᒪᑦ ᐃᓕᓐᓂᐊᕐᕕᓕᒫᕗᑦ 

ᐃᓕᓐᓂᐊᖅᓯᒪᔪᓂᒃ ᐃᖅᑲᓇᐃᔭᖅᑎᖃᖃᑦᑕᓂᐊᕐᒪᑕ 

ᑕᒪᑐᒥᖓ ᐃᑲᔪᒃᑲᓐᓂᖁᓪᓗᒋᑦ 

ᐱᓐᖏᑎᑦᑎᕚᓪᓕᕈᓐᓇᖁᓪᓗᒋᑦ ᑕᒪᒃᑯᓂᖓ 

ᐃᓱᒪᕙᑦᑐᓂᒃ ᐃᓅᓯᕐᒥᓐᓂᒃ ᑭᐱᓯᔭᕆᐊᔅᓴᖅ. 
 

ᐅᓄᖅᑐᒻᒪᕆᐅᓗᐊᖅᑐᑦ ᓄᓇᕗᒻᒥᐅᑦ ᑕᒪᑐᒥᖓ 

ᐊᑦᑐᖅᑕᐅᓯᒪᒻᒪᑕ, ᐃᒻᒥᓂᒃ ᐃᓅᓯᕐᒧᑦ ᑭᐱᓯᓯᒪᔪᓂᒃ, 

ᑕᒪᓐᓇᓗ ᐋᓐᓂᕐᓇᖅᖢᓂ ᑭᒃᑯᓕᒫᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑕᐃᒪ ᐃᑲᔪᕈᒪᕗᑦ ᑕᒪᑐᒪ 

ᒥᔅᓵᓄᑦ ᐊᔪᓐᖏᓐᓂᓕᒫᒥᓐᓂᒃ. 
 

ᐅᖃᖅᑎᑦᑎᔨ, ᑕᒪᓐᓇ ᐱᓕᕆᐊᖑᓪᓚᕆᒋᐊᖃᕐᒪᑦ 

ᑕᐃᒪᐃᓕᐅᓐᖏᓂᖅᓴᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᓯᒪᓗᑎᒃ, 

ᐊᑐᐃᓐᓇᐅᓗᑎᒃ ᐱᔪᒪᑦᑎᐊᕐᓗᑎᒃ ᐊᒻᒪᓗᑦᑕᐅᖅ 

ᐃᓚᐅᔪᓐᓇᖅᑎᐊᕐᓗᑎᒃ ᑕᒪᒃᑯᓂᖓ ᖃᐅᔨᔭᕌᖓᒥᒃ 

ᐃᑲᔪᖅᑕᐅᔭᕆᐊᓕᓐᓂᒃ. ᐃᓕᓴᐃᔨᑦ 

ᑕᐃᒪᓐᓇᐃᓕᐅᖅᑎᑐᐃᓐᓇᐅᔾᔮᖏᒻᒪᑕ ᑕᐃᒪᓕ 

ᑲᔪᖏᖅᓴᐃᒻᒪᕆᑉᐳᖓ ᑲᑎᒪᔨᐅᖃᑎᓕᒫᓐᓂᒃ 

ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑐᓂᒃ ᓄᓇᕗᒻᒥ, ᓄᓇᕗᒻᒥᐅᑕᓕᒫᑦ, ᐃᓛᒃ 

ᓄᓇᓕᒻᒥᐅᑕᓕᒫᓪᓗ ᑕᒪᑐᒥᖓ 

ᖃᐅᔨᒋᐊᒃᑲᓐᓂᖁᓪᓗᒋᑦ ᐃᓕᓐᓂᐊᕐᓂᐅᔪᒥᒃ. ᑕᐃᒫᒃ 

ᑲᑐᔾᔨᓗᑕ ᑕᒪᑐᒥᖓ ᐱᓕᕆᔭᕆᐊᖃᕋᑦᑕ 

ᖃᐅᔨᓴᕈᓐᓇᖅᑎᐊᓂᖅᓴᐅᖁᓪᓗᑕ ᐊᑐᓂ ᑕᐃᒪᓐᓇ 

ᐊᑦᑕᓇᖅᑐᒦᓕᖅᑐᓂᒃ ᐊᒻᒪᓗᑦᑕᐅᖅ 

ᑕᐃᒪᓐᓇᐃᖏᑎᑦᑎᔪᓐᓇᕆᐊᒃᓴᖅ 

ᐃᓱᒪᖃᖅᑐᒥᒃᐃᒻᒥᓂᒃ ᐃᓅᓯᕐᒥᓐᓂᒃ 

ᑭᐱᓯᒍᒪᒐᔭᖅᑐᓄᑦ ᑕᐃᒫᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᓂᔅᑕ ᐲᑕᓴᓐ  
 

ᐊᖓᔪᖅᑳᑉ ᐅᖃᐅᓯᖓ 275 - 3(3): ᓄᓇᕗᒻᒥ 

ᖁᕕᐊᓲᑕᐅᓂᖓ ᑲᓇᑕᒥ ᐋᓐᓂᐊᓯᐅᕐᓂᕐᒧᑦ 

ᐱᓇᓱᐊᕈᓯᒃ ᒪᐃ 6-ᒥᒃ 12-ᒧᑦ, 2013 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒪᓕᒐᓕᐅᖅᑎᐅᖃᑎᒃᑲ 

ᐃᓕᓴᖅᓯᖃᑎᒋᔪᒪᕙᒃᑲ ᐋᓐᓂᐊᓯᐅᖅᑎᖁᑎᑦᑎᓐᓂ  



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥ ᐋᓐᓂᐊᓯᐅᖅᑎᐅᓂᖅ ᐱᓇᓱᐊᕈᓯᕆᔭᐅᓂᐊᕐᒪᑦ 

ᒪᐃ 6 – 12-ᒧᑦ. 

 

ᐊᕐᕌᒍᑦᑎᓐᓂ ᑐᕌᖓᔭᐅᓗᐊᕐᓂᐊᖅᐳᖅ 

ᐊᓯᔾᔩᑦᑎᐊᓂᕐᒧᑦ ᐊᔭᐅᕆᔭᐅᖃᑕᐅᓂᖅ 

ᐋᓐᓂᐊᓯᐅᖅᑎᐅᔪᑎᒍᑦ 

ᐋᓐᓂᐊᖅᑐᓕᕆᖃᑦᑕᕐᓂᖏᓐᓂᓪᓗ ᓄᓇᕗᒥᐅᓄᑦ. 

ᖁᔭᒋᔪᒪᔭᕗᑦ ᑲᒪᑦᑎᐊᕐᓂᖏᓐᓄᑦ, 

ᓇᓪᓕᒍᓱᖃᑦᑕᕐᓂᖏᓐᓄᑦ ᐱᔪᒪᓪᓚᕆᓐᓂᖏᓄᓪᓗ. 

ᐋᓐᓂᐊᓯᐅᖅᑎᐅᓂᖅ ᐅᖓᓯᑦᑐᒥᐅᑕᐅᒐᓗᕐᓗᓂ 

ᓄᓇᓕᑦᑎᓐᓂ ᐱᔭᕆᐊᑐᔪᓲᖑᕗᖅ. 

ᐃᑲᕐᕋᑯᑖᕌᓗᓐᓂᑦ ᐱᓕᕆᓲᖑᕗᑦ ᐃᒻᒥᓂᓪᓗ 

ᖁᔭᓈᖅᓯᖃᑦᑕᓲᖑᓪᓗᑎᑦ ᐱᔨᑦᑎᑦᑎᐊᕈᒪᓗᐊᒧᑦ 

ᓄᓇᕗᒥᐅᓂᑦ. 

 

ᐅᖃᖅᑎ, ᐊᕐᕌᒍᑦᑎᓐᓂ ᐃᓕᑕᕆᔭᐅᔪᖅ ᔫᐊᓐ ᑎᒡᓈ 

ᐊᐅᓱᐃᑦᑐᒥᐅᖅ ᑐᓂᔭᐅᔪᒃᓴᒫᖑᕗᖅ ᐱᒃᑲᐅᓂᕐᒥᒃ 

ᐋᓐᓂᐊᖅᑎᐅᓂᕐᒥ. ᑳᓐᑎᔅ ᕚᑐᓪ, ᑭᓐᖓᓐᓂ 

ᑐᓂᔭᐅᓂᐊᖅᐳᖅ ᐱᒃᑲᐅᓂᕐᒥᒃ ᓯᕗᓕᐅᕆᓂᕐᒥᒃ 

ᐋᓐᓂᐊᓯᐅᕐᓂᒥ ᐊᒻᒪᓗ ᔫᑎᑦ ᑲᒃ, ᒥᑦᑎᒪᑕᓕᒃᒥ 

ᑐᓂᔭᐅᓯᒪᔪᖅ ᐃᓅᓯᓕᒫᒧᑦ ᐱᓕᕆᑦᑎᐊᖅᓯᒪᓂᕐᒧᑦ.  

 

ᐅᖃᖅᑎᑦ, ᔪᐊᓐ, ᑳᓐᑎᔅ ᐊᒻᒪᓗ ᔫᑎᑦ, 

ᓴᖅᑭᔮᖅᑎᑦᑎᑦᑎᐊᖅᐳᑦ ᐋᓐᓂᐊᓯᐅᖅᑎᐅᓂᕐᒥ 

ᐊᔪᓐᖏᓐᓂᖃᕐᓂᐅᔪᒥᒃ, ᐱᔪᒪᓂᖃᓐᓂᕐᒥᒃ 

ᐃᕿᐊᑦᑕᐃᓂᕐᒥᓪᓗ ᖁᕕᐊᒋᓪᓗᑎᒍᓗ ᑲᓇᑕᒥ 

ᐋᓐᓂᐊᓯᐅᖅᑎᐅᓂᕐᒧᑦ ᐱᓇᓱᐊᕈᓯᖓᓂ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᒻᒪᓗ ᖁᔭᓐᓇᒦᖅᐸᕗᑦ ᐋᓐᓂᐊᓯᐅᖅᑎᖁᑎᓕᒫᕗᑦ 

ᑕᒫᓂ. 2. ᒥᓂᔅᑕᐃ ᐅᖃᐅᓯᖏᑦ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓇᔪᖅᓯᕕᒃ ᓴᓴᐃᔭᑎᒃᑯᑦ ᐃᑲᔪᖅᐳᑦ 

ᐃᓕᓐᓂᐊᕕᓐᓂ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓐᓄᓴᒃᑯᓪᓗ ᓴᓂᑭᓗᐊᕐᒥᐅᑦ ᒫᓐᓇ ᑲᔾᔮᕈᓱᒃᑐᑦ 

ᓂᕐᓖᑦ ᐅᑎᖅᐸᓪᓕᐊᓂᖏᓐᓄᑦ. 

ᐅᓪᓗᒥ ᓂᑯᕕᑦᑐᖓ ᐃᓕᓴᕆᔪᒪᓪᓗᒋᑦ ᓴᓂᑭᓗᐊᕐᒥ 

ᐸᐃᕆᕕᐅᔫᑉ ᐊᒃᓱᐊᓗᒃ ᐃᑲᔪᖅᓱᐃᓯᒪᓂᖓᓂᒃ 

ᓄᓇᓕᓐᓂ ᐃᓕᓐᓂᐊᕕᓐᓄᑦ. 

 

ᑕᒫᓂ ᐅᐱᓐᖔᑎᓐᓂ ᓇᔪᖅᓯᕐᕕᒃ ᑲᑐᔾᔨᖃᑎᒌᖏᑦ 

ᑐᓂᓯᓚᐅᖅᐳᑦ 200 ᐅᖓᑖᓂ ᐅᓪᓚᑐᖅᓯᐅᑎᓂᑦ 

ᐃᓯᒐᐅᔭᕐᓂᒃ ᐃᓕᓐᓂᐊᕕᐅᔪᓄᑦ ᓴᓂᑭᓗᐊᕐᒥ, 96 

ᐸᑦᑖᓕᒃ ᐃᓕᓐᓂᐊᕐᕕᖓᓅᓪᓗᑎᒃ ᐊᒻᒪᓗ 126 

ᓄᐃᔭᒃ ᐃᓕᓐᓂᐊᕐᕕᖓᓄᑦ. 

 

ᐅᖃᖅᑏ, ᐅᓪᓚᑐᖅᓯᐅᑎᓂᑦ ᐃᓯᒐᐅᔭᖅᑖᕈᒪᔪᐃᑦ 

ᐊᑭᖃᓐᖏᑦᑐᓂᒃ, ᐃᓕᓐᓂᐊᖅᑏᑦ 

ᐅᐸᒃᓯᒪᓂᖃᖁᔭᐅᓚᐅᖅᐳᑦ 50 ᐳᓴᒥᒃ 

ᐅᖓᑖᓄᓪᓘᓐᓃᑦ. ᑕᒪᓐᓇ ᐱᐅᑦᑎᐊᖅᑐᒥᒃ 

ᐅᐃᕆᔾᔪᑕᐅᕗᖅ ᐃᓕᓐᓂᐊᕆᐊᑦᑎᐊᖃᑦᑕᖁᓪᓗᒋᑦ 

ᐃᓅᓱᒃᑐᖁᑎᕗᑦ. 

 

ᐅᖃᖅᑎ, ᑖᒃᑯᐊ ᓇᔪᖅᓯᕐᕕᒃᑯᑦ 

ᓄᖅᑲᑐᐃᓐᓇᓚᐅᖏᑦᑐᑦ ᑕᕝᕗᖓ. 

ᒫᓐᓇᓵᖑᓚᐅᖅᑐᖅ ᑐᓂᓯᓚᐅᕐᒥᔪᐃᑦ ᒪᕐᕉᓐᓂᒃ 

ᐆᒻᒪᓯᕆᔪᖅᓯᐅᑏᓐᓂᒃ ᐃᓕᓐᓂᐊᕕᓐᓄᑦ. ᕕᕝᕗᐊᕆᒥ 

ᐃᖅᑲᓇᐃᔭᖅᑏᑦ ᐃᓚᖏᓪᓗ ᐃᓕᓐᓂᐊᖅᑏᑦ 

ᐱᓕᒻᒪᓴᖅᑕᐅᓚᐅᖅᐳᑦ ᐊᑐᖅᑕᐅᓲᖑᓂᖏᓐᓂᒃ. 

 

ᐅᖃᖅᑎ, ᓇᔪᖅᓯᕕᒃᑯᑦ ᐆᑦᑑᑎᑦᑎᐊᕙᐅᕗᑦ 

ᓄᓇᓕᓐᓂ ᑲᑐᔾᔨᖃᑎᒌᑦ 

ᐃᑲᔪᕈᓐᓇᓪᓚᕆᓐᓂᖏᓐᓂᑦ ᓄᓇᓕᓐᓂ. 

 

ᐅᖃᖅᑎ, ᖁᔭᓕᖃᑎᒋᕙᒃᑲ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑏᓪᓗ ᓴᓂᑭᓗᐊᑉ ᐃᓕᓐᓂᐊᕐᕕᖏᓐᓂᒃ 

ᓇᔪᖅᓯᕕᒃᑯᓐᓂᒃ ᐱᓕᕆᓂᖏᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

ᐃᑲᔫᑎᑦ ᐆᑦᑐᕋᐅᑎᒧᑦ ᑐᓴᓗᒃᑐᓄᑦ 

ᓄᓇᕗᒥᐅᓄᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᑎᒎᕈᓐᓃᖅᑐᖅ) ᖃᒪᓂᑦᑐᐊᕐᒥᐅᑕᐃᑦᑕᐅᖅ 

ᑕᕝᕙᐅᕗᑏᖅᐸᒃᑲᑦᑕᐅᖅ. (ᑐᓵᔨᑎᒍᑦ) ᐅᖃᖅᑎ, 

ᑐᑭᓯᔭᐅᔪᒥᓇᐅᒐᓗᐊᖅ ᐃᓅᖃᑎᒧᑦ. ᑕᐃᒪᓐᓇ 

ᐱᔾᔪᑎᒋᓪᓗᒍ ᐅᓪᓗᒥ ᓇᖏᖅᓯᕗᖓ 

ᐃᑲᔪᖅᑐᕈᒪᓪᓗᖓ ᐆᑦᑐᕋᐅᑎᒥᒃ 

ᑐᓵᑦᑎᐊᖏᑦᑐᓅᖓᔪᒥᒃ ᓄᓇᕗᒻᒥ.  

 

ᐅᖃᖅᑎ, ᖃᒪᓂᖅᑐᐊᖅ 6-ᒋᔭᐅᒻᒪᑦ ᓄᓇᓕᐅᔪᓂ 

ᓂᕈᐊᖅᑕᐅᓯᒪᔪᖅ "ᐆᑦᑐᕋᐅᑕᐅᓂᐊᕐᓗᑎᒃ 

ᑲᑎᒪᓂᖃᓐᓂᕐᒥᒃ ᑕᕐᕆᔭᓕᐅᕈᑏᑦ ᐊᑐᕐᓗᒋᑦ 

ᑐᓴᓗᑦᑐᓄᑦ." ᑕᒪᓐᓇ ᐱᓕᕆᐊᖑᔪᖅ 

ᐊᔪᕈᓐᓃᖅᑎᑕᐅᓯᒪᔪᖅ ᐃᑲᔪᖅᑎᒌᓐᓂᖏᓐᓄᑦ 

ᓄᓇᕗᑦ ᒐᕙᒪᖏᑦ, ᒐᕙᒪᑐᖃᒃᑯᑦ, ᓄᓇᕗᒻᒥ 

ᖃᕋᓴᐅᔭᓕᕆᓂᕐᒧᑦ ᑯᐊᐳᕋᐃᓴᓐᖓᑦ ᐊᒻᒪᓗ 

ᑲᓇᑕᒥ ᑐᓵᓐᖏᑦᑐᓄᑦ ᖃᐅᔨᓴᖅᑎᑦ 

ᐃᓕᓐᓂᐊᖅᑎᑦᑎᔩᓪᓗ. 

 

ᐅᖃᖅᑎ, ᑕᒪᓐᓇ ᐱᓕᕆᐊᖑᓂᐊᖅᑐᖅ 

ᐃᓚᐅᑎᑦᑎᓂᐊᕐᖓᑦ ᐃᓄᐃᑦ ᐊᒡᒐᒃᑯᑦ 

ᑐᓵᔨᐅᒍᓐᓇᖅᑐᑦ ᐊᒻᒪᓗ ᑕᒪᓐᓇᓗ 

ᐱᐅᓯᕚᓪᓕᕈᑕᐅᓗᓂ ᐱᔨᑦᑎᕋᐅᑕᐅᕙᑦᑐᓄᑦ 

ᑐᓴᓗᑦᑐᓄᑦ ᐋᓐᓂᐊᖅᑐᓕᕆᔭᐅᓂᕐᒥ. 

 

ᖁᕕᐊᓱᑉᐳᖓ ᐃᑲᔪᖅᓱᖅᑕᐅᒻᒪᑦ ᐱᒡᒐᖅᑐᐃᑦ 

ᒪᑭᓐᓇᓱᐊᕐᕕᖏᑕ ᑲᑐᔾᔨᖃᑎᒌᖏᓐᓄᑦ. 

 

ᐅᖃᖅᑎ, ᐅᑉᐱᕈᓱᒃᑲᒪ ᒪᓕᒐᓕᐅᖅᑎᓪᓗᑕ 

ᐱᔭᒃᓴᖃᕕᔾᔪᐊᕋᑦᑕ ᑭᒡᒐᖅᑐᖃᑦᑕᖁᓪᓗᑕ 

ᑕᒪᒃᑯᓂᖓ ᐃᒃᓯᓐᓇᖅᑕᐅᕙᓚᐅᖅᑐᓂᑦ 

ᓂᐱᖃᖅᑎᑕᐅᓇᑎᓪᓗ. 

ᐱᒋᐊᖅᑎᑕᐅᔪᑦ ᑕᒪᓐᓇᑐᑦ ᑕᐃᒪᓐᓇ 

ᓯᕗᒧᐊᕈᑎᒻᒪᕆᐅᕗᖅ 

ᐃᓚᐅᑎᑦᑎᓂᖅᓴᐅᓇᓱᒋᐊᕐᓂᕐᒥᒃ ᐃᓅᖃᑎᒌᑎᒍᑦ 

ᐃᓄᖁᑎᓕᒫᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᓇᑦᑎᓕᒻᒧᑦ, ᒥᔅ ᐅᒡᔪᒃ. 

ᐊᑐᓕᖅᑎᑦᑎᓂᖅ ᐃᓚᒌᑦᓯᐊᕐᓂᖅ 

ᐋᓐᓂᖅᑎᕆᑦᑕᐃᓕᒋᐊᕐᓂᕐᒧᑦ ᐃᓚᒌᓂᑦ 

ᖃᓄᖅᑑᕈᑕᐅᓂᐊᕐᓂᕐᒧᑦ (ᐅᒡᔪᒃ) 

 

ᐅᒡᔪᒃ: ᒪᒥᓂᐊᓇᖅ ᐅᖃᖅᑎᑦᑎᔨ. ᓇᒃᑮᑐᕿᑖᓐᓇ. 

ᖁᔭᓇᖅᑯᑎᑦ ᐅᖃᖅᑎᑦᑎᔨ. ᑕᐃᒃᑯᐊ 

ᐅᖅᓱᖅᑑᕐᒥᐅᑕᓪᓗ ᑕᓗᕐᔪᐊᕐᒥᐅᑕᓪᓗ 

ᓂᕈᐊᖅᑕᐅᓯᒪᕕᒋᔭᒃᑲ ᐅᑉᓗᒃᑰᑦᑎᐊᖅᐸᒃᑲ. 

 

(ᑐᓵᔨᑎᒍᑦ) ᐅᖃᖅᑎ, ᓇᖏᖅᓯᕗᖓ ᐅᓪᓗᒥ 

ᑎᑎᕋᖅᑕᐅᓂᖏᑦ ᐃᓚᒌᑦᑎᐊᕐᓂᕐᒧᑦ ᖃᑕᓐᖑᑎᒌᑦ 

ᐋᓐᓂᑎᖅᑕᐃᓕᒪᔾᔪᑎᒃᓴᖏᑦ ᑕᒫᓂ 

ᓴᖅᑭᑦᑎᑕᐅᓚᐅᖅᑐᑦ ᒫᑦᓯ 19, 2013-ᒥ. ᐅᖃᖅᑎ, 

ᑖᓐᓇ ᕿᒥᕐᕈᒍᓐᓇᖅᓯᓯᒪᒐᒃᑯ ᑎᑎᕋᖅᓯᒪᔪᑦ 

ᐊᑯᓂᐊᓗᒃ ᑐᓐᖓᕕᒃᓴᖅ ᓂᕆᐅᒋᔭᐅᓯᒪᓕᖅᑐᖅ 

ᐃᓚᒌᓂᑦ ᐋᓐᓂᖅᑎᕆᓂᖃᕈᓐᓃᕈᑎᒃᓴᖓᓄᑦ 

ᐃᑲᔪᖅᑕᐅᔪᒪᓂᐅᒻᒪᑦ ᓄᓇᕗᒥᐅᓕᒫᓄᑦ. 

 

ᐅᖃᖅᑎ, ᓂᕈᐊᖅᑕᐅᓯᒪᔫᓪᓗᑕ 

ᐱᓕᕆᐊᒃᓴᖃᖅᑎᑕᐅᕗᒍᑦ ᑕᐃᒃᑯᐊᓗᑦᑕᐅᖅ 

ᐃᓇᖏᖅᑎᒋᔪᒫᖅᑕᕗᑦ ᓯᕗᓂᒃᓴᒥ. ᑕᒪᓐᓇ 

ᐅᖓᕝᕙᕆᐊᑐᐃᓐᓇᕈᓐᓇᐃᓕᕙᕗᑦ 

ᐃᔅᓯᓐᓇᑐᐃᓐᓇᕈᓐᓃᕐᓗᒍᓗ. 

 

ᐅᖃᖅᑎ, ᐃᓚᒌᓂᑦ ᐋᓐᓂᖅᑎᕆᓂᖅ ᓄᓇᕘᓕᒫᒥ 

ᖃᓄᐃᓘᕈᓘᔭᕈᑕᐅᓯᕙᑉᐳᖅ. 

ᖁᐊᖅᓵᕐᓂᖅᑕᖃᖅᐸᑉᐳᖅ ᐃᓅᓯᑦᑎᓐᓂ 

ᐊᓯᐅᔨᓕᖅᑐᑕᓗ ᓇᓪᓕᒋᔭᑦᑎᓐᓂᑦ. 

ᐅᖃᖅᑎ, ᑕᒪᓐᓇ ᑐᓐᖓᕕᒃᓴᖅ ᑕᕝᕙᐅᓕᕐᒪᑦ 

ᓂᕆᐅᒃᑲᓗᐊᖅᐳᖓ ᖃᔅᓰᓐᓇᕈᑲᓪᓚᓐᓂᐊᓕᖅᑐᑦ 

ᐃᓚᒌᓂᑦ ᐋᓐᓂᖅᑎᕆᓂᖅ ᓄᓇᕘᒥ. ᑭᓯᐊᓂᑦᑕᐅᖅ 

ᑕᐃᒪᐃᒍᓐᓇᕐᓂᐊᖅᑐᖅ ᐃᑲᔪᖅᑎᖃᕈᑦᑕ 

ᐃᓅᓯᓕᔨᑦᑎᓐᓄᑦ, ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 

ᐊᒻᒪᓗ ᓄᓇᖅᑲᑎᒌᓄᑦ ᒪᒥᓴᐃᖃᑕᐅᓂᕐᒥ 

ᓇᒻᒥᓂᕐᓗ ᐃᑲᔪᕋᓲᑎᓂᑦ. 

 

ᐅᖃᖅᑎ, ᑕᒪᓐᓇ ᐃᑉᐱᒋᔭᒻᒪᕆᐊᓗᒋᕙᕋ. 

ᐃᓚᒌᑦᓯᐊᕐᓂᖅ ᐃᓚᒌᓂᑦ 

ᐋᓐᓂᖅᑎᕆᔪᖅᑕᖃᕈᓐᓃᖁᓪᓗᒍ ᑐᓐᖓᕕᒃᓴᖅ 

ᓯᕗᒧᐊᕈᑎᒋᕙᓪᓕᐊᕙᕗᑦ ᖃᓄᖅᑑᓪᓚᕆᓇᓱᓐᓂᕐᒥᒃ 

ᐊᓯᔾᔨᕐᓂᖃᓪᓚᕆᓕᖁᓪᓗᒍ ᐃᓅᖃᑎᑦᑎᓐᓂ. 

 

ᐅᖃᖅᑎ, ᓈᒻᒪᓯᑉᐸᑦ ᐊᐱᖅᑯᑎᖃᕐᓂᐊᖅᑐᖓ 

ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᐅᕈᑕᐅᔪᓐᓇᖅᑐᑦ 

ᐊᒥᓱᕈᕆᐊᖅᑕᐅᓂᖏᑦ ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ 

ᑮᓇᐅᔭᓕᐅᕈᑎᒃᓴᓄᑦ ᑕᒫᓂ ᓄᓇᕗᒻᒥ. 

 

ᑕᐃᒪ ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ 

ᖃᔅᓯᑲᓪᓚᐃᖅᓱᖓ ᐅᖃᐅᓯᖃᖃᑦᑕᖅᓯᒪᓕᕋᒪ ᐃᒫᒃ 

ᐸᕐᓇᒍᑕᐅᕙᓪᓕᐊᔪᓂᒃ ᓄᓇᓕᑦᑎᓐᓄᑦ ᑕᒪᒃᑯᐊ 

ᐱᕕᒃᓴᐅᓂᐊᖅᑎᓪᓗᒋᑦ ᐅᔭᕋᓐᓂᐊᕐᓂᒃᑯᑦ ᐊᒻᒪᓗ 

ᐃᖃᓗᒐᓱᐊᕐᓂᖅ. 

 

ᑭᓯᐊᓂ, ᐅᖃᖅᑎ, ᐱᒻᒪᕆᐅᒋᕗᑦᑕᐅᖅ 

ᐃᖅᑲᐅᒪᓇᓱᖃᑦᑕᕐᓗᒍ ᑕᒪᒃᑯᐊ ᐊᓯᔾᔨᔭᒻᒪᑕ. ᑕᐃᒪ 

ᖃᐅᔨᖃᑦᑕᓚᐅᕋᑦᑕ ᓄᓘᔭᓂ 

ᐅᔭᕋᓐᓂᐊᕐᕕᒃᓴᐅᒐᔭᕐᓂᖓᓄᑦ  

ᐊᓯᔾᔨᖅᑐᖃᑐᐃᓐᓇᕆᐊᖃᕆᐊᖓᓂᒃ, ᓯᓚᕐᔪᐊᒥ 

ᑮᓇᐅᔭᐃᑦ ᐊᐅᓚᓐᖏᑕᕗᑦ ᐊᑦᑐᐃᔪᓐᓇᕐᒪᑕ 

ᐊᖏᔪᒥᒃ ᐱᕙᓪᓕᐊᔭᐅᓇᓱᒃᑐᓄᑦ. 

 

ᐅᖃᖅᑎ, ᑕᑯᒐᐃᒐᑦᑎᒍ ᓄᓇᐃᑦ ᐊᓯᖏᑦ ᑲᓇᑕᐅᑉ 

ᐃᓗᐊᓂ, ᑕᐃᒪᐃᑦᑐᓴᐃᓐᓇᐸᓘᖃᑦᑕᕐᒥᔪᖅ. 

ᐅᐊᓕᓂᕐᒥ ᑮᓇᐅᔭᓕᐅᕈᑕᐅᓂᖓ ᑲᑕᖃᑦᑕᕐᓂᖓ 

ᖁᕝᕙᓯᒋᐊᖅᑐᒻᒪᕆᐅᓕᖃᑦᑕᕐᓂᖓᓗ 

ᐅᖅᓱᐊᓗᓕᕆᓂᖅ ᐃᓕᖅᑯᓯᕆᔭᐅᓗᐊᖅᓯᒪᕗᖅ 

ᑖᕙᒃᓱᒪᐅᑉ ᑮᓇᐅᔭᑎᒍᑦ ᒪᑭᒪᔾᔪᑎᖏᑎᒍᑦ. 

ᒐᕙᒪᑐᖃᒃᑯᓪᓗ ᐊᕕᑦᑐᖅᓯᒪᔪᓂ 

ᐱᕙᓪᓕᐊᔪᓕᕆᔨᓂᒃ ᑎᒥᓐᖑᖅᑎᑦᑎᓯᒪᕗᑦ 

ᐊᓯᒃᑲᓐᓂᖅᑕᖃᓕᖁᓪᓗᒋᑦ 

ᑮᓇᐅᔭᓕᐅᕈᑕᐅᖃᑦᑕᖅᑐᑦ. 

 

ᐅᖃᖅᑎ, Cannor-ᑯᑦ ᓴᖅᑭᖅᑎᑕᐅᓚᐅᕐᓂᖓᑦ 

ᑐᓐᖓᓱᒃᑎᑕᐅᔪᒻᒪᕆᐅᓚᐅᖅᓯᒪᕗᖅ 

ᐅᑭᐅᖅᑕᖅᑐᓕᒫᒥ ᑭᖑᓪᓕᖅᐹᖑᓪᓗᑕ ᑲᓇᑕᒥ 

ᐱᕙᓪᓕᐊᔪᓕᕆᓂᕐᒧᑦ ᑕᐃᒪᐃᑦᑐᒥᒃ 

ᑎᒥᖃᑦᑎᑕᐅᔪᓂᒃ. 

 

ᐅᖃᖅᑎ, ᐊᕙᑎᕗᑦ ᑕᐃᒪᐃᑦᑑᑎᓪᓗᒍ ᐊᒻᒪᓗ 

ᓄᓇᓕᖁᑎᕗᑦ ᒥᑭᑦᑑᑕᐅᓪᓗᑎᒃ, ᑕᒪᓐᓇ 

ᐱᔭᕐᓂᖏᑦᑐᕈᑕᐅᖃᑦᑕᖅᐳᖅ ᐱᕙᓪᓕᐊᔪᓕᕆᓂᕐᒧᑦ 

ᐊᔾᔨᒌᓐᖏᑦᑐᖅᑕᖃᕋᓱᓐᓂᖓᓄᑦ. ᑭᓯᐊᓂᓕ 

ᐅᑉᐱᕆᓐᖏᓚᕋ ᐊᔪᕐᓇᑦᑎᐊᕆᐊᖏᑕ. 

 

ᐅᖃᖅᑎ, ᐊᕐᕌᒍᑦᑕ ᐱᒋᐊᓕᓵᕐᓂᖓᓂ ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᑐᓴᖅᑎᑦᑎᓚᐅᖅᓯᒪᕗᖅ 

ᐱᓕᕆᐊᖑᕙᓪᓕᐊᓕᕐᓂᖓᓂᒃ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒃᓴᖅ ᓄᓇᕗᒻᒧᑦ 

ᐅᑭᐅᑦ ᖁᓕᐅᓂᐊᖅᑐᓄᑦ 

ᓯᕗᒧᐊᕈᑎᒋᓇᓱᓐᓂᐊᖅᑕᑦᑎᓐᓂᒃ. ᑕᒪᓐᓇ 

ᐱᒃᑯᒋᕙᕋ ᑕᒪᓐᓇ ᐊᒻᒪ ᐊᔭᐅᖅᑐᐃᔪᒪᓪᓗᖓ 

ᐱᓕᕆᖃᑕᐅᓂᐊᖅᑐᓕᒫᑦ ᐃᖅᑲᐅᒪᔾᔫᒥᖁᓪᓗᒋᑦ 

ᕿᒥᕐᕈᖃᑦᑕᖁᓪᓗᒋᑦ ᖃᓄᖅᑑᕐᕕᐅᔪᓐᓇᖅᑐᓂᒃ 

ᐊᒥᓱᕈᕆᐊᖅᑕᐅᒍᑕᐅᒍᓐᓇᕋᔭᖅᑐᓂᒃ 

ᐱᕙᓪᓕᐊᔪᓕᕆᓂᕐᒧᑦ. 

 

ᐅᖃᖅᑎ, ᓇᓗᓇᕈᓘᔭᕐᓂᖓ ᐱᔭᕆᐊᖃᕐᓂᐊᖅᑐᐃᑦ 

ᒥᑭᔫᓗᐊᖅᑎᑕᐅᑦᑕᐃᓕᒪᔭᕆᐊᓕᒃ. ᐆᑦᑑᑎᒋᓗᒍ 

ᐃᓱᒪᒋᔭᐅᖁᔭᐅᓯᒪᔪᖅ ᑮᓇᐅᔭᓕᐅᕈᑕᐅᒍᓐᓇᖅᑐᖅ  

ᐱᓕᕆᐊᖑᒍᓐᓇᕋᔭᑦᑎᐊᖅᑐᒎᖅ ᐃᒥᑐᐃᓐᓇᖅ, 

ᐱᑕᓕᒻᒪᕆᐊᓘᒐᑦᑕ. ᐅᑭᐅᓂ ᖃᐃᔪᓂᒃ ᑕᒪᓐᓇ 

ᐊᑭᑦᑐᐸᓪᓕᐊᖑᓱᑐᐃᓐᓇᕐᒪᑦ ᐃᒪᐃᕈᑦᑐᑦ ᐊᓯᖏᓐᓂ 

ᓄᓇᓂ ᐱᔾᔪᑎᒋᓪᓗᒋᑦ. 

 

ᑕᑯᓪᓗᒋᑦ ᑕᒪᒃᑯᐊ ᐃᒥᑐᐃᓐᓇᐃᑦ 

ᐃᒪᖃᐅᑎᕋᓛᓃᑦᑐᐃᑦ ᐊᑭᖏᑦ 

ᓂᐅᕕᐊᒃᓴᐅᖃᑦᑕᓲᑦ ᓂᐅᕕᕐᕕᓐᓂ ᑕᒫᓂ ᑕᕆᐅᑉ 

ᐊᑭᐊᓃᓐᖔᕐᓂᑯᐃᑦ ᐊᓯᖏᓐᓂᓪᓗ ᓇᓗᓇᓐᖏᑦᑐᖅ 

ᑮᓇᐅᔭᓕᐅᕈᑕᐅᑦᑎᐊᕈᓐᓇᕋᔭᖅᑐᖅ. ᒫᓐᓇᓗ 

ᑲᓇᑕᒥ ᕿᐱᓗᖃᑦᑕᖅᓯᒪᕗᑦ ᐃᒥᖅ ᐊᖏᔫᑕᐅᓗᒍ 

ᓂᐅᕐᕈᑎᒋᓇᓱᒋᐊᒃᓴᖅ ᐊᒻᒪᓗ ᓇᓗᓇᕋᓂ 

ᐊᕙᑎᕗᑦ ᐊᑦᑐᕐᓂᓗᖅᑕᐅᔭᕆᐊᖃᓐᖏᑦᑐᖅ. 

 

ᐅᖃᖅᑎ, ᐃᓱᒪᖁᔨᒐᔭᖅᐳᖓ ᑕᒪᒃᑯᐊᒐᓚᐃᑦ 

ᐃᓱᒪᒋᔭᐅᖁᔭᐅᔪᓪᓗ ᕿᒥᕐᕈᔭᐅᔭᕆᐊᓕᑦ 

ᐱᕙᓪᓕᐊᔪᓕᕆᓇᓱᑉᐸᓪᓕᐊᑎᓪᓗᑕ 

ᒪᑭᒪᐃᓐᓇᕈᓐᓇᖅᑐᒥᒃ ᓄᓇᕗᒥ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

3. ᒥᓂᔅᑕᐃᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

ᓇᓄᓕᕆᓂᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ, ᐊᖏᕐᕋᖅᓯᕐᓇᐅᒐᓗᐊᖅ 

ᐅᐱᕐᖔᖑᕙᓪᓕᐊᖕᒪᑦ. 

 

ᐅᖃᖅᑏ, ᓂᑯᕕᔾᔪᑎᒋᔭᕋ ᑖᒃᓱᒪ ᐃᓱᒫᓗᖕᓇᖅᑑᑉ 

ᓇᓄᐃᑦ ᒥᒃᓵᓄᑦ ᓂᓪᓕᒃᑲᓐᓂᐊᕐᔪᒍᒪᓪᓗᖓ 

ᖃᓄᕐᓗ ᐊᐅᓚᑕᐅᓲᖑᓂᖏᓐᓂᑦ.  

 

ᐅᖃᖅᑏ, ᐊᐅᓚᔨᔪᐃᓐᓇᐅᒐᑦᑕ 

ᐅᖃᐅᓯᕆᓚᐅᖅᓯᒪᖕᒥᒐᒃᑯ ᑕᒪᓐᓇ ᐅᑭᐅᖅ 

ᑲᑎᒪᑎᓪᓗᑕ ᑕᐃᓐᓇ 

ᐊᓂᒍᑦᑎᐊᖅᑐᐊᓘᓚᐅᖅᓯᒪᖕᒪᑦ ᑲᓇᑕᒥᐅᑦ ᐊᒻᒪᓗ 

ᐃᓄᐃᑦ, ᐃᓄᑯᓗᐃᓪᓗ ᑕᐃᑯᖓ  

ᑲᑎᒪᔭᖅᑐᖅᓯᒪᑎᓪᓗᒋᑦ ᓇᓄᐃᑦ ᒥᒃᓵᓄᑦ 

ᓯᓚᕐᔪᐊᕐᒥᐅᑦ ᑲᑎᒪᔨᖏᓐᓄᑦ ᑕᐃᑲᓃᑎᓪᓗᑕ 

ᕚᓐᑳᒃ, ᑕᐃᓛᓐᒥ.  

 

ᐅᖃᖅᑏ, ᖃᐅᔨᒪᔪᐃᓐᓇᐅᒐᔅᓯ ᐊᒥᐊᓕᑲᒃᑯᑦ 

ᑕᒪᑐᒥᖓ ᐅᖃᕐᓂᕐᕋᓚᐅᕐᒪᑕ ᓇᓄᐃᑦ 

ᐊᑦᑕᕐᓇᖅᑐᒦᓕᖁᔭᐅᓪᓗᑎᒃ, 

ᓂᐅᕕᐊᒃᓴᐅᔪᓐᓃᖁᔭᐅᓕᖅᖢᑎᒃ ᓯᓚᕐᔪᐊᕐᒧᑦ 

ᑭᓯᐊᓂ ᐅᑯᐊ ᐃᑲᔪᖅᑎᒌᒡᓗᑎᒃ ᒐᕙᒪᕗᑦ, 

ᓄᓇᕗᒻᒥ ᒐᕙᒪᕗᑦ, ᐃᓄᐃᑦ ᑕᐱᕇᒃᑯᑦ, ᐊᒻᒪᓗ 

ᐃᓄᐃᑦ ᖁᑦᑎᑦᑐᕐᒥᐅᑦ ᓯᓚᕐᔪᐊᕐᒥ ᑲᑎᒪᔨᖏᑦ 

ᐃᓄᐃᑦ ᐊᒻᒪᓗ ᒐᕙᒪᖓ ᑲᓇᑕ 

ᐃᑲᔪᖅᑎᒋᓪᓚᕆᓚᐅᖅᖢᑎᒍᑦ.  

 

ᐅᖃᖅᑏ, ᑖᓐᓇ ᓯᓚᕐᔪᐊᕐᒥᐅᑦ ᓄᓇᖓᑦᑕ ᐃᓚᖓᑦ 

ᐊᒥᐊᓕᑲᒃᑯᓐᓂᑦ ᐃᑲᔪᖅᑐᐃᔪᒻᒪᕆᐊᓘᓚᐅᕐᒪᑦ 

ᐅᕋᓴ. ᑕᒪᑐᒪ ᒥᒃᓵᓄᑦ ᐱᓪᓚᕆᐊᓘᑎᓪᓗᒍ 

ᓇᓗᓇᐃᑦᑎᐊᕆᐊᖃᖅᑰᕋᑦᑕ ᐆᒪᔪᓕᕆᔾᔪᑎᕗᑦ 

ᖃᓄᖅ ᐱᓕᕆᐊᖑᑦᑕᕐᒪᖔᑦ ᐊᒻᒪᓗ ᑖᓐᓇ 

ᓄᓇᓕᕐᔪᐊᖑᔪᖅ ᐅᕋᓴ 

ᐅᑉᐱᓐᓇᕐᓂᖃᓐᖏᑦᑎᐊᖅᑐᖅ ᓇᓄᐃᑦ ᒥᒃᓵᓄᑦ.  

 

ᐅᖃᖅᑏ, ᐃᓄᐃᑦ ᑲᓇᑕᒥ ᑕᐃᓚᓐᒦᑎᓪᓗᑕ 

ᐃᒪᐃᓕᖓᓚᐅᕐᒪᑕ ᑐᑭᖃᖅᑐᒥᑦ ᐃᒪᓐᓇ: 

ᓄᓇᑦᑎᓐᓂ ᓇᓄᐃᑦ ᐱᓕᕆᐊᖑᑦᑎᐊᕐᓂᖅᐹᖑᖕᒪᑕ 

ᐊᒻᒪᓗ ᓄᖑᑕᐅᑦᑕᐃᓕᑎᑦᑎᑎᑕᐅᓪᓚᕆᒃᖢᑎᒃ 

ᐃᓄᐃᑦ ᖃᐅᔨᒪᓂᖏᑦ ᐊᑐᖅᑕᐅᓂᖏᑦ ᐊᒻᒪᓗ 

ᐆᒪᔪᓕᕆᔾᔪᑎᓄᑦ ᐃᓗᐊᓄᑦ ᐃᓕᔭᐅᕙᓪᓕᐊᓪᓗᑎᒃ. 

 

ᐅᖃᖅᑏ, ᐊᒃᓱᐊᓗᒃ ᑕᑕᒥᓐᓂᐊᓚᐅᖅᐳᖓ ᓲᕐᓗ 

ᕌᓯᐊ ᑕᐃᑲᓃᑎᓪᓗᑕ ᑲᓇᑕᒥ 

ᓈᒻᒪᒍᓱᓐᖏᓪᓚᕆᓚᐅᕐᒪᑦ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐅᐃᒍᒐ 

ᐱᐊᓂᒍᒪᒐᒃᑯ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓖ. ᑖᓐᓇ 

ᐊᖏᖅᑕᐅᒍᒪᖕᒪᑦ ᐅᖃᐅᓯᓂ ᐱᐊᓂᒍᒪᓪᓗᓂᐅᒃ. 

ᐋᒃᑳᖅᑐᖃᖅᐹ? ᑲᔪᓯᓗᑎᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑲᑎᒪᔨᐅᖃᑎᒃᑲ. 

ᐅᓇ ᐅᐱᓐᓇᓚᐅᖅᑐᖅ, ᓲᕐᓗ ᖁᐊᖅᓵᕐᓇᒐᓚᓚᐅᖅᑐᖅ 

ᕌᓯᐊ ᓂᑲᒍᓱᓐᖏᑦᑎᐊᖅᖢᓂ ᑲᓇᑕᒥ 

ᐱᔾᔪᑕᐅᓂᕋᐃᓚᐅᖅᑐᖅ ᓇᓄᐃᑦ 

ᐱᔭᐅᖃᑦᑕᓕᕐᓂᖏᓐᓂᑦ ᒪᓕᒐᐃᑦ ᓯᓚᑖᑦᑎᒍᑦ ᐃᒫᒃ 

ᐱᔪᓐᓇᕐᓂᖃᑦᑎᐊᖅᑎᓪᓗᑕ ᐊᒥᓲᓂᖏᓪᓗ, 

ᐊᒥᓲᓂᖅᐹᖑᓪᓗᑎᒡᓗ ᓇᓄᐃᑦ ᓄᓇᓕᕐᔪᐊᒥ ᐅᕙᓂ 

ᑲᓇᑕᒥ. ᐅᖃᖅᑏ, ᑕᐃᓐᓇ ᓄᓇᓕᕐᔪᐊᖑᔪᖅ ᕋᓴ 

ᐊᑯᓂᐅᓗᐊᓐᖏᑦᑐᖅ ᓄᖅᑲᖅᑎᑦᑎᓇᓱᓚᐅᖅᓯᒪᖕᒥᔪᖅ 

ᓂᐱᖏᓐᓂᑦ ᓄᓇᖃᖅᑳᕐᓂᑯᑦ ᕌᓯᐊᒃᑯᑦ. 

 

ᐅᖃᖅᑏ, ᑕᐃᑯᖓᓘᓐᓃᑦ ᑐᓂᓯᔪᖃᓚᐅᖅᑐᖅ 

ᓯᓚᕐᔪᐊᕐᒥ ᓄᓇᓕᕐᔪᐊᓄᑦ ᐃᓄᑐᐃᓐᓇᐃᑦ 

ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᒃᑯᓐᓄᑦ 

ᐱᔪᓐᓇᐅᑎᒋᔭᐅᔪᓂᑦ ᓯᓚᕐᔪᐊᒧᑦ ᖃᓄᐃᑦᑐᓕᒫᓄᑦ 

ᓇᓗᓇᐃᖅᑕᐅᑦᑎᐊᖁᓕᖅᖢᒋᑦ ᕌᓯᐊᒥ ᖃᓄᖅ 

ᓯᖁᒥᑦᑎᖃᑦᑕᕐᒪᖔᑦ ᓄᓇᖃᖅᑳᕐᓂᑯᕕᓃᑦ 

ᐊᔪᓐᖏᔾᔪᑎᕕᓂᖏᓐᓂᑦ ᐊᖑᓇᓱᖕᓂᕐᒧᑦ, 

ᐃᖃᓗᒐᓱᖕᓂᕐᒧᑦ, ᒪᓕᒐᓄᑦ ᑲᐅᒃᑕᐅᓯᒪᑦᑎᐊᖅᑐᖅ.  

 

ᐅᖃᖅᑏ, ᑕᒪᑐᒪ ᒥᒃᓵᓄᑦ ᑲᒪᑦᑎᐊᕐᓂᐅᑉ ᓂᕐᔪᑎᓂᒃ 

ᐆᒪᔪᓕᕆᔾᔪᑎᓂᒃ ᐅᖃᐅᓯᖃᕐᓂᐊᕈᑦᑕ ᕌᓯᐊᒥ 

ᐃᓕᓐᓂᐊᕆᐊᖃᓐᖏᒻᒪᕆᒃᑐᒍᑦ, 

ᐃᓕᑦᑎᕚᓪᓕᕐᕕᒃᓴᖃᓐᖏᒻᒪᑕ.  

 

ᐅᖃᖅᑏ, ᑕᒪᕐᒥᓕᒫᑦ ᑲᑎᒪᔨᐅᖃᑎᒃᑲ ᐅᕙᓂ 

ᐃᑲᔪᖅᑎᒋᔪᒪᒐᓗᐊᖅᐸᒃᑲ ᑲᓇᑕᒥᐅᑦ ᐃᓄᐃᑦ, 

ᐃᓄᕕᐊᓗᒃᑯᑦ, ᐊᕙᓂ ᕿᑎᕐᒥᐅᑦ, ᑭᕙᓪᓕᖅ, ᒫᓂᓗ 

ᓲᕐᓗ ᕿᑭᖅᑖᓗᖕᒥ, ᓄᓇᕕᒃ, ᓛᐸᑐᐊᕆᒥᐅᑕᐃᑦ 

ᐃᑲᔪᖅᑎᒌᒡᓗᑕ ᓂᑯᕕᖓᓚᐅᕋᑦᑕ 

ᐅᐱᒋᒋᐊᖃᖅᑰᖅᑕᕗᑦ ᐅᕙᓂ ᑲᑎᒪᕝᕕᐅᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᑯᓱᒐᖅ 

ᒪᓕᒐᓕᐅᖅᑎ. 

ᒋᔭᖓᓂ ᓇᓪᓕᐅᓂᖅᓯᐅᕐᓂᖅ ᑲᖏᖅᖠᓂᕐᒥ 

ᕿᒧᒃᓯᖃᑦᑕᐅᑎᔪᓂᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐃᑭᑦᑕᖅᑐᓕᕆᔨᕗᑦ. 

ᐅᖃᖅᑎᑦᑎᔩ, ᑭᕙᓪᓕᕐᒥᑦ ᕿᒧᒃᓯᕐᓂᖅ 

ᐱᑕᖃᕈᓐᓃᓪᓚᓚᐅᖅᓯᒪᓪᓗᓂ ᑕᐃᑉᓱᒪᓂ 1988-

ᖑᑎᓪᓗᒍ ᑎᒥᑖᓕᓚᐅᖅᓯᒪᖕᒪᑕ, ᐃᓛ, 

ᑎᒥᐅᕙᓘᕝᕙᑭᐊᖅ ᐃᓄᐃᑦ ᑲᑎᓚᐅᖅᓯᒪᖕᒪᑕ 

ᕿᒧᒃᓯᒃᑲᓐᓂᖃᑦᑕᕈᒪᓕᖅᖢᑎᒃ. 

ᓱᒃᑲᓴᐅᔾᔪᐊᒃᑲᓐᓂᖃᑦᑕᕈᒪᓕᖅᖢᑎᐅᓚᐅᖅᓯᒪᖕᒪᑕ. 

ᐃᖅᑲᐅᒪᒐᒍᒪ ᑕᐃᔅᓱᒪᓂ ᑕᒪᒃᑯᐊ ᑕᐃᕕᑦ 

ᐅᓗᔪᒃᑯᑦ, ᕌᐳᑦ ᑕᑎᒃᑯᑦ, ᕼᐃᐅ ᐊᖓᖓᐃᒃᑯᑦ 

ᒪᑯᐊ, ᒥᔅᑕ ᐃᕗᒃᑯᓪᓗ ᑲᑎᖦᖢᑎᒃ ᕿᒧᒃᓯᕐᓂᒃ 

ᐱᕙᓪᓕᐊᒃᑲᓐᓂᖅᑎᑦᑎᔪᒪᓕᓚᐅᖅᓯᒪᖕᒪᑕ. 

ᑕᐃᑉᓱᒪᓂ 1988-ᖑᑎᓪᓗᒍ ᐄᐳᕈᒥ 

ᕿᒧᒃᓯᒡᒎᓕᓚᐅᖅᓯᒪᖕᒪᑕ ᐅᓪᓗᒥ 25-ᓄᑦ ᐅᑭᐅᓄᑦ 

ᑕᒪᓐᓇ ᑎᒥ ᐊᐅᓪᓛᓕᕐᒪᑦ. 

 

ᐃᑉᐸᒃᓵᓂ ᑲᖏᖅᖠᓂᕐᒦᖦᖢᖓ 

ᖁᓐᖏᐊᕆᐊᓚᐅᕋᒪᑦᑕᐅᖅ ᕿᒧᒃᓰᑦ 

ᐊᐅᓪᓚᖅᑎᖃᑦᑕᖅᑐᑦ ᖁᕕᐊᒋᔮᓗᒋᖕᒥᒐᒃᑭᑦ 

ᑕᐅᑐᒃᖢᒋᑦ ᑕᐃᑲᓃᖃᑕᐅᓚᐅᕋᒪ 

ᕿᒧᒃᓯᒡᒎᖅᑎᓪᓗᒋᑦ 25-ᒋᓕᖅᑕᖓᓂᑦ ᐊᕐᕌᒍᑕᒫᑦ 

ᕿᒧᒃᓯᒡᒎᖅᑎᑎᓪᓗᒋᑦ. ᐅᑯᐊᖑᓚᐅᖅᓯᒪᔪᑦ 

ᑕᐃᔅᓱᒪᓂ 1988-ᒥ ᕿᒧᖅᓯᒎᖅᑐᓂᑦ 

ᐊᑎᓕᐅᖃᑕᐅᓚᐅᖅᓯᒪᔪᑦ ᐃᓚᖏᑦ 

ᑕᒫᓃᑦᑐᓐᓃᖅᑑᒐᓗᐊᑦ ᓄᓇᒥᑦ ᑭᓯᐊᓂ 

ᐃᓕᑕᕆᔪᒪᑉᓗᒋᑦ ᑖᒃᑯᐊ ᕿᒧᒃᓯᒡᒎᓚᐅᖅᓯᒪᔪᑦ 

ᑲᑎᒪᔨᐅᖃᑎᒃᑲ ᐅᑯᐊᖑᓚᐅᖅᓯᒪᔪᓇᐃᑦ: 

ᐊᑎᓕᐅᖅᐅᑕᐅᓚᐅᖅᓯᒪᔪᑦ: 

 

ᓄᕿᑦᑐᖅ 

ᓗᐃ ᐃᓄᒃᓱᒃ 

ᐲᑕ ᑲᓪᓚᒃ 

ᑑᒫ ᓴᐅᒥᒃ 

ᐊᒪᕈᖅ 

ᔮᓐ ᑕᓯ 

ᓇᑯᓛᖅ 

ᓘᒃ ᐄᑦᑐᖅ 

ᕼᐃᐅ ᐊᖓᖓᐃ 

ᔮᒃ ᖃᕐᕖᑦᑐᖅ 

ᒨᓴᔅ ᐊᓕᔭᖅ 

ᕼᐃᐅᕆ ᑕᐅᑐᓐᖏ 

ᐹᓪ ᒪᓕᑭ 

ᓵᒻᓴᓐ ᐊᕐᓇᐅᔪᖅ 

ᓕᐅᒥ ᒥᐊᓕᒃ 

ᐃᓕᑭ ᒪᓕᐊᕐᔪᒃ 

ᒨᓴᔅ ᓯᐅᓵᕐᓈᖅ 

ᕌᐳᑦ ᐃᓄᑉᐸᒃ 

ᐋᖅᑎᓐ ᓂᒃᑯᐊᖅᓯ 

ᓯᑏᕙᓐ ᓇᐃᔪ 

ᕼᐃᐅᕆ ᐃᑎᓐᓄᐊᖅ 

ᑕᐃᕕᑦ ᐅᓗᔪᒃ 

ᔭᐃᐱ ᓱᑉᐹᑦ 

ᑖᒪᓂᑦ ᐱᖑᖅᓴᑦ 

ᔮᓐ ᑎᖓᒃᖢᒃ 

ᓵᒻ ᐋᕈᐊᓛᖅ 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᓈᕐᑦ ᖄᖂᖅ 

ᒪᐃᑯ ᐃᕗ 

ᐋᓐᑎ ᑲᐅᑕᖅ 

ᐊᔪᕆᖅᓱᐃᔨ ᔨᒥ ᒪᒃᐸ 

ᕕᒃᑐ ᖃᓗᔾᔭᖅ, ᐊᒻᒪ 

ᔮᓐ ᒪᒃᓚᐅᑦ. 

 

ᑖᒃᑯᐊ ᑕᕝᕙ ᐅᖃᖅᑎᑦᑎᔩ, ᐱᐊᓂᒍᒪᒐᓗᐊᖅᐸᕋ 

ᐅᖃᐅᓯᕆᔭᕋ ᑲᑎᒪᔨᐅᖃᑎᑉᑲ ᖃᓄᐃᑉᓴᖏᑉᐸᑕ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑖᓐᓇ ᐊᖏᖅᑕᐅᔪᒪᖕᒪᑦ ᐱᔭᕇᖅᓯᔪᒪᓪᓗᓂ 

ᐅᖃᐅᓯᒃᓴᒥᓂᒃ. ᐋᒃᑳᖅᑐᖃᖅᐹ? ᐱᑕᖃᖏᒻᒪᑦ. 

ᐊᑏ ᑲᔪᓯᒋᑦ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᑖᒃᑯᐊ ᑕᕝᕙ ᑕᐃᖅᑲᐅᔭᒃᑲ ᕿᒧᒃᓯᖅᑎᑦᑎᓪᓗᒋᑦ 

ᑭᕙᓪᓕᕐᒥ ᓯᕗᓪᓕᖅᐸᐅᒻᒪᕆᓚᐅᖅᓯᒪᔪᑦ, 

ᕿᒧᒃᓯᒎᖅᑐᒥᑦ. ᑕᐃᑲᓐᖓᑦ ᐅᓪᓗᒥᒧᑦ ᑎᑭᖦᖢᒍ 

ᓱᓕ ᕿᒧᒃᓯᒡᒎᕐᒪᑕ 

ᐊᔪᕈᓐᓃᖅᐸᓪᓕᐊᑐᐃᓐᓇᖅᖢᑎᒡᓗ. 

ᐊᑯᓂᐊᓘᔮᖅᑐᖅ ᐅᑕᖅᑮᓐᓇᖅᐸᓚᐅᖅᓯᒪᔪᖅ 

ᓂᕆᔭᖅᑐᖅᐸᓵᖅᖢᑕ ᑎᑭᓐᓂᐊᖅᑐᓂᒃ ᐅᑕᖅᑭᑉᓗᑕ, 

ᑕᒪᑐᒪᓂ ᑕᐃᑲᓂ ᐊᐅᓪᓚᓚᐅᑐᐃᓐᓇᖅᑎᓪᓗᒋᑦ 

ᑕᕆᐅᒥᑦ ᑏᑐᖅᖢᑕᓗ ᓂᕆᕈᓘᔭᖅᑎᓪᓗᑕ ᓱᓕ 

ᐅᑎᖃᑦᑕᓕᕐᒪᑕ ᕿᒥᖏᑦ ᓱᑲᔪᒻᒪᕆᐊᓘᓕᖅᑐᑦ, 

ᕿᒧᒃᓯᖅᑎᖏᓪᓗ ᓴᕆᒪᓇᖅᐳᑦ. 

 

ᑕᕝᕙᓂ ᐅᑭᐅᒥ ᕿᒧᒃᓯᑦᑎᐊᓚᐅᕐᒥᔪᑦ 

ᓯᕗᓪᓕᖅᐸᐅᓚᐅᖅᑐᖅ ᑕᒪᑐᒪᓂ ᕿᒧᒃᓯᒡᒎᑎᓪᓗᒋᑦ 

ᑕᐃᕕᑦ ᐅᓗᔪᒃ ᐅᑉᔨᕆᔭᐅᓪᓗᓂ ᓄᑲᖓ ᕼᐃᐅᕆ 

ᑕᐅᑐᓐᖏ ᐱᖓᓱᒋᔭᐅᑉᓗᓂ ᕼᐃᐅᕆ ᐃᑎᓐᓄᐊᖅ 

ᐊᒻᒪ ᓵᓐ ᒪᐃᓕ ᓯᑕᒪᒋᔭᐅᓪᓗᓂ. ᓴᕆᒪᒋᕙᒃᑲ 

ᐊᕐᕌᒍ ᑕᑯᓛᕆᕙᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ 

ᐱᖓᓐᓇᖓᓄᑦ ᒪᓕᒐᓕᐅᖅᑎ. ᒥᔅ ᐃᐊᓪ  

ᖁᕕᐊᒋᔭᐅᓂᖓ ᔨᒥ ᕿᓚᕝᕙᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᐅᓐᓄᓴᒃᑰᑲᓐᓂᐸᒃᑲ ᐃᖃᓗᐃᑦ 

ᐱᖓᓐᓈᓃᑦᑐᑦ. ᒫᓐᓇ ᓇᖏᖅᓯᔾᔪᑎᒋᔭᕋ ᑖᓐᓇ 

ᐃᖅᑲᐅᒪᒍᒪᓪᓗᒍ ᑭᒡᒐᖅᑐᖅᑎᒃᑲ ᐅᓄᖅᑑᑎᓪᓗᒋᑦ 

ᐃᓐᓇᖅᑕᖃᐅᕐᒪᑕ, ᐃᖅᑲᐅᒪᓗᒋᑦ ᐃᓅᓯᖓ 

ᐃᓚᖓᑦ ᑕᐃᑲᐃᓐᓇᕐᓂᐊᕋᒃᑯ. ᐊᑐᕐᓂᖃᖅᐸᒻᒪᑦ 

ᐅᖃᐅᓯᕆᓪᓗᒋᑦ ᓄᓇᓕᒻᒥ 

ᐃᑲᔪᕐᓂᖃᖅᓯᒪᔪᒥᓂᓪᓚᕇᑦ. 

 

ᑖᓐᓇ ᐃᓕᑕᕆᔪᒪᓪᓗᒍ ᑕᕝᕙᐅᒍᓐᓃᓚᐅᖑᕐᒥᔪᖅ 

ᔨᒥ ᕿᓚᕝᕙᖅ, ᑖᓐᓇ ᔨᒥ ᖃᐅᔨᒪᔭᐅᓚᐅᕐᒥᔪᖅ 

ᐊᑎᖃᖅᑎᑕᐅᕙᑦᑐᓂ ᐃᓚᖏᓐᓄᑦ  “Flash”. 

ᑕᐃᒫᒃ ᐊᑎᖃᑦᑎᑕᐅᓗᐊᓚᐅᖅᑐᖅ 

ᓵᓚᔅᓴᖃᑦᑕᓚᐅᕐᒪᑦ ᖃᒧᑕᐅᔭᕐᓂᑭᓴᐅᑎᑎᓪᓗᒋᑦ. 

ᑕᐃᑲᓂ ᑐᓂᒃ ᑕᐃᖑᓂᕋᖅᑕᐅᕙᑦᑐᒥᒃ ᐊᕐᕌᒍᑕᒫᑦ 

ᑕᒫᓂ ᐅᐱᓐᖓᓕᖅᐸᓪᓕᐊᓕᕌᖓᑦ 

ᐱᓕᕆᕝᕕᐅᕙᑦᑐᖅ ᑕᒫᓂ ᐃᖃᓗᓐᓂ. 

ᓱᑲᑦᑐᒻᒪᕆᐊᓘᕙᓚᐅᖅᓯᒪᒻᒪᑦ ᖃᒧᑕᐅᔭᒃᑯᑦ 

ᓯᕗᓪᓕᖅᐹᖑᖃᑕᐅᖏᓐᓇᐸᑦᑐᓂ. 

 

ᑖᓐᓇ ᔨᒥ ᐱᔾᔪᑎᒋᓗᐊᖅᑕᕗᑦ, ᓇᖏᖅᓯᔾᔪᑎᒋᓪᓗᒍ 

ᐊᕐᕌᒍᓂᒃ 35-ᓂᒃ ᑕᒫᓂ ᐃᖃᓗᓐᓂ ᑐᓂᓯᒪᒻᒪᑦ 

ᐱᓕᕆᓂᕐᒥᒃ. ᑖᓐᓇ ᐊᑯᓂᐅᓂᖅᐹᖑᖃᑕᐅᔪᕐᓗ 

ᓄᓇᓕᑦᑎᓐᓂ ᓯᕗᓕᖅᑎᐅᖃᑕᐅᓯᒪᓪᓗᓂ 

ᑕᐃᒪᓐᖓᓂᒃ 1960-ᖑᓚᐅᖅᑎᓪᓗᒍ. ᔨᒥ 

ᖃᑦᑎᕆᔨᐅᖃᑦᑕᖅᓯᒪᔪᖅ, ᐊᓪᓛᑦ ᖃᑦᑎᕆᔨᓄᑦ 

ᐊᖏᔪᖅᑳᖑᖃᑕᐅᓯᒪᓚᐅᖅᑐᖅ. ᓯᕗᓪᓕᖅᐹᒥ 

ᓂᕈᐊᖅᑕᐅᓚᐅᖅᓯᒪᔪᖅ ᑕᐅᓐᑯᑦ ᑲᑎᒪᔨᓐᖏᓐᓄᑦ 

1970-ᖑᑎᓪᓗᒍ. ᑕᐃᒪᓐᖓᓂᒃ 

ᑲᑎᒻᒪᔨᐅᖃᑦᑕᖅᓯᒪᐃᓐᓇᖅᑐᖅ. ᓲᕐᓗ 

ᑲᑎᒪᔨᑐᐃᓐᓇᐅᓪᓗᓂ, ᑐᖏᓕᕆᔭᐅᓪᓗᓂᓘᓐᓃᑦ 

ᒪᐃᔭᒧᑦ, ᐊᒻᒪᓗ ᒪᐃᔭᐅᓯᒪᓪᓚᑦᑖᒃᖢᓂ 1987 

ᑕᒪᐅᖓ 2000-ᒧᓄᑦ.  

 

ᑖᓐᓇ ᓱᓕ ᓄᓇᓕᓐᓄᑦ ᐃᓚᒋᔭᐅᖏᓐᓇᓚᐅᕐᒥᔪᖅ 

ᐊᓂᕐᓂᖃᕈᓐᓃᓂᐊᓕᑐᐃᓐᓇᖅᖢᓂ ᐊᓪᓛᑦ. ᔨᒥ 

ᓂᕈᐊᖅᑕᐅᓚᐅᕐᒥᔪᖅ ᒫᓐᓇᐅᓚᐅᖅᑐᖅ 

ᓂᕈᐊᓐᓂᖃᑦᑎᓪᓗᒋᑦ ᑖᒃᑯᐊ ᓯᑐᒃᑯᑦ 

ᒫᓐᓇᓵᑦᓯᐊᖑᓚᐅᖅᑐᖅ. ᑖᓐᓇ ᑐᓂᒍᓐᓇᓂᕐᒥᓂᒃ, 

ᐱᔪᓐᓇᓂᕐᒥᓂᒃ, ᐃᑲᔪᕋᓱᓐᓂᕐᒥᓂᒃ ᓄᓇᓕᓐᓄᑦ 

ᑕᑯᒃᓴᐅᑦᓯᐊᓚᐅᖅᑐᖅ ᐃᖃᓗᒻᒥᐅᓄᑦ. ᐊᒻᒪᓗᒃᑕᐅᖅ 

ᐊᔪᓐᖏᓐᓂᕆᓚᐅᖅᑕᖓ ᓄᓇᓕᑦᑎᓐᓄᑦ ᑕᐃᒪ 

ᐅᕙᒍᑦ ᐃᓅᓯᑦᑎᓐᓂᒃ ᒪᓕᒐᓱᒃᑕᕆᐊᖃᑦᑕᕗᑦ. 

ᐊᔪᓐᖏᓐᓂᕆᓚᐅᖅᑕᖓ ᐆᑦᑑᑎᒋᓗᑎᒍ, 

ᑕᑯᓐᓈᕐᓗᑎᒍ, ᐅᐱᒋᓗᑎᒍᑦ. 

 

ᑐᓂᓚᐅᕐᒪᑦ ᐃᒻᒥᓂᒃ ᐱᔪᓐᓇᓂᕐᒥᓂᒃ, 

ᐃᓅᓯᕐᒥᓂᓪᓗ. ᑕᐃᒫᒃ ᐱᓕᕆᐊᖃᓚᐅᕐᒪᑦ, ᐅᕙᒍᑦ 

ᓇᓪᓕᐅᓂᖅᓯᐅᕈᑎᒋᔭᕆᐊᖃᑉᐸᕗᑦ ᖁᔭᒋᓗᒍ 

ᐃᓅᓯᕆᓚᐅᖅᑖ ᐃᖅᑲᐅᒪᑦᑎᐊᕐᓗᒍᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐅᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓯᐅᑦᓴᒃ, 

ᐊᕐᕕᐊᒧᑦ ᒪᓕᒐᓕᐅᖅᑎ. 

ᑲᕕᐅᖅ - ᑐᓐᖓᕕᒃᑯᑦ 

ᐊᖓᔪᖅᑳᕆᓚᐅᑲᒃᑕᖓᑦ ᐅᓪᓗᖅ 

ᐊᑕᐅᓯᕐᒧᑦ (ᓯᐊᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᕼᐋᓘᕈᒪᔪᖓ 

ᓂᕈᐊᖅᑎᖁᑎᓕᒫᓐᓂᒃ ᐊᕐᕕᐊᒥ. ᐅᖃᖅᑎ, 

ᓇᖏᖅᓯᕗᖓ ᐃᓕᓴᖅᓯᔪᒪᓪᓗᒍᐃᓚᖓᑦ ᐃᓅᓱᒃᑐᖅ 

ᓂᕈᐊᖅᑎᒐ ᐊᕐᕕᐊᓂ. 

 

ᐅᖃᖅᑎ, ᓄᓇᕗᑦ ᑐᓐᖓᒃᑯᑦ ᐊᖓᔪᖅᑳᖓᑦ, ᑳᑎ 

ᑕᐅᑐᓐᖏ ᐅᖃᓚᐅᕐᒪᑦ ᒪᐃ 5-ᖑᑎᓪᓗᒍ 

ᐃᓕᓐᓂᐊᖅᑎ ᕙᐃᑕ ᖃᕕᐅᖅ, ᖁᑦᑎᓐᓂᓕᒃ 12-ᒥ 

ᐃᓕᓐᓂᐊᖅᑎ ᔮᓐ ᐊᕐᓇᓗᒃᔪᐊᕐᒥ ᐃᓕᓐᓂᐊᕕᒻᒥ 

ᓵᓚᒃᓴᓚᐅᕐᒪᑦ ᑐᓐᖓᕕᒃᑯᓐᓄᑦ ᐊᖓᔪᖅᑳᖑᓂᕐᒥᒃ 

ᐅᓪᓗᖅ ᐊᑕᐅᓯᕐᒧᑦ ᐱᒃᑲᐅᑎᓂᖃᖅᑎᓪᓗᒍ. ᑖᓐᓇ 

ᕙᐃᑕ ᐱᔨᑲᑖᖑᖃᑕᐅᓚᐅᖅᓯᒪᕗᖅ ᐊᕐᕌᓂ ᒫᑦᓯ 

2012-ᒥ ᑲᑎᒪᓂᖃᖅᑎᓪᓗᑕ. 

 

ᕙᐃᑕ ᐅᓂᒃᑳᕈᒫᖅᐳᖅ ᓵᓚᖃᓐᓂᕐᒥᓂ ᓄᓇᕗᒻᒥ 

ᖁᕕᐊᓲᑕᐅᓂᖃᖅᑎᓪᓗᒍ ᑳᑎ ᑕᐅᑐᓐᖏᒥᓪᓗ 

ᐃᑲᔪᕐᓂᐊᖅᑐᓂ ᐃᖃᓗᓐᓂ ᖁᕕᐊᓲᑎᖃᖅᑎᓪᓗᒋᑦ. 

ᑐᓐᖓᕕᒃᑯᑦ ᐱᒃᑲᐅᑎᓂᖃᖅᑎᑦᑎᓚᐅᖅᐳᑦ 

ᐊᕐᕌᒍᑦᑕ ᐱᒋᐊᓕᕐᓂᖓᓂ ᖁᕕᐊᓲᑕᐅᓂᐊᖅᑐᓄᑦ 

20-ᒋᔭᖓᓂ ᓇᓪᓕᐅᓂᖅᓯᐅᕈᑕᐅᓛᖅᑎᓪᓗᒍ  

ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᒻᒧᑦ ᔪᓚᐃ 9, 

2013-ᖑᓕᖅᐸᑦ. 

 

ᕙᐃᑖ, ᓂᕆᐅᑦᑎᐊᖅᐳᒍᑦ ᑐᓵᓛᕐᓂᑎᓐᓂ 

ᐅᓂᒃᑳᓛᕐᓂᕐᓂ ᑕᐃᓐᓇ ᐅᓪᓗᖅ ᑎᑭᑉᐸᑦ ᓄᓇᕗᑦ 

ᖁᕕᐊᓲᑕᐅᑎᓪᓗᒍ. ᐃᓅᓱᒃᑐᑦ ᓲᕐᓕ ᐃᕝᕕᑎᑐᑦ 

ᓯᕗᓕᐅᕆᖃᑦᑕᕐᓂᓯᓐᓄᑦ ᓄᓇᕗᒻᒥ ᑎᑭᐅᑎᓯᒪᕗᒍᑦ 

ᐅᓪᓗᒥᒧᑦ, ᓂᕆᐅᑉᐳᒍᓪᓗ ᓯᕗᓕᐅᕆᓂᓐᓄᑦ 

ᐅᓪᓗᒥ ᓯᕗᓂᒃᓴᒥᓗ. 

 

ᐅᖃᖅᑎ, ᑭᒡᒐᑐᕐᓗᒋᑦ ᐊᕐᕕᐊᕐᒥᐅᑦ ᐊᒻᒪᓗ 

ᒪᓕᒐᓕᐅᖅᑎᖁᑎᒋᔭᐅᓪᓗᖓ ᓴᕆᒪᕈᓱᑦᑎᐊᖅᐳᒍᑦ 

ᐱᒃᑯᒋᓪᓗᒍᓗ ᕙᐃᑕ ᖃᑕᓐᖑᑎᖏᓪᓗ 

ᐱᓕᕆᓯᒪᓂᖓᓄᑦ ᑲᔪᓯᑎᑦᑎᓯᒪᓂᖓᓄᓪᓗ 

ᑕᒪᑐᒥᖓ ᓵᓚᖃᖅᓯᒪᓂᖓᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ. 

ᐃᓅᒍᓐᓃᓕᓵᖅᑐᒥᓃᑦ ᐃᒡᓗᓕᒻᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐊᓕᐊᓇᐃᑦ ᑕᒫᓂ ᑕᑯᖕᒥᒐᔅᓰᓛᒃ. ᑖᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐃᒡᓗᓕᖕᒥᓗ, ᓴᓂᕋᔭᖕᒥᓪᓗ 

ᐅᓐᓄᓴᒃᑰᐸᒃᑲ. 

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᒋᔭᕋ ᒫᓐᓇ 

ᖁᔭᓐᓇᒦᕈᒪᓪᓗᖓ ᑕᒪᒃᑯᓂᖓ ᐃᓄᖕᓂᒃ. 

ᐃᓅᓯᓕᕆᓂᕐᒧᑦ ᐊᒃᓱᕈᖅᐸᒃᑐᓂᒃ. 

ᑐᓴᖅᑎᑕᐅᕙᒃᑲᓗᐊᖅᑐᒍᑦ ᑕᒫᓂ ᓄᓇᕗᒻᒥ 

ᐊᑲᐃᓪᓕᐅᕈᑏᑦ ᐊᖏᔪᐊᓘᖕᒪᑦ, ᐊᒥᓱᐊᓘᖕᒪᑦ 

ᑭᓯᐊᓂ ᑐᓴᓚᐅᖅᓯᒪᖏᓐᓇᑦᑕ ᓄᓇᕗᒻᒥᐅᑦ 

ᐊᒥᓱᑲᓪᓚᐃᑦ ᐃᑲᔪᒃᑲᒻᒪᕆᐊᓗᐃᑦ ᐃᓅᖃᑎᒥᓂᒃ 

ᐊᒃᓱᕈᒻᒪᕆᒃᖢᑎᒃ.  

 

ᒫᓐᓇ ᐊᑐᓵᖅᑕᑦᑎᓐᓂ ᓇᓗᓇᐃᖅᓯᒪᔪᒪᓪᓗᖓ 

ᑕᕝᕙᓂ ᓄᓇᑦᑎᓐᓂ ᐃᒡᓗᓕᖕᒥ 

ᑕᖅᑭᕆᓵᖅᑕᑦᑎᓐᓂᒃ ᑕᓪᓕᒪᓂᒃ 

ᐃᓅᒍᓐᓃᖅᑐᖃᓚᐅᕐᒪᑦ. ᐊᒻᒪᓗ ᒫᓐᓇᓵᖅ ᐃᑉᐸᒃᓴᖅ 

ᐊᒡᓛᖅ ᐃᓚᓪᓚᕆᑦᑎᓐᓂᒃ ᓇᖕᒥᓂᑦᑎᓐᓂᒃ 

ᓄᓇᒨᖅᓯᔭᕆᐊᖃᓚᐅᕋᑦᑕ. ᐅᖃᖅᑎᑦᑎᔩ, ᑕᒪᒃᑯᐊ 

ᕿᒧᒃᓯᐅᕐᔪᐊᖅᓯᒪᑎᓪᓗᒋᑦ ᐃᒡᓗᓕᕐᒧᑦ ᑎᑭᓯᒪᔪᑦ 

ᐊᒥᓲᓚᐅᕐᒪᑕ ᖁᕕᐊᓱᒋᐊᖅᑐᖅᖢᑎᒃ. ᑖᒃᑯᐊ  

ᕿᒧᒃᓯᐅᕐᔪᐊᖅᑐᐃᓐᓇᓚᐅᖏᑦᑐᑦ ᓱᓇᐅᕝᕙ 

ᐃᑲᔪᕆᐊᖅᑎᑕᐅᓯᒪᓚᐅᕐᒪᑕ ᑕᒪᒃᑯᓄᖓ 

ᐅᖁᒪᐃᒃᓴᖅᑐᓄᑦ. ᑖᒃᑯᐊ ᖁᔭᓐᓇᒦᕈᒪᓪᓚᕆᒃᑕᒃᑲ. 

 

ᐅᖃᕈᓐᓇᖅᑐᖓ, ᐅᖃᖅᑎᑦᑎᔩ, ᑖᒃᑯᐊ 11-

ᖑᓚᐅᖅᑐᑦ ᕿᒧᒃᓯᐅᔾᔪᐊᕆᐊᓚᐅᖅᓯᒪᔪᑦ 

ᑕᒪᕐᒥᑦᑎᐊᖅ ᓵᓚᒃᓴᖅᑐᑦ. ᐅᖃᕈᓐᓇᖅᑐᖓ 

ᓵᓚᖃᖅᑐᓕᒫᑦ. ᐄ, 

ᓯᕗᓪᓕᖅᐹᖑᔪᖅᑕᖃᓚᐅᖅᑑᒐᓗᐊᖅ ᐱᖓᓱᓂᒃ, 

ᕿᒧᒃᓯᐅᔾᔪᐊᖅᑐᑦ ᑕᒪᕐᒥᑦᑎᐊᖅ ᓵᓚᒃᓴᖅᑐᑦ.  

 

ᐅᖃᖅᑎᑦᑎᔩ, ᖁᕕᐊᓇᓐᖏᑦᑐᒥᒃ 

ᐊᖅᑯᓵᖅᑕᐅᓚᐅᕋᓗᐊᕐᒥᔪᒍᑦ ᕿᒧᒃᓯᐅᔾᔪᐊᖅᑐᓂᒃ 

ᑕᑯᔭᖅᑐᖅᓯᒪᔪᒥᒃ ᓴᓂᕋᔭᕐᒥᐅᑕᖅ. ᑖᓐᓇ 

ᐃᓅᒍᓐᓃᑳᓪᓚᓚᐅᕐᒪᑦ ᐃᑉᐸᒃᓴᖅ ᐅᖓᓕᐊᓂᒃ 

ᐃᒡᓗᓕᖕᒥ ᑕᐃᑲᓂ ᖁᓐᖏᐊᕆᐊᖅᑐᖅᓯᒪᓪᓗᓂ. 

ᑖᒃᑯᐊ ᐃᓚᑯᓗᖏᑦ ᓴᓂᕋᔭᕐᒥᐅᑦ ᓵᒻ ᐃᓄᒃᔫᑉ 

ᕿᒪᒃᑕᖏᑦ ᐃᒃᐱᒋᑦᑎᐊᖅᐸᒃᑲ ᐊᒻᒪᓗ 

ᐃᒃᐱᒋᔭᐅᑦᑎᐊᖁᕙᒃᑲ. ᐊᒻᒪ ᓇᓗᓇᓐᖏᑐᕐᓗ 

ᐊᓂᒍᖅᑎᑕᐅᑦᑎᐊᕐᓂᐊᕐᒥᖕᒪᑕ ᑕᒪᑐᒥᖓ 

ᐅᖁᒪᐃᑦᑐᖅᓯᐅᕐᓂᕐᒥᒃ ᐊᑐᕋᓗᐊᖅᑎᓪᓗᒋᑦ. 

 

ᑕᒫᓂ ᓄᓇᕗᑦᒥ ᐊᒥᓱᐊᓗᖕᓂᒃ ᐃᑲᔪᕈᓐᓇᖅᑐᓂᒃ 

ᐃᒃᐱᒍᓱᓪᓚᕆᒃᑐᓂᒃ ᐃᓄᖁᑎᖃᕋᑦᑕ. 

ᐃᓄᑦᑎᐊᕙᐅᓐᖏᑐᐃᓐᓈᓘᖏᑦᑐᒍᑦ 

ᐊᒥᓱᒻᒪᕆᐊᓗᐃᑦ ᐃᓄᑦᑎᐊᕙᐃᑦ ᑕᒫᓐᓃᒻᒪᑕ 

ᖁᔭᓐᓇᒦᕈᒪᓪᓗᒋᑦ ᑖᓐᓇ ᓇᖏᖅᓯᔪᒪᔾᔪᑎᒋᕙᕋ, 

ᐅᖃᖅᑎᑦᑎᔩ, ᐅᐱᒍᓱᐊᓪᓚᓚᐅᕐᓚᖓ 

ᐃᒡᓗᓕᖕᒥᐅᑦ, ᐊᒥᑦᑐᕐᒥᐅᑦ ᑕᒪᑐᒪᓂ 

ᐊᕐᕌᒍᑦᑎᓐᓂᐊᓯᑦ ᓵᓚᖃᓚᐅᖅᑐᑦ 

ᕿᒧᒃᓯᐅᔾᔪᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒥᔅᑕ ᐃᓄᒃ, ᒪᓕᒐᓕᐅᖅᑎ ᑐᓄᓂᕐᒧᑦ. 

ᒥᑦᑎᒪᑕᓕᒻᒥ ᐃᓱᓕᒃᓯᔪᐃᑦ ᐃᓐᓇᐃᑦ 

ᐃᓕᓴᕕᖓᓐᓂᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᕐᓂᐅᑉ 

ᐊᕐᕌᒍᐊ ᐃᓱᓕᑉᐸᓪᓕᐊᓕᕐᒥᖕᒪᑦ ᐃᓕᓐᓂᐊᖅᑎᓄᑦ 

ᐅᓄᖅᑐᓄᑦ. ᒫᓐᓇ ᐃᓕᓴᖅᓯᔪᒪᓪᓗᖓ ᓄᓇᑦᑎᓐᓂᒃ 

ᐱᔭᕇᖅᐸᓪᓕᐊᖕᒪᑕᑦᑕᐅᖅ. 

ᐃᓕᓐᓂᐊᕐᓂᖅ ᑲᔪᓯᖕᒪᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᓯᓚᑖᒍᓪᓗ. ᒪᑯᐊ ᐃᖅᑲᐅᒪᓐᖏᓗᐊᖃᑦᑕᕋᑦᑎᒍᑦ 

ᐅᓄᖅᑐᑎᒍᑦ ᐃᓐᓇᕐᓄᑦ 

ᐃᓕᓐᓂᐊᕐᕕᐅᓂᕋᖅᐸᓚᐅᖅᑕᕗᑦ. ᓄᓇᓕᖕᓂ 

ᒥᑭᓐᓂᖅᓴᐅᔪᓂ ᐊᑑᑎᓕᒻᒪᕆᐊᓘᖕᒪᑕ. ᐅᓪᓗᒥᓗ 

ᐊᑐᖅᑐᒻᒪᕆᐊᓘᓪᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ 

ᐃᓐᓇᐅᓂᖅᓴᐅᔪᓂᒃ.  

 

ᐅᑯᐊᓕ ᒫᓐᓇ ᐃᓕᓴᕆᔪᒪᓪᓗᒋᑦ ᒪᕐᕈᐃᑦ 

ᐃᓕᓐᓂᐊᕋᑖᖅᑐᑦ ᒥᑦᑎᒪᑕᓕᖕᒥ. ᓯᕗᓪᓕᕐᒥᒃ 

ᑎᑎᕋᕐᕕᖕᒥ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐱᔭᕇᖅᓯᔪᑦ 

ᐅᑯᐊᖑᔪᑦ: 

 

ᐊᐃᒥ ᐱᑦᑎᐅᓛᖅ 

ᑖᓇ ᑯᑉᓗ 

ᓕᐊ ᑭᐳᒥ 

ᑎᐊᐱ ᓄᑕᕋᖅ 

ᔨᐅᕈᑦ ᑯᓐᓇᒃ 

ᑎᒧᑎ ᐊᑯᒪᓕᒃ 

ᒫᑕ ᓱᖅᖤᒃ 

ᔨᐊᓂᐳ ᑲᐅᑕᐃᓐᓄᒃ.  

 

ᐊᒻᒪᓗ ᐊᐃᑉᐸᖓᓂ ᐱᔭᕇᖅᓯᔪᑦ, ᐱᒋᐊᕈᑎᒥᒃ 

ᐱᔭᕇᖅᓯᕋᑖᖅᑐᑦ ᕿᓯᓕᕆᓂᕐᒧᑦ, ᐊᒥᓕᕆᓂᕐᒧᑦ: 

 

ᓲᓵᓐ ᕿᓕᖅᑎ 

ᒫᓂᑲ ᓴᐃᒨᓂ 

ᐊᕐᓇᐅᔭᖅ ᕿᓗᖅᑭᓵᖅ 

ᐃᓕᓴᐱ ᐃᓄᐊᕋᖅ 

ᕉᓯ ᑲᔅᓴᒃ, ᐊᒻᒪ 

ᒪᓰᕙ ᐱᐅᒑᑦᑐᐊᓗᒃ.  

 

ᐅᖃᖅᑏ, ᑖᒃᑯᐊ ᐱᒃᑯᒋᔪᒪᓪᓗᒋᑦ 

ᐱᒃᑯᒋᔭᐅᖁᓪᓗᒋᓪᓗ ᐊᒻᒪᓗ ᐱᓗᐊᖅᑐᒥᒃ 

ᓄᓇᓕᖕᓂ ᑕᒪᒃᑯᐊ ᐃᓐᓇᕐᓄᑦ ᐃᓕᓐᓂᐊᕐᕕᖕᓂ 

ᐃᖅᑲᓇᐃᔭᖅᑎᐅᔪᑦ, ᐃᓕᓴᐃᔨᐅᔪᓪᓗ 

ᐱᒃᑯᒋᔭᐅᖁᓪᓗᒋᑦᑕᐅᖅ ᐊᒻᒪ 

ᖁᔭᒋᔭᕆᐊᖃᓪᓚᑦᑖᖅᑕᕗᑦ ᓄᓇᕗᒻᒥᐅᖑᓪᓗᑕ 

ᑲᔪᓯᑎᑦᑎᔪᓐᓇᖃᑦᑕᕐᒪᑕ ᐅᓄᖅᑐᓂᒃ 

ᓄᖅᑲᖅᓯᒪᓕᕋᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓂᓐᖓᖅ, 

ᐊᑯᓪᓕᕐᒧᑦ ᒪᓕᒐᓕᐅᖅᑎ. 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᖅ ᓇᐅᔮᓂ ᐋᓐᓂᐊᕕᐅᑉ 

ᒪᑐᐃᖅᑕᐅᓂᖓ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐅᔮᕐᒥᐅᑦ 

ᐅᓐᓄᓴᒃᑰᐸᒃᑲ, ᑰᒑᕐᔪᕐᒥᐅᓪᓗ. ᒫᓐᓇ ᓂᑯᕕᑉᐳᖓ 

ᓇᐅᔮᓄᑦ ᓄᑖᒥᒃ ᐋᓐᓂᐊᕐᕕᖕᒥᑦ 

ᐅᒃᑯᐃᖅᓯᔭᖅᑐᓚᐅᕋᑦᑕ ᐱᓇᓱᐊᕈᓯᐅᓚᐅᖅᑎᓪᓗᒍ. 

 

ᑕᓪᓕᒥᕈᑕᐅᑎᓪᓗᒍ ᐱᓇᓱᐊᕈᓯᕐᒥ ᑕᐃᓐᓇ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, 

ᓇᐅᔮᕐᓅᖓᐅᖃᑎᒋᓚᐅᕋᑦᑎᒍᑦ 

ᐅᒃᑯᐃᖅᓯᔭᖅᑐᖅᑐᑕ ᓄᑖᒥᒃ ᐋᓐᓂᐊᕐᕕᖕᒥᒃ. 

ᑭᓯᐊᓂ ᐊᔪᕐᓇᓚᐅᕐᒪᑦ, ᒪᒥᐊᓇᖅ. ᐅᖃᖅᑎᑦᑎᔩ, 

ᓯᓚᑦᑕᐅᓐᖏᑎᓪᓗᒍ ᒥᑦᑐᓐᓇᓚᐅᓐᖏᓇᑦᑕ 

ᓇᐅᔮᓄᑦ ᒥᓐᓇᓱᖃᑦᑕᕋᓗᐊᖅᖢᑕ ᐊᑕᐅᓰᓐᖏᖦᖢᑕ. 

 

ᐅᖃᖅᑎᑦᑎᔩ, ᑖᓇ ᒫᓐᓇ ᐅᖃᐅᓯᕆᔪᒪᔭᕋ 

ᖁᔭᓐᓇᒦᖅᑐᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᒥᓂᔅᑕ ᑕᐃᓐᓇ ᐃᓚᐅᔪᓐᓇᓚᐅᕐᒪᑦ ᐃᓚᐅᑎᓪᓗᖓ 

ᓇᐅᔮᓄᑦ ᐅᒃᑯᐃᖅᓯᔭᖅᑐᕋᓱᒃᖢᑕ.  

 

ᐅᖃᖅᑎᑦᑎᔩ, ᖃᐅᔨᒪᒐᕕᑦ ᑕᐃᓐᓇ ᓇᐅᔮᓂ 

ᐅᑕᖅᑭᓚᐅᕐᒪᑕ ᐅᕙᑦᑎᓐᓂᑦ ᐅᒃᑯᐃᖅᓯᔪᒪᓪᓗᑎᒃ 

ᓄᑖᒥᒃ ᐋᓐᓂᐊᕐᕕᖕᒥᑦ. ᑖᓐᓇ ᓄᑖᖅ 

ᐊᖏᓂᖅᓴᐅᓪᓗᓂᓗ ᓄᑖᖑᓪᓗᓂᓗ ᐊᒻᒪᓗ ᑖᓐᓇ 

ᐊᑐᖅᑕᐅᑦᑎᐊᕈᓐᓇᕐᓂᐊᓕᖅᑐᖅ ᓇᐅᔮᕐᒥᐅᓄᑦ 

ᓇᓗᓇᓐᖏᑦᑐᖅ. ᐊᒻᒪᓗ ᑖᓐᓇ ᓄᑖᖅ ᐋᓐᓂᐊᕐᕕᒃ 

ᑕᐃᒪ ᕼᐊᓇᕝᕕᒋᓗᒍ ᓇᔭᓐᖑᐊᕐᓄᑦ ᐊᓯᖏᓐᓄᑦ 

ᐊᑐᕐᓂᖃᑦᑎᐊᕐᓂᐊᕐᒥᔪᖅ. 

 

ᐊᒻᒪᓗ ᐅᖃᖅᑎᑦᑎᔩ, ᖁᕕᐊᓱᒻᒪᕆᒃᐳᖓ ᑕᐃᒪ 

ᑕᒪᓐᓇ ᐅᖃᐅᓯᕆᓪᓗᒍ ᓇᐅᔮᓂ ᐋᓐᓂᐊᕐᕕᒃ ᓄᑖᖅ 

ᐅᒃᑯᐃᕐᓂᐊᓚᐅᖅᑐᖅ ᐊᒻᒪᓗ ᒫᓐᓇ ᓇᔭᓐᖑᐃᑦ 

ᑕᒪᒃᑯᐊ ᓄᓇᕐᔪᐊᕐᒥ ᐃᓕᑕᕆᔭᐅᓯᒪᑎᓪᓗᒍ ᑖᓐᓇ 

ᐅᖃᐅᓯᕆᒐᒃᑯ.   

 

(ᑐᓵᔨᑎᒍᑦ) ᐊᐱᕆᕙᒃᑲ ᑕᒪᕐᒥᒃ ᒪᓕᒐᓕᐅᖅᑏᑦ 

ᐅᕙᓐᓂᒃ ᐃᖅᑲᐅᒪᖃᑎᒋᔪᒪᓪᓗᒋᑦ ᑖᒃᑯᓄᖓ 

ᐃᖅᑲᐅᒪᒍᕕᑦ ᑖᒃᑯᐊ ᐋᓐᓂᐊᓯᐅᖅᑏᑦ ᐊᒻᒪᓗ  

ᐃᓗᐊᖅᓴᐃᔩᑦ ᑕᐃᑲᓂ ᓇᐅᔮᓂ ᐊᒻᒪᓗ ᑰᒑᕐᔪᖕᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 3. 

ᒪᓕᒐᓕᐅᖅᑎᐅᑉ ᐅᓂᒃᑳᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᐃᑦ. 4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᓄᑦ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 565 - 

3(3): ᐅᖃᓕᒫᕐᕕᒃ 24 ᓄᓇᕗᒻᒥ 

ᓄᓇᑖᕈᑎᒧᑦ ᐊᖏᖃᑎᒌᒍᒻᒥ 

ᒪᓕᒃᑕᐅᒋᐊᖃᕐᓂᖓ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᓴᖅᑭᑦᑐᒪᕙᕋ ᑭᐅᔾᔪᑎᒃ ᐅᖃᐅᓯᒃᑯᑦ 

ᖃᐅᔨᒃᑲᐃᔾᔪᑕᐅᓚᐅᖅᑐᒥᒃ ᐅᑭᐅᒃᑯᑦ 2013-ᖑᑎᓪᓗᒍ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 4. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑏᑦ. 5. 

ᐃᓕᓴᕆᔭᐅᓂᖏᑦ ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᖕᒧᑦ. 

ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

ᓂᕈᐊᖅᑕᐅᕕᒋᓯᒪᔭᓐᓃᑦᑑᒃ ᒪᕐᕉᒃ. ᑖᓐᓇ ᓯᕗᓪᓕᖅ 

ᐹᓪ ᐃᕐᖓᐅᑦ ᑕᐅᕙᓂ ᓄᓇᕗᑦ ᑐᓐᖓᕕᒃᑯᓐᓂ 

ᐃᖅᑲᓇᐃᔭᖅᑐᖅ ᐊᒻᒪᑦᑕᐅᖅ ᐸᓂᒐ 

ᐃᑲᔪᖅᑎᒋᕕᒡᔪᐊᖅᐸᒃᑕᕋ, ᑳᓖᓐ ᐋᕆᐊᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᑐᓐᖓᓱᒋᑦᑎ. 5. ᐃᓕᓴᕆᔭᐅᓂᖏᑦ 

ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᖕᒧᑦ. 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᒃ 

ᐅᖃᐅᓯᒃᑯᑦ ᐊᐱᖅᑯᑎᒧᑦ 565 - 3(3) 

ᑐᖅᑯᖅᑕᐅᓯᒪᔪᖅ ᑎᑎᕋᖅᑎᒧᑦ. 

ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ. ᐅᓪᓗᒥ ᓇᖏᖅᓯᕗᖓ 

ᑐᓐᖓᓴᑦᑎᑦᑎᖃᑎᒋᔪᒪᓪᓗᓯ ᑖᒃᑯᓂᖓ 

ᐱᔨᑦᑎᕋᖅᑎᑯᓗᑦᑎᓐᓂᒃ ᓄᓇᑦᑎᓃᓐᖔᖅᑑᓐᓂᒃ 

ᑭᓯᐊᓂ ᒫᓐᓇ ᐅᕙᓃᓐᖏᑐᐃᓐᓈᒃ ᐱᔨᑦᑎᕋᖅᑎᒐᒥᒃ 

ᑕᖅᑲᐅᖓ ᐊᐃᔅᓯᖅᓯᒪᔫᒃ ᑭᓱᒥᑭᐊᖅ ᐊᒻᒪᓗ ᑖᒃᑯᐊ 

ᓂᕈᐊᖅᑕᐅᓯᒪᕕᓐᓃᓐᖔᕐᖓᑎᒃ ᐅᐱᒋᓪᓗᒋᒃ, 

ᑭᓯᐊᓂ ᓯᕗᓪᓕᕐᒥ ᑎᑭᑦᑐᓐᓇᔪᓐᖏᒻᒪᑎᒃ ᒫᓐᓇ 

ᑎᑭᑦᑐᓐᓇᓕᓚᐅᕐᖓᑎᒃ ᒪᐅᖓᖃᑎᒋᓪᓗᒋᓪᓗ 

ᐊᑕᐅᑦᑎᒃᑯᑦ. ᑖᒃᑯᐊ ᐊᑎᖏᒃ ᑕᐃᓂᐊᖅᑳᒃᑲ, 

ᓯᕗᓪᓕᖅ ᐋᓐᔨᓚ ᑐᕕᐅᓪ ᑕᐅᕙ ᐊᒡᒋᓕᖅᑯᖅ, 

ᐊᒻᒪᓗ ᐊᐃᑉᐹ ᐋᓂ ᓇᑲᓱᒃ. ᐊᒻᒪᓗ ᑲᒪᔨᖓᑦ 

ᓂᕈᐊᖅᑎᒋᓯᒪᔭᕐᓃᓐᖔᖅᓯᒪᒻᒥᔪᖅ ᓘᓯ ᔮᖕ. ᑖᒃᑯᐊ 

ᐅᐱᒋᓗᒋᑦ ᖁᔭᒋᓗᒋᑦ ᖁᕕᐊᒋᓚᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐄ, ᖁᔭᒋᔮᓗᒋᕙᕗᑦ ᐊᒻᒪᑦᑕᐅᖅ 

ᖁᕕᐊᓱᑦᑎᐊᕐᓂᐊᖅᐳᑦᑐᖅ ᑕᕝᕙᓃᓪᓗᑎᒃ. 

 

ᐃᓕᓴᕆᔭᐅᓂᖏᑦ ᐳᓛᕆᐊᖅᓯᒪᔪᑦ 

ᒪᓕᒐᓕᐅᕐᕕᖕᒧᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᒐᒪ ᐱᖓᓱᓂᑦ ᓴᓂᑭᓗᐊᕐᒥᐅᑕᕐᓂᒃ. 

ᐃᓕᓴᖅᓯᔪᒪᒐᒪ ᐱᖓᓱᓂᑦ ᓴᓂᑭᓗᐊᕐᒥᐅᑕᕐᓂᒃ 

ᑖᒃᑯᐊ ᑐᑭᖅᑭ ᓄᕙᓕᓐᖓᖅ, ᐊᑭᓂᓯ ᐸᐱ ᑖᒃᑯᐊ 

ᑕᕝᕙᓃᒻᒪᑕ ᑖᒃᑯᐊ ᐃᓕᓐᓂᐊᖅᑎᐅᔪᑦ ᑕᕝᕙᓂ 

ᐱᓕᕆᖃᑕᐅᔪᓐᓇᕐᒪᑕ ᐊᒻᒪᑦᑕᐅᖅ ᑖᒃᑯᐊ 

ᐃᓕᓴᕆᔪᒪᓪᓗᒍ ᑖᓐᓇ ᐃᓕᓐᓂᐊᖅᑎᓄᑦ ᑲᒪᔨᐅᔪᖅ 

ᓇᓕ ᒦᑯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑐᓐᖓᓱᒋᑦᑎ. 5. ᐃᓕᓴᕆᔭᐅᓂᖏᑦ  

ᐳᓛᕆᐊᖅᓯᒪᔪᑦ. ᑲᑎᒪᔾᔪᑎᕗᑦ ᒪᓕᓪᓗᒋᑦ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᕐᕈᐃᓐᓈᖕᓂᒃ 

ᐃᓚᒋᐊᕈᑎᖃᖃᑦᑕᕐᓂᐊᕋᔅᓯ. 

 

>>ᐃᓪᓚᖅᑐᑦ 

 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ. ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 595 - 3(3): ᑐᓴᒐᒃᓴᖅ 

ᖃᓐᖑᐊᓗᒃᑯᑦ ᑎᒍᔭᐅᓚᐅᖅᓯᒪᓂᖏᓐᓄᑦ 

(ᑰᓕ) 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᒃᑰᕈᓐᓃᖅᑐᖅ) ᐊᓱᐊᓗᒃ? 

 

>>ᐃᓪᓚᖅᑐᑦ 

 

ᐅᖃᖅᑎ, ᐊᐱᖅᑯᑎᒃᓴᖃᕋᒪ ᑖᔅᓱᒧᖓ 

ᐃᓕᖅᑯᓯᓕᕆᓂᕐᒧᑦ ᐱᖁᓯᓕᕆᓂᕐᒧᑦ. 

 

ᐃᓱᒫᓗᒋᓪᓗᒍ ᐱᓕᕆᐊᖑᔭᕆᐊᖃᕋᓱᒋᓪᓚᕆᒃᖢᒍ 

ᓱᓕ ᐊᐱᖅᑯᑎᒋᖃᑦᑕᖅᓯᒪᔭᕋ. 

ᐊᐱᖅᑯᑎᒋᓚᐅᖅᓯᒪᓪᓗᒍ ᒪᐃ 20, 2004 ᐊᒻᒪ 

ᒫᑦᓯ 4, 2007. ᑖᔅᓱᒪ ᖃᓐᖑᐊᓗᒃᑯᑦ ᒥᒃᓵᓄᑦ. 

ᖃᓐᖑᐊᓗᒃ ᐊᓯᐅᓚᐅᖅᓯᒪᖕᒪᑦ, ᐸᓂᖃᕐᒪᑦ ᓱᓕ 80 

ᐅᖓᑖᓄᑦ ᐅᑭᐅᖃᓕᖅᑐᓄᑦ ᐸᓂᖓ ᕉᑦ ᖃᓐᖑᐊᓗ 

ᐅᕙᓐᓄᑦ ᐅᐃᒌᒃ ᖃᐃᓚᐅᖅᓯᒪᖕᒪᑎᒃ 2004. 

ᐊᑖᑕᖓᒎᖅ ᐊᓯᐅᓚᐅᖅᓯᒪᖕᒪᑕ 

ᐃᑲᔪᖅᑕᐅᔪᒪᔫᒐᓗᐊᖅ, ᐱᐊᓂᖏᓐᓇᒃᑯ ᓱᓕ. 

ᐊᓯᐅᓚᐅᖅᓯᒪᔪᖅ ᑖᓐᓇ ᕿᑭᖅᑖᓗᖕᒥ 1940-

ᖑᑎᓪᓗᒋᑦ ᒫᓐᓇᓵᕈᓗᒃ. 

 

(ᑐᓵᔨᑎᒍᑦ) ᐅᖃᖅᑎ, ᑕᐃᒪᓐᓇᖃᐃ ᐱᕋᔭᖕᓂᐅᖕᒪᑦ 

ᑖᓐᓇ ᐃᓚᒌᕕᓃᑦ ᑎᒍᔭᐅᑐᐃᓐᓇᖅᑐᕕᓂᐅᑎᓪᓗᒋᑦ. 

ᑕᐃᒃᑯᐊ ᐊᒥᐊᒃᑯᒋᔭᐅᔪᑦ ᐃᓚᒋᔭᐅᔪᑦ ᑕᐃᒃᑯᐊ, 

ᑖᓐᓇ ᒐᕙᒪᑐᖃᒃᑯᓐᓂᑦ ᖃᐅᔨᓴᖅᑕᐅᔭᕆᐊᓕᒃ 

ᑖᓐᓇ ᑎᒡᓕᖕᓂᐅᓚᐅᖅᓯᒪᔪᖅ. ᑖᓐᓇ ᒥᓂᔅᑕ 

ᒥᓂᔅᑕ ᐊᐱᕆᔪᒪᕙᕋ. ᖃᓄᐃᓕᖓᓕᖅᐸᓪᓕ  



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4362 

ᑕᐃᒪᓐᖓᑦ ᑭᖑᓪᓕᖅᐹᒥᑦ ᐊᐱᕆᓚᐅᖅᓯᒪᑎᓪᓗᖓ 

ᑭᖑᓂᐊᒍᑦ ᖃᓄᐃᓕᖓᓕᖅᐸ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ, ᐃᓕᖅᑯᓯᓕᕆᓂᕐᒧᑦ 

ᐱᖁᓯᓕᕆᓂᕐᒧᑦ. ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᒥᓂᔅᑕᐅᕝᕕᒐ 

ᐃᓕᖅᑯᓯᓕᕆᔨᒃᑯᑦ. ᓯᕗᓪᓕᖅᐹᒥᑦ 

ᐃᓕᖅᑯᓯᓕᕆᔨᒃᑯᓐᓂᑦ ᑕᐃᔭᐅᖃᑦᑕᖅᑐᖅ. 

ᖁᔭᓐᓇᒦᒃᑕᐅᖅ ᒥᔅᑕ ᑰᓕ ᑕᒪᑐᒥᖓ ᐆᒪᑎᑦᑎᖕᒪᑦ 

ᐊᒃᓱᕈᕐᓇᖅᑐᒥᑦ ᑕᒫᓂ ᓄᓇᕗᒻᒥ ᕿᑭᖅᑖᓗᖕᒥᓗ 

ᐱᓗᐊᖅᑐᒥᑦ ᑭᐅᔭᐅᓯᒪᖏᑦᑐᒥᑦ 

ᐊᐱᖅᑯᓯᖅᑕᖃᖅᑎᓪᓗᒍ ᐊᒥᓱᓂᑦ. 

 

ᐄ, ᑖᒃᑯᐊ ᐱᓕᕆᐊᖑᓯᒪᔪᖅ ᑕᒪᓐᓇ 

ᐊᐱᖅᓱᖅᑕᐅᓯᒪᓪᓗᑎᒡᓗ ᐅᖃᖃᑎᒋᔭᐅᓯᒪᓪᓗᑎᒡᓗ 

ᑕᐅᕙᓂ ᐃᒡᓗᓕᖕᒥᐅᑦ, ᐃᖃᓗᖕᒥᐅᑦ, ᑭᓐᖓᕐᒥᐅᑦ 

ᐊᒻᒪᑦᑕᐅᖅ ᑭᒻᒥᕈᒻᒥᐅᑦ ᑕᒪᑐᒥᖓ ᖃᓄᖅ 

ᑐᓴᕐᕕᐅᒋᐊᒃᑲᓐᓂᕋᓱᒃᓯᒪᔪᑦ, ᑕᒃᑯᐊ ᖃᓐᖑᐊᓗᒃᑯᑦ 

ᒥᒃᓵᓄᑦ ᐃᓚᒌᕕᓃᑦ. ᑖᓐᓇᓗ, ᑖᔅᓱᒥᖓ ᐅᓂᒃᑳᒥᑦ 

ᑐᓂᓯᔭᐅᓯᒪᓪᓗᑎᑦ ᑖᒃᑯᐊ ᓯᕗᓕᖅᑎᕗᑦ, 

ᑖᓐᓇᑦᑕᐅᖅ ᐊᐱᖅᓱᖅᑐᖅ ᒥᔅᑕ ᑰᓕ ᐱᓯᒪᖕᒥᔪᖅ 

ᐊᒻᒪᑦᑕᐅᖅ ᔮᒃ ᐊᓇᕈᐊᖅ ᐱᑎᑕᐅᓯᒪᔪᑦ ᑕᒪᒃᑯᓂᖓ 

ᐅᓂᒃᑳᓂᑦ. ᐊᒻᒪᓗᑦᑕᐅᖅ ᑕᒪᓐᓇ 

ᐱᓕᕆᐊᖑᓇᓱᖃᑦᑕᐃᓐᓇᖅᑐᖅ 

ᑐᓴᕈᑎᒋᔭᐅᓇᓱᖃᑦᑕᐃᓐᓇᕐᒪᑦ. ᐊᒻᒪᑦᑕᐅᖅ 

ᑕᑉᐸᐅᖓ, ᐃᓄᒃᓱᒐᐸᓗᖕᒥᑦ ᐊᒻᒪᓗᑦᑕᐅᖅ ᖃᓄᖅ 

ᓇᓗᓇᐃᒃᑯᑕᕐᓂᑦ ᑎᑎᖅᑲᓂᑦ ᑕᑉᐸᐅᖓ 

ᐃᓕᓯᓯᒪᔪᖃᕆᓪᓗᓂ. ᑕᕝᕙ ᒫᓐᓇ ᑕᒪᒃᑯᓂᖓ 

ᐱᓕᕆᓯᒪᔪᒍᑦ ᑕᒪᒃᑯᐊ ᑐᓴᕆᐊᕐᕕᒋᒃᑲᓐᓂᖅᓯᒪᔭᕗᑦ 

ᑭᒃᑯᑐᐃᓐᓇᐃᑦ ᑕᒫᓂ ᖃᓂᒋᔮᓃᑦᑐᑦ ᑕᐅᕙᔅᓱᒪ. 

 

ᐅᖃᖅᑎᑦᑎᔩ, ᑕᒪᑐᒧᖓ 

ᓈᒻᒪᖏᑦᑐᓕᕆᔪᖃᕐᓂᕐᒪᖔᑦ ᐱᖁᔭᕐᒦᓛᒃ 

ᓱᕋᐃᔪᖃᕐᓂᕐᒪᖔᑦ ᐊᐱᖅᓱᕐᓂᐊᖅᐸᑦ ᑖᑦᓱᒧᖓ 

ᒥᓂᔅᑕ ᐃᖅᑲᖅᑐᕕᓕᕆᔨᒃᑯᑦ ᒥᓂᔅᑕᐅᔪᒧᑦ 

ᐊᐱᖅᓱᖔᕈᓐᓇᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ 

ᓇᓗᓇᐃᖅᓯᖅᑲᐅᖕᒪᑦ ᐊᐱᕆᔭᕆᐊᖃᕋᒪ ᒥᓂᔅᑕᒧᑦ  

ᐃᖅᑲᖅᑐᐃᕕᓕᕆᓂᕐᒧᑦ. ᒫᓐᓇ ᑕᐃᒪᓐᓇ 

ᐊᐱᕆᔪᓐᓇᖅᐳᖔ ᐅᕝᕙᓘᓐᓃᑦ ᖃᓄᖅ 

ᐱᔭᕆᐊᖃᖅᐳᖓ? ᖁᔭᓐᓇᒦᒃ, 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒪᓕᒐᐃᑦ ᐊᑐᖅᑐᒋᑦ, ᒥᓂᔅᑕᐅᑉ ᐊᓯᐊᓄᑦ 

ᐊᐱᕆᔭᕆᐊᖃᓐᖏᓐᓇᕕᑦ. 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᐅᐸᓗᒃᑐᖅ, 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ. 

 

ᐊᐱᖅᑯᑦ 596 - 3(3): ᐅᒃᑯᓯᒃᓴᓕᒃ 

ᓂᕈᐊᒐᒃᓴᓕᐊᖑᓂᖓ ᑲᓇᑕᒥ 

ᐃᑦᑕᕐᓂᓴᖃᓐᓂᕐᒧᑦ ᑰᖑᖃᑕᐅᓂᒃᓴᒧᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐊᕙᑎᓕᕆᓂᕐᒧᑦ ᒥᓂᔅᑕᒧ, ᐊᐱᖅᑯᑎᒃᓴᕋ. 

 

ᑕᕝᕙᓂ ᓲᕐᓗ ᐅᑭᐅᖅ ᑲᑎᒪᑎᓪᓗᑕ 

ᐊᐱᕆᖃᑦᑕᓚᐅᖅᓯᒪᒐ ᑖᒃᑯᓂᖓ 

ᓂᕈᐊᕋᒃᓴᓐᖑᖅᑎᑦᑎᖃᑦᑕᕐᓂᖅ ᑕᐅᕙᓂ 

ᐅᒃᑯᓯᒃᓴᓕᒃ ᑰᑦ ᑲᓇᑕᒥ ᐱᖅᑯᓯᓕᕆᓂᕐᒧᑦ 

ᐃᖅᑲᐅᒪᔭᐅᔾᔪᑎᒃᓴᖓᓂᒃ. ᑕᐃᒃᓱᒪᓂ ᑖᓐᓇ ᒥᓂᔅᑕ 

ᓇᓗᓇᐃᓚᐅᖅᓯᒪᖕᒪᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦ ᑖᔅᓱᒥᖓ ᓂᓪᓕᐅᑎᖃᖅᖢᓂ. 

ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒥ 

ᖃᓄᐃᓕᖓᓕᕐᒪᖔᑕ ᑖᒃᑯᐊ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓄᓪᓗ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ, ᑖᔅᓱᒥᖓ ᐊᐱᕆᔾᔪᑎᐊᓂᒃ. ᐄ, ᑖᓐᓇ 

ᑕᐅᕙᓐᓇ ᓴᖕᓂᖓᔪᖅ ᐅᒃᑯᓯᒃᓴᓕᒃ ᑰᖓ 

ᐱᓕᕆᐊᖑᐃᓐᓇᖅᑐᖅ  ᑕᐃᒪᓐᖓᓂᒃ 2010-ᒥᒃ. 

ᐋᔩᖃᑎᖃᖃᑦᑕᖅᓯᒪᔪᒍᑦ ᖃᒪᓂᑦᑐᐊᕐᒥᐅᓂᒃ, 

ᐅᖅᓱᖅᑑᕐᒥᐅᓂᒃ, ᐊᒻᒪᓗᑦᑕᐅᖅ ᕿᕙᓪᓕᕐᒥ ᐃᓄᐃᑦ  



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᒌᖏᓐᓂᒃ. ᑕᐅᕙᓐᓇ 

ᓂᕈᐊᒐᒃᓴᓐᖑᖅᑎᑕᐅᔪᓐᓇᕐᒪᖔᑦ ᑰᒃ.  

 

ᑖᒃᑯᐊᓗ ᑲᑎᖃᑕᐅᓯᒪᖕᒥᖕᒪᑕᐃᓛᒃ ᑭᕙᓪᓕᕐᒥᒃ 

ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ 

ᑎᑎᕋᕐᕕᒋᓯᒪᓪᓗᑎᒍᑦ ᑐᑭᓯᑎᒋᐊᒃᑲᓐᓂᖅᑐᑎᒍ 

ᐊᒻᒪᓗᑦᑕᐅᖅ ᑐᑭᓯᕕᒋᒋᐊᒃᑲᓐᓂᖅᑐᑎᒍᓗ ᓱᖕᒪᑦ 

ᑖᔅᓱᒥᖓ ᐃᑲᔪᖅᓯᖅᓯᒪᓐᖏᒻᒪᖔᑕ. ᑕᐃᒪ ᒫᓐᓇ 

ᑐᑭᓯᑎᒃᑲᓐᓂᖅᓯᒪᔭᕗᑦ ᓂᕈᐊᖅᑕᐅᒐᓗᐊᖅᐸᑦ 

ᑕᐅᕙᓐᓇ ᐃᓕᓴᕆᔭᐅᓯᒪᓕᕐᓗᓂ ᑰᒃ 

ᐱᑐᖃᐅᓂᖓᓂᒃ. ᑕᒪᒃᑯᐊ ᐅᔭᕋᒃᓴᖅᓯᐅᖅᑐᑦ 

ᐊᒻᒪᓘᓐᓃᑦ ᑮᓇᐅᔾᔭᒃᓴᔾᔪᑎᒃᓴᓂᒃ ᑕᐅᕙᓂ 

ᓴᖅᑭᑦᑎᓇᓱᒍᒪᔪᑦ ᓄᖅᑲᖅᑎᑕᐅᒐᔭᓐᖏᑦᑐᑦ. 

ᓄᖅᑲᐅᑎᒃᓴᖓᓂᒃ ᑕᕝᕙᓃᑦᑐᖃᕋᔭᓐᖏᑦᑐᖅ 

ᐊᖏᖃᑎᒌᒍᑕᐅᑉ ᑰᖕᒥᑦ ᐃᓕᓴᖅᓯᓯᒪᓂᕐᒥᒃ. ᒫᓐᓇ 

ᑕᐃᒃᑯᐊ ᐅᖃᖃᑎᒋᒐᑦᑎᒍᑦ ᓱᓕ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ ᐊᒻᒪᑦᑕᐅᖅ 

ᑐᑭᓯᖃᑎᒌᒃᑲᓐᓂᕋᓱᐃᓐᓇᕐᓂᐊᖅᑐᒍᑦ ᑕᒪᑐᒪ 

ᒥᒃᓵᓄᑦ ᐊᐱᖅᑯᑎᒃᓴᐃᑦ 

ᑭᐅᔭᐅᔪᐃᓐᓇᐅᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. ᑖᓐᓇ 

ᓴᓐᓂᖓᔪᖅ ᖃᒪᓂᖅᑐᐊᑉ ᑰᖓᓐᓂᒃ ᐃᓚᖓᓐᓂᒃᑦ 

ᐃᓚᒋᔭᐅᒻᒫᖅᖢᓂᓗ ᐊᒻᒪᓗ ᕿᑎᕐᒥᐅᑕᓂᒃ 

ᑖᒃᑯᓂᖓ ᐅᖅᓱᖅᑑᒥᓪᓗ, ᑰᒑᕉᒻᒥᓗ. 

ᓇᓗᓇᓐᖏᒻᒪᑦᑕᐅᖅ ᑕᐃᒃᑯᓂᖓ ᓄᓇᖅᑲᑎᒌᖕᓂᒃ 

ᑕᐃᒃᑯᐊ ᓇᓗᓇᐃᖅᓯᕙᓪᓕᐊᒃᑲᓐᓂᕆᐊᖃᕋᓗᐊᕐᒪᑕ 

ᐃᓄᐃᑦ, ᖃᓄᖅ ᐃᑲᔪᖅᑐᐃᑲᓐᓂᓐᓂᐊᕐᒪᖔᑕ 

ᑖᑉᑯᓂᖓᑦ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᒫᓐᓇ ᐸᕐᓇᐅᑎᒋᔭᖏᑦ 

ᐊᕙᑎᓕᕆᔨᒃᑯᑦ, ᓴᖅᑭᑦᑎᒍᒪᖕᒪᑕ ᐋᖅᑭᒃᓯᓛᕐᒪᑕ 

ᓂᕈᐊᒐᒃᓴᓐᖑᖅᑎᑦᑎᔪᓐᓇᕐᓗᑎᒃ ᑕᐃᔅᓱᒥᖓ ᑰᖕᒥᒃ 

ᑖᒃᑯᐊ ᐃᑲᔪᖅᑐᖅᑕᐅᓗᑎᒃ ᑰᒑᕐᔪᖕᒥᐅᓂᑦ ᐊᒻᒪᓗ 

ᖃᒪᓂᖅᑐᐊᕐᒥᐅᓂᒃ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᐱᓕᕆᔨᒋᔭᖏᑦ ᑲᑎᒪᖃᑎᖃᖃᑦᑕᕐᒪᖔᑕ ᑖᒃᑯᓂᖓ 

ᓄᓇᓕᐅᔪᓂᒃ. ᑖᓐᓇᖃᐃ Back River 

ᓂᕈᐊᒐᒃᓴᓐᖑᖅᑎᑕᐅᓂᐊᖅᖢᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᑲᑎᖃᑎᒋᔭᐅᖃᑦᑕᖅᓯᒪᔪᑦ 

ᖃᒪᓂᖅᑐᐊᕐᒥᐅᑦ ᐅᖅᓱᖅᑑᕐᒥᐅᓪᓗ. ᐊᒻᒪᓗᑦᑕᐅᖅ 

ᐊᓯᖏᑦ ᑕᐃᒃᑯᐊ ᑕᐅᕙᔅᓱᓚᒥᒃ ᐱᓪᓗᐊᑕᖃᖅᑐᑦ, 

ᐱᕕᒡᔪᐊᕈᑎᖃᖅᑐᓂᓛᑦ ᑰᖕᒥᒃ ᖃᐅᔨᓴᖅᓯᒪᔭᕗᑦ. 

ᐃᖅᑲᓇᐃᔭᖅᑎᑦ ᖃᐅᔨᓴᕐᓂᕆᓯᒪᔭᖏᑦ, 

ᑐᓴᕐᓂᕆᓯᒪᔭᖏᓪᓗ ᑕᐃᒃᑯᓂᖓ 

ᑲᑎᖃᑎᖃᖃᑦᑕᖅᖢᑎᒃ ᐅᓂᒃᑳᓕᐊᖑᓯᒪᔪᑦ. 

ᐊᒻᒪᑦᑕᐅᖅ ᑕᐃᒃᑯᐊ ᓄᓇᓖᑦ ᒪᕐᕉᒃ ᐱᓗᐊᖅᑐᒥᒃ, 

ᖃᒪᓂᑦᑐᐊᖅ, ᐅᖅᓱᖅᑑᕐᓗ ᐋᔩᖃᑎᒋᔭᐅᓪᓗᑎᒃ. 

ᐃᒫᒃ ᐋᒃᑳᖅᓯᒪᖏᑦᑑᒃ ᑕᒪᑐᒥᖓ 

ᐃᑲᔪᖅᓯᑐᐃᓐᓇᖅᓯᒪᔫᒃ ᐃᑲᔪᖅᓯᖅᓯᒪᔪᐃᓂᓛᒃ 

ᑕᐃᒪᓕᑎᑕᐅᓇᓱᑦᑎᓪᓗᒍ. 

 

ᑭᓯᐊᓂ ᑎᑎᖅᑲᐅᓯᐊᓚᐅᖅᓯᒪᒐᑦᑕ ᑕᐃᒃᑯᓇᓐᖓᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑭᕙᓪᓕᕐᒥᑦ. ᒫᓐᓇ 

ᐃᑲᔪᖅᓯᖅᑕᐅᔪᒪᓇᑎᒃ, ᑕᐅᕙᖕᓇ ᑰᒃ 

ᐃᓕᓴᕆᔭᐅᓯᒪᔾᔪᑎᒋᔭᖓ. ᑭᓯᐊᓂ ᑕᐃᒃᑯᐊ ᓱᓕ 

ᐅᖃᖃᑎᒋᒃᑲᓐᓂᕐᓂᐊᖅᑕᕗᑦ ᑭᕙᓪᓕᕐᒥᑦ ᐃᓄᐃᑦ 

ᑲᑐᔾᔨᖃᑎᒌᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑭᖑᓪᓕᕐᐹᒥᒃ ᐃᓚᒋᐊᕈᑎᖃᖅᐲᑦ, ᒥᔅᑕ 

ᐊᐅᐸᓗᒃᑐᖅ? ᐋᒡᒑ? ᑲᔪᓯᓗᑕ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 597 - 3(3): 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐃᓂᕐᒧᑦ 

ᐃᓚᓐᖓᕈᑏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑎ. 

ᐊᐱᖅᑯᑎᒋᓂᐊᖅᑕᒃᑲ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᖁᑦᑎᒃᑐᕐᒥ ᐃᓅᔾᔪᑏᑦ ᐊᑭᑐᓗᐊᕐᓂᖏᑦ ᑕᒪᒃᑯᐊ 

ᓂᓪᓕᐅᑎᒌᓐᓇᖃᑦᑕᕋᒃᑭᑦ ᐊᒻᒪ ᐃᑲᔪᖅᓱᑦᑎᐊᖅᖢᑕ 

ᑲᓇᑕᐅᑉ ᒐᕙᒪᒃᑯᖏᑦ ᐅᑭᐅᑕᖅᑐᒥᐅᑕᐅᓂᕐᒧᑦ 

ᐊᑭᒡᓕᒋᐊᕈᑎᒋᖃᑦᑕᖅᑕᖏᑦ. ᑖᒃᑯᐊ 

ᐅᓄᖅᓯᒋᐊᖅᑕᐅᓚᐅᖅᓯᒪᔪᑦ ᑭᖑᓪᓕᕐᒥᑦ 2008-

ᖑᓕᖅᑎᓪᓗᒍ ᑕᓪᓕᒪᑦ ᐊᕐᕌᒎᓕᖅᑐᑦ. 

 

ᒥᓂᔅᑕᕆᔭᐅᔪᖅ ᐃᖅᑲᐅᒪᔪᒃᓴᐅᕗᖅ 

ᐱᖁᔨᕗᖔᓕᐅᓚᐅᖅᓯᒪᔪᖓ ᑕᒪᑐᒪ ᒥᒃᓵᓄᑦ  

ᑲᓇᑕᐅᑉ ᒐᕙᒪᒃᑯᖏᓪᓗ ᑎᓕᐅᖅᖢᒋᑦ ᑕᐃᒃᑯᐊ 

ᐅᑭᐅᑕᖅᑐᒥᐅᑕᐅᔾᔪᓯᐊᑦ 

ᐋᖅᑭᒋᐊᖅᑕᐅᖃᑦᑕᖁᓪᓗᒋᑦ ᐊᕐᕌᒍᑕᒫᑦ 

ᐊᖑᒻᒪᑎᓂᐊᕐᒪᑕ ᑲᓇᑕᒥ ᐅᑭᐅᑕᖅᑐᒥᑦ ᐃᓅᔾᔪᑏᑦ 

ᐊᑭᑦᑐᖅᐸᓪᓕᐊᓂᖏᑦ ᒪᓕᒡᓗᒋᑦ. 

 

ᒥᓂᔅᑕᒧᑦ ᐅᖃᐅᔾᔭᐅᔪᓐᓇᖅᐱᑖ 

ᖃᓄᐃᓕᖓᓕᕐᒪᖔᑦ ᑕᒪᓐᓇ ᐊᒻᒪ 

ᐅᖃᐅᓯᕆᓚᐅᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᓕᐅᖅᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᔭᕐᓂᒃ. ᐃᖅᑲᐅᒪᖏᑦᑐᖓ 

ᐅᓪᓗᖏᓐᓂᐅᒐᓗᐊᖅ, ᑭᓯᐊᓂ ᑖᓐᓇ ᑭᖑᓪᓕᕐᒥᑦ 

ᒥᔅᑕ ᕕᓕᐅᕆᑎᒧᑦ ᐅᖃᐅᓯᕆᓚᐅᖅᓯᒪᔭᒃᑲ 

ᑐᓐᖓᓱᒃᑎᑦᑎᒐᑦᑕ ᔫᑳᓂᒥᐅᑦ, ᓄᓇᑦᑎᐊᕐᒥᐅᑦ, 

ᓄᓇᕗᒻᒥᐅᓪᓗ ᐊᒻᒪᓗ ᐊᒃᓱᐊᓗᒃ 

ᐃᑲᔪᖅᓱᖅᑕᐅᓚᐅᖅᓯᒪᓪᓗᑕ. 

ᖁᔭᓐᓇᒦᕕᔾᔪᐊᓚᐅᖅᓯᒪᔭᕗᑦ ᒐᕙᒪᑐᖃᒃᑯᑦ 

ᐅᓄᖅᓯᒋᐊᕆᓚᐅᖅᓯᒪᒻᒪᑕ. 

ᐅᖃᕈᓐᓇᖏᑐᐃᓐᓇᖅᑐᖓ 

ᓇᓗᓇᐃᕐᕕᐅᓯᒪᒻᒪᖔᑦᑕ ᒐᕙᒪᑐᖃᒃᑯᓐᓄᑦ 

ᐊᑭᑦᑐᕆᐊᕆᒃᑲᓐᓂᕈᒪᓂᐊᕐᒪᖔᑕ ᑕᐃᔅᓱᒪᐅᑉ 

ᑭᖑᓂᐊᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑎ. ᔫᓂ 

27, 2012-ᖑᑎᓪᓗᒍ ᑖᒃᑯᐊ ᐱᖓᓱᑦ ᓯᕗᓕᖅᑏᑦ 

ᓄᓇᑦᑎᐊᒥ, ᓄᓇᕗᑦᒥ, ᔫᑳᓂᒥᓗ ᑐᓴᒐᒃᓴᓂᖅ 

ᓴᖅᑭᑦᑎᓚᐅᖅᓯᒪᔪᑦ ᐃᒪᐃᓕᖓᔪᑦ, "ᓯᕗᓕᖅᑏᑦ 

ᐊᔭᐅᖅᑐᐃᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐊᑭᒡᓕᒋᐊᕈᑏᑦ ᐊᒻᒪᓗ ᑕᒪᒃᑯᐊ 

ᐊᖏᒡᓕᒋᐊᖅᑕᐅᖁᓪᓗᒋᑦ ᐃᓅᔾᔪᑎᓄᑦ 

ᑮᓇᐅᔭᖅᑐᕈᑏᑦ ᐊᑭᑐᓗᐊᕐᓂᖏᑦ ᐱᔾᔪᑎᒋᓪᓗᒋᑦ." 

ᖃᓄᐃᓕᖓᓕᖅᐸᑭᐊᖅ ᑕᒪᓐᓇ ᐊᒻᒪ  

ᐃᖅᑲᓇᐃᔭᖃᑎᖃᖅᐸᑦ ᔫᑳᓂᒥᐅᑦ ᓄᓇᑦᑎᐊᒥᐅᓪᓗ 

ᒥᓂᔅᑕᖁᑎᖏᓐᓂᑦ ᐅᖃᐅᓯᕆᓂᐊᕐᓗᒍ ᑕᒪᓐᓇ 

ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᐊᓕᐊᑦ. 

ᒥᓂᔅᑕᐅᖃᑎᒃᑲ 

ᐱᓕᕆᖃᑎᒋᓪᓚᕆᓗᐊᓐᖏᑕᕋᓗᐊᒃᑲ. ᐃᒻᒪᖃ 

ᐃᒃᑯᐊ ᐃᖅᑲᓇᐃᔭᖅᑎᕗᑦ ᑮᓇᐅᔭᓕᕆᔨᒃᑯᓐᓂᑦ 

ᑖᒃᑯᓇᓂ ᔫᑳᓂᒥ, ᓄᓇᑦᑎᐊᒥ ᓄᓇᕗᒻᒥᓗ 

ᑕᒪᒃᑯᓂᖓ ᐱᓕᕆᐊᖃᖅᐸᓪᓕᐊᔪᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᐅᓯᕆᖅᑲᐅᔭᒃᑲ ᐊᐱᕆᓚᐅᓐᖏᑎᓪᓗᖓ 

ᒐᕙᒪᑐᖃᒃᑯᑦ ᑕᒪᑐᒥᖓ ᓂᓪᓕᐅᑎᖃᖅᓯᒪᖏᑦᑐᑦ 

2008-ᒥ ᑮᓇᐅᔭᖅᑑᑎᒃᓴᓕᕆᓚᐅᖅᓯᒪᒻᒪᑕ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᑕᐅᓯᐊᕐᓇᓂ 

ᑕᒪᑐᒥᖓ ᐅᖃᐅᓯᖃᖃᑦᑕᖅᓯᒪᔪᕉᖅ ᐊᑕᐅᓯᐊᕋᓂ 

ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᒥᓂᒃ. 

ᐅᖃᖃᑎᒌᒍᑎᒋᓯᒪᔭᖓᑎᒍᑦ ᓇᓗᓇᐃᖅᓯᔪᓐᓇᖅᐹ 

ᐋᑐᐊᒥᐅᑦ ᑭᓱᓂᑦ ᓇᓗᓇᐃᕐᕕᐅᒃᑲᓐᓂᕈᒪᒻᒪᖔᑕ 

ᐃᓅᔾᔪᑏᑦ ᐊᑭᑐᓗᐊᕐᓂᖏᓐᓂᒃ ᓄᓇᑦᑎᓐᓂ 

ᖃᓄᖅᑑᕈᑕᐅᓚᐅᖏᓐᓂᖏᓐᓂᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᐊᓕᐊᑦ. 

ᑐᑭᓯᓂᕐᓗᖕᒪᖅᑲᐅᓇᐃ. ᒥᓂᔅᑕ ᐱᓕᐅᕆᑎ 

ᓇᖕᒥᓂᖅ ᐅᖃᖃᑎᒋᓚᐅᓐᖏᑕᕋᓗᐊᕋ ᑭᓯᐊᓂ 

ᐃᖅᑲᓇᐃᔭᖅᑎᕗᑦ ᑖᒃᑯᐊ ᐅᖃᓪᓚᖃᑎᖃᐃᓐᓇᖅᑐᑦ  

ᐊᒻᒪᓗ ᔫᑳᓂᒥᐅᑦ, ᓄᓇᑦᑎᐊᕐᒥᐅᑦ ᐅᕙᒍᓪᓗ. 

ᑭᖑᓪᓕᕐᒥᒃ ᑲᑎᒪᖃᑎᖃᖅᑎᓪᓗᖓ ᒥᔅᑕ 

ᕕᓕᐅᕆᑦᒥᒃ ᑎᓯᐱᕆᒥ, ᐊᑕᐅᓯᐅᖏᑦᑐᓂᒃ 

ᐅᖃᐅᓯᖃᑲᑕᓚᐅᖅᑐᒍᑦ. ᐃᒡᓗᓂᒃ 

ᐅᓄᒃᑲᓐᓂᖅᑐᓂᒃ ᑐᓂᔭᐅᔪᒪᓪᓗᑕ ᐊᒻᒪᓗ 

ᖁᔭᓐᓇᒦᖅᐳᒍᑦ ᒐᕙᒪᒃᑯᑦ ᑕᐃᒃᑯᐊ 

ᐃᑲᔪᕋᓱᖃᑦᑕᕐᒪᑕ ᐅᕙᑦᑎᓐᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᓯᐊᓪ. 

 

ᐊᐱᖅᑯᑦ 598 - 3(3): ᖃᐅᔨᓴᐃᓂᖅ ᓄᓇᕗᒻᒥ 

ᐃᓕᓐᓂᐊᖅᑎᓂᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᑦᑐᒪᔭᕋ. 

 

ᐊᕐᕌᒎᓕᖅᑐᓂᑦ ᑭᖑᓪᓕᕐᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᓂᕐᒧᑦ ᐸᕐᓇᐅᑎᖏᑦ ᐅᖃᐅᓯᖃᑲᑕᐃᓐᓇᖅᐳᑦ 

ᐱᕙᓪᓕᐊᔭᐃᓂᐊᕐᓂᕐᒥᒃ, ᖃᐅᔨᓴᐃᓂᐊᕐᓂᕐᒥᒃ 

ᑲᔪᓯᑎᑦᑎᓂᐊᕐᓂᕐᒥᓪᓗ ᐃᓕᓐᓂᐊᖅᑎᓂᑦ 

ᓇᓗᓇᐃᔭᐃᒋᐊᕈᓯᕐᒥᒃ ᑐᕌᖓᔪᒥᒃ 

ᐅᖃᐅᓯᓕᕆᕐᓂᒧᑦ ᓈᓴᐅᓯᕆᓂᕐᒧᓪᓗ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᓇᓗᓇᐃᖅᓯᒪᑦᑎᐊᖅᑐᒥᒃ 

ᓄᓇᕗᒻᒥ ᐃᓕᓐᓂᐊᖅᑎᓂᑦ ᓇᓗᓇᐃᔭᐃᒋᐊᕐᓂᕐᒧᑦ 

ᐸᕐᓇᐅᑎᐅᑉ ᖃᓄᐃᓕᖓᓕᕐᓂᖓᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᖃᐅᔨᓴᕐᓂᖅ 

ᐃᓕᓐᓂᐊᖅᑎᓄᑦ ᐱᓕᕆᐊᖑᔪᒪᓪᓚᕆᒃᑐᖅ 

ᐱᕕᒡᔪᐊᕆᔭᐅᔪᖅ. ᒫᓐᓇ ᓱᓕ 

ᐱᔭᕇᖅᑕᐅᓯᒪᓐᖏᑦᑐᑦ ᐱᓕᕆᐊᕆᔭᐅᕙᓪᓕᐊᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖕᒥᓂᖅ 

ᑕᑯᓐᓇᕐᓗᖓ ᐸᓂᖕᒪ ᐃᓕᓐᓂᐊᖃᑎᖏᑦ, 

ᖁᑦᑎᓂᓕᒃ ᐊᑕᐅᓯᕐᒥ ᓱᕈᓯᖅᑕᖃᐅᖅᑐᖅ 

ᐅᖃᓕᒫᑦᑎᐊᖅᑐᐊᓗᖕᓂᒃ, ᐃᓚᖏᓪᓗ 

ᐅᖃᓕᒫᕈᓐᓇᒐᓚᑐᐃᓐᓇᖅᑐᑦ, ᐃᓚᖏᑦ 

ᐅᖃᓕᒫᕈᓐᓇᖏᑦᑎᐊᒻᒪᕆᒃᑐᖅ. 

ᖃᐅᔨᓴᐅᑎᑕᖃᓪᓚᕆᓐᖏᒃᑲᓗᐊᖅᑎᓪᓗᒍ ᑕᒪᒃᑯᐊ 

ᓇᓗᓇᓲᒍᓐᖏᑦᑐᑦ. 

 

ᖃᓄᖅ ᑕᐃᒃᑯᐊ ᖃᐅᔨᓴᐅᑏᑦ ᐊᑐᖅᑕᐅᖃᑦᑕᕐᒪᑕ, 

ᐊᑐᖅᑕᐅᖃᑦᑕᕐᓂᐊᖅᐸ ᑕᒪᒃᑯᐊ ᓱᕈᓯᓕᒫᑦ 

ᐅᖃᓕᒪᕈᓐᓇᖅᓯᓂᐊᕐᒪᑕ ᖁᕝᕙᓯᖕᓂᖓ 

ᐊᑐᖅᑕᖓᑦ ᐊᓐᖑᑎᓯᒪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᐅᖃᖅᑎᑦᑎᔩ, 

ᑕᒪᓐᓇᐃᓛᒃ ᖃᐅᔨᓴᖅᐸᓪᓕᐊᖏᓐᓇᕐᓂᒃ 

ᐃᓕᓐᓂᐊᖅᑐᐃᑦ ᓇᒦᓕᕐᒪᖔᑕ 

ᐃᓕᓐᓂᐊᖅᐸᓪᓕᐊᔭᖏᑦ ᐱᒻᒪᕆᐅᖕᒪᑦ. ᐊᒻᒪᓗ 

ᖃᐅᔨᔭᐅᓵᓕᔭᕌᖓᒥᒃ ᒥᑭᓐᓂᖅᓴᐅᑎᓪᓗᒋᑦ 

ᐅᖃᓕᒫᕈᓐᓇᑦᑎᐊᖏᑉᐸᑕ 

ᓈᓴᐅᓯᕆᔪᓐᓇᑦᑎᐊᖏᑉᐸᑕ ᖃᐅᔨᔭᐅᓵᓕᑎᓪᓗᒋᑦ 

ᐊᑲᐅᓂᖅᓴᐅᖕᒪᑦ 

ᐃᑲᔪᖅᑕᐅᒃᑲᓐᓂᕆᐊᕈᓐᓇᕐᓂᖅᓴᐅᖃᑦᑕᕐᒪᑦ 

ᖃᐅᔨᔭᐅᓵᓕᔭᕌᖓᑕ. ᐊᖓᔪᖅᑳᕆᔭᐅᔪᑦ 

ᐃᓕᓴᐃᔩᓪᓗ ᑲᑐᔾᔨᖃᑎᒌᒋᐊᖃᖃᑦᑕᖅᑐᑦ. 

ᓇᓗᓇᖅᐸᖏᒻᒥᖕᒪᑦ ᐃᓛᓐᓂᒃ ᐊᖓᔪᖅᑳᕆᔭᐅᔪᖅ 

ᖃᐅᔨᒍᑎᒃ ᐅᓇ ᓱᓕ ᐅᖃᓕᒫᕈᓐᓇᑦᑎᐊᖏᑦᑐᖅ 

ᐅᕝᕙᓘᓐᓃᑦ ᐅᓇ ᓱᓕ ᓈᓴᐅᓯᕆᔪᓐᓇᑦᑎᐊᖏᑦᑐᖅ. 

ᓇᓗᓇᐃᕆᑲᐅᑎᒋᒍᓂ ᐊᑲᐅᖕᒪᑦ ᐃᓕᓐᓂᐊᕐᕕᖕᒧᑦ 

ᐃᓕᓴᐃᔨᒧᓪᓗ. 

 

ᑕᒪᓐᓇ ᖃᐅᔨᓴᕐᓂᓕᕆᓂᖅ, Assessment-

ᖑᓂᕋᖅᑕᐅᔪᖅ ᖃᓪᓗᓈᑎᑐᑦ ᐱᓕᕆᐊᖑᖕᒪᑦ 

ᑖᒃᑯᐊ ᐃᓕᓐᓂᐊᖃᑦᑕᖅᑐᑦ ᑕᐅᕙᓐᖓᑦ 

ᖁᑦᑎᒃᓯᕙᓪᓕᐊᓂᕐᒧᑦ ᒪᓕᒃᖢᒋᑦ  



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᖅᓯᒪᑦᑎᐊᕐᓗᑎᒃ ᐱᓕᕆᐊᖑᖕᒪᑕ. ᐅᖃᕋᑖᕋᒪ 

ᓱᓕ ᑕᒪᓐᓇ ᐱᔭᕇᖅᓯᒪᓐᖏᒻᒪᑦ ᑭᓯᐊᓂ 

ᐱᕕᔾᔪᐊᖑᑎᑕᐅᔪᖅ ᖃᐅᔨᒪᔾᔪᑕᐅᖃᑦᑕᓂᐊᕐᒪᑦ 

ᐅᑯᐊ ᐃᓕᓐᓂᐊᖅᑐᖅ ᐊᑕᐅᓯᕐᓘᓐᓃᑦ ᐅᕝᕙᓘᓐᓃᑦ 

ᐊᑕᐅᓯᐅᖏᑦᑐᖅ ᐃᓕᓐᓂᐊᕐᕕᐅᑉ ᐃᓗᐊᓂ 

ᑭᖑᕙᖓᓗᐊᕐᒪᖔᓪᓘᓐᓃᑦ ᐅᕝᕙᓘᓐᓃᑦ 

ᓯᕗᒧᒃᓯᒪᓗᐊᖅᐸᑦ. ᑕᐃᒫᒃ 

ᐃᑲᔪᖅᑕᐅᔭᕆᐊᖃᕋᔭᕐᒥᖕᒪᑦ ᓲᕐᓗᖃᐃ 

ᐊᔪᓐᖏᓗᐊᕈᓱᖁᓇᒍ ᐃᓕᓐᓂᐊᕈᑎᒋᔭᒥᓂᒃ. ᐊᑐᓂ 

ᑭᖑᕙᖓᔪᓄᓪᓗ, ᓯᕗᕙᖓᔪᓄᓪᓗ 

ᓇᓗᓇᐃᒃᑯᑕᑦᑎᐊᕙᐅᖕᒪᑦ. ᑕᒪᓐᓇ ᐱᓕᕆᐊᕐᖑᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᓂᕐᒧᑦ ᐸᕐᓇᐅᑎᖓᑦ 

2013-2016-ᒧᑦ ᐅᖃᖅᓯᒪᔪᑦ ᑕᐃᒃᑯᐊ 

ᐊᑦᑎᓗᐊᕐᒪᑕᒎᖅ ᖃᐅᔨᓴᐅᑎᖏᑦ. ᑖᓐᓇᖃᐃ 

ᒥᓂᔅᑕ ᐅᖃᕈᓐᓇᖅᑯᖅ ᐊᖓᔪᖅᑳᑦ ᐃᓕᓴᐃᔩᑦ 

ᐃᓕᓴᖅᑏᑎᓪᓗ ᖃᐅᔨᒪᖃᑦᑕᕐᓂᐊᕐᒪᑕ 

ᓱᑯᑦᑎᐊᓃᑦᑕᕆᐊᖃᓕᕋᓗᐊᕐᒪᖔᑕ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᕆᕙᕋ 

ᓂᕈᐊᖅᑕᐅᖃᑎᒋᓯᒪᔭᕋ ᑕᒪᑐᒥᖓ 

ᐊᐱᖅᑯᑎᒋᔭᖓᓂᒃ ᓴᖅᑭᑎᑦᑎᓇᔭᕆᐊᒃᓴᒪ ᑕᐃᒃᑯᐊ 

ᐱᔭᕇᖅᑕᐅᓯᒪᓕᖅᐸᑕ ᐊᖏᔪᖅᑳᕆᔭᐅᔪᓕᒫᑦ 

ᐊᒻᒪᓗ ᓄᓇᕗᒻᒥᐅᓂᓛᒃ ᑐᓴᐅᒪᑦᑎᐊᖁᓪᓗᒋᑦ 

ᖁᕕᐊᓱᒃᑲᔭᖅᐳᖓ ᓴᖅᑭᑎᑦᑐᓐᓇᓛᕈᒃᑭᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ 

ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᐊᐱᖅᑯᑦ 599 - 3(3): ᐊᑐᓕᖅᑎᑦᑎᓂᖅ 

ᐃᓚᒌᑦᓯᐊᕐᓂᖅ ᐃᒻᒥᓃᖅᑕᐃᓕᒪᓂᕐᒧᑦ 

ᐃᓚᒌᓂᑦ ᐋᓐᓂᖅᑎᕆᑦᑕᐃᓕᓂᕐᒧᑦ 

ᑐᓐᖓᕕᖓ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐅᕙᓂ 

ᓄᓇᑦᑎᓐᓂ ᐃᓕᖅᑯᓯᓕᑦᑎᐊᕙᐅᒻᒪᑦ ᓇᑦᑎᓕᒻᒥᐅᑦ  

ᐅᓕᐊᖅᑕᕐᓂᕐᒧᓪᓗ ᐃᓕᓐᓂᐊᓪᓗᑎᒃ 

ᐅᓕᐊᖅᑕᕐᓂᕐᒧᑦ ᐃᓗᐊᖅᓴᖅᐸᓪᓕᐊᓕᕐᒪᑕ 

ᖁᕕᐊᓇᖅ.  

 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᐃᓚᒌᑦᑎᐊᕐᓂᖅ ᓂᖓᕐᓂᖅᑕᖃᖅᑕᐃᓕᒪᓂᕐᒧᑦ 

ᐊᐅᓚᔾᔭᐃᒍᑎᓂᒃ ᐊᑐᓕᖅᑎᑦᑎᓂᕐᒧᑦ ᐃᒻᒪᖃ 

ᐃᓄᓕᕆᔨᒃᑯᓐᓄᑦ ᑖᓐᓇ ᒥᓂᔅᑕᕆᔭᐅᔪᖅ 

ᒪᓕᒐᓕᕆᓂᕐᒧᓪᓘᓐᓃᑦ ᐃᒻᒪᖄᓘᓐᓃᑦ ᓯᕗᓕᖅᑎ. 

 

ᐅᐊᑦᑎᐊᖅ ᐅᖃᐅᓯᖃᖅᑲᐅᒐᒪ 

ᐊᑐᓕᖅᑎᑕᐅᔭᕆᐊᖃᕐᓂᖏᓐᓂᑦ 

ᓂᖓᖅᑕᐃᓕᒪᓂᕐᒨᖓᔪᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖅ ᓴᓂᕐᕙᒃᑕᐅᓯᒪᓕᕐᒪᖔᑦ 

ᐊᑐᖅᑐᒃᓴᑦ ᑕᒪᒃᑯᓄᖓ ᐅᕝᕙᓘᓐᓃᑦ 

ᓴᓂᕐᕙᐃᓯᒪᓐᖏᒃᑯᓂ ᖃᖓ ᑕᑯᔪᒫᖅᐱᑕ 

ᐊᑐᕈᒫᕐᓂᐊᖅᑐᓂᒃ ᐃᓚᒋᐊᕈᑕᐅᓗᑎᒃ ᑮᓇᐅᔭᑦ 

ᑐᒃᓯᕋᐅᑕᐅᓗᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑖᔅᓱᒥᖓ ᐊᐱᖅᑯᑎᖃᕐᒪᑦ ᖁᕕᐊᑦᑎᐊᖅᑐᖓᓗ 

ᑖᓐᓇ ᒥᓂᔅᑕᐅᕝᕕᒋᓕᖅᑕᕋ ᐊᐃᐳᕈ 1 

ᐱᒋᐊᕋᑖᑦᑎᐊᓚᐅᕋᒃᑯ ᐃᓄᓕᕆᓂᕐᒧᑦ. ᑖᓐᓇ 

ᐱᔾᔪᑎᒋᓪᓗᒍ ᐱᒋᐊᕋᑖᕐᓂᕆᓚᐅᖅᑕᕗᑦ ᑮᓇᐅᔭᓂᒃ 

ᕿᒥᕐᕈᕙᒌᓐᖏᓐᓇᑦᑕ ᐋᖅᑭᔅᓱᖅᐸᓪᓕᐊᒐᑦᑕ ᓱᓕ 

ᐃᑲᓐᖓᓪᓗ ᐃᖅᑲᓇᐃᔭᖅᑎᒥᒃ ᓇᑭᑦ 

ᐱᕙᓪᓕᐊᓪᓗᑕ ᐊᒻᒪᓗ ᐋᖅᑭᔅᓱᐃᕙᓪᓕᐊᓪᓗᑕ 

ᐃᖅᑲᓇᐃᔭᖅᑏᑦ ᐃᓂᓪᓚᑉᐸᓪᓕᐊᓪᓗᑎᒃ. 

 

ᑖᓐᓇ ᐅᖃᐅᓯᕆᔭᖓ ᐃᓚᒌᑦᑎᐊᕐᓂᖅ ᑖᓐᓇ 

ᐋᖅᑭᑉᐸᓪᓕᐊᔪᖅ ᐊᒻᒪᓗᑦᑕᐅᖅ 

ᓯᕗᓪᓕᖅᐸᐅᔾᔭᐅᖃᑕᐅᓯᒪᑦᑎᐊᖅᑐᓂ ᑖᔅᓱᒧᖓ 

ᓄᑖᒧᑦ ᐱᓕᕆᕝᕕᐅᔪᒧᑦ ᐃᓅᓯᓕᕆᓂᕐᒧᑦ ᐊᒻᒪᓗ 

ᐱᕋᑖᓚᐅᕐᓂᑦᑎᓐᓄᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕋ ᐅᖃᐅᑎᒍᓐᓇᖅᑕᕋ 

ᓯᕗᓪᓕᖅᐸᐅᔾᔭᐅᖃᑕᐅᓂᐊᕆᐊᖓ ᑕᕝᕙᓂ 

ᐱᓕᕆᐊᖑᓂᐊᖅᑎᓪᓗᒍ ᐊᒻᒪᓗ  



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑖᕋᑖᑦᑎᐊᓚᐅᖅᑐᑕ ᐊᐅᓚᑦᓯᔨᐅᔪᒥᒃ 

ᑖᔅᓱᒥᖓ ᐱᖁᔭᐅᔪᒥᑦ ᐱᒋᐊᕐᓂᐊᖅᑐᖅ 

ᐱᓇᓱᐊᕈᓯᒋᓂᐊᖅᑕᑦᑎᓐᓂ ᑖᔅᓱᒥᖓ 

ᐅᖃᐅᓯᖃᖅᐸᓪᓕᐊᓚᖓᔪᒍᑦ ᖁᓚᕐᓇᓐᖏᑦᑐᖅ. 

ᓇᑯᕐᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᖓ ᕿᒫᕝᕖᑦ ᐊᒻᒪᓗ ᓄᖅᑲᕈᓐᓇᐃᓪᓕᐅᖅᑲᔪᑦ 

ᒪᑯᓂᖓ ᐱᐅᓐᖏᑦᑐᓄᑦ ᑲᒪᒋᔭᐅᓛᖅᐸ 

ᐅᕝᕙᓘᓐᓃᑦ ᓴᖅᑭᑕᐅᓛᖅᐸᑦ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᕋᕋᓗ ᑖᓐᓇ ᐊᐱᖅᑯᑎᒋᖕᒪᒍ. 

ᖃᐅᔨᒪᔪᖓ, ᐃᓛᒃ ᓇᓗᓇᐃᖅᓯᔪᒪᔪᖓ ᑖᒃᑯᐊ 

ᐃᓄᓕᕆᔨᒃᑯᑦ ᐱᒋᐊᖅᑕᐅᑕᐃᓐᓇᓚᐅᕐᒪᑕ ᐊᐃᐳᕈ 

1-ᒥ ᐊᒻᒪᓗ ᑕᒪᓐᓇ ᓯᕗᓪᓕᐅᑎᓯᒪᔭᕗᑦ 

ᐃᓄᓕᕆᔨᐅᔾᔪᑎᑦᑎᓐᓄᑦ ᐊᒻᒪᓗ 

ᐅᖃᐅᓯᕆᔭᐅᓛᖅᑐᑎᒃ ᓇᓗᓇᐃᖅᓯᕕᒋᔪᓐᓇᖅᑕᕋ 

ᑖᓐᓇ ᒪᓕᒐᓕᐅᖅᑎ ᑖᒃᑯᐊ ᐃᓄᓕᕆᔨᒃᑯᑦ ᐊᒻᒪᓗ 

ᐃᖅᑲᓇᐃᔭᖅᑎᖃᐅᓕᕈᑦᑕ ᑖᓐᓇ 

ᑲᒪᒋᔭᐅᓯᒋᐊᕐᓂᐊᖅᑐᖅ. 

 

ᓇᓗᓇᐃᖅᓯᒃᑲᓐᓂᕈᒪᔪᖓ ᑖᒃᑯᐊ ᐃᓚᒌᑦᑎᐊᕐᓂᖅ 

ᓂᖓᕐᓂᖃᖅᑕᐃᓕᒪᓂᕐᒧᑦ ᑐᑭᒧᐊᕈᑏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ ᒪᐃ 19, 2013-ᖑᑎᓪᓗᒍ. ᐅᑯᓇᓂ 

ᐅᖃᖅᑲᐅᒐᕕᑦ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 

ᖁᕕᐊᓱᒃᑐᖓ ᑕᐃᒃᑯᐊ ᑎᑎᖅᑲᑦ 

ᓴᖅᑭᑕᐅᓚᐅᖅᑐᑦ. ᐅᖃᓕᒫᓐᓂᕋᕕᒋᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐊᔭᐅᖅᑐᕆᕙᒃᑲ. ᑕᐃᒃᑯᐊ 

ᐅᖃᓕᒫᕐᓂᐊᖅᐸᓯᐅᒃ 

ᑲᑎᒪᖃᑎᒋᔭᐅᔪᓐᓇᑦᑎᐊᖅᑐᖓ ᖃᖓᓕᒫᖅ. ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᐅᖃᐅᓯᕆᔪᓐᓇᕐᓂᐊᕋᑦᑎᒍᑦ.  

ᐊᒻᒪᓗ ᑕᖅᑲᒃᑯᐊ ᐃᓄᐃᑦ ᑭᒃᑯᑐᐃᓐᓇᐃᑦ 

ᑎᒥᓐᖑᖅᑎᑕᐅᓯᒪᔪᓪᓗ ᑐᓐᖓᓱᑦᑎᑦᑎᐊᕆᕙᒃᑲ 

ᑕᒪᓐᓇ ᐅᖃᐅᓯᕆᔭᐅᒃᑲᓐᓂᕈᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒻᓇ 

ᐃᓚᒌᑦᓯᐊᕐᓂᖅ ᓂᕆᐅᒋᔭᐅᖅᑲᒻᒥᓕᕋᓗᐊᕐᒪᑦ 

ᐅᑭᐅᓂᒃ ᐊᒥᓱᓂᒃ. ᐱᒋᐊᓕᓵᖅᑐᑎᑐᑦ ᑕᐃᒪᓐᓇ 

ᑕᐅᑐᓐᓇᖅᑎᑕᐅᓇᕼᐅᐊᒻᒪᑦ ᐱᒋᐊᓕᓴᓐᖏᑦᑐᖅ. 

 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐊᖏᖅᓯᒪᑦᑎᐊᕈᓐᓇᖅᑲ ᐊᑐᓕᖅᑎᑕᐅᑦᑎᐊᕐᓂᐊᕐᒪᑦ 

ᐃᓚᒌᑦᓯᐊᕐᓂᖅ ᐱᔪᓐᓇᖅᓯᑐᐊᕈᑎᒃ ᐊᒻᒪᓗ 

ᐃᓱᓕᕝᕕᕝᕗᑦ ᑎᑭᓚᐅᖅᑎᖕᓇᒃ, ᐊᑐᓕᓛᖅᐹ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐃᓄᓕᕆᔨᕐᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐅᓪ: ᖁᔭᓐᓇᒦᒃ. ᐄ, ᑖᓐᓇ 

ᑭᐅᑦᓯᐊᕈᓐᓇᓛᖅᑕᕋᖃᐃ 

ᐸᕐᓇᐸᓪᓕᐊᓯᒪᑦᓯᐊᓕᕈᑦᑕ ᑕᒪᑐᒥᖓ 

ᐅᖃᖃᑎᖃᖃᑦᑕᕐᓗᑕᓗ. ᐅᓄᖅᑐᓂᒃ 

ᐅᖃᖃᑎᖃᕆᐊᖃᕋᑦᑕ. ᑖᓐᓇ ᓂᖓᕐᓂᖅ 

ᐱᒻᒪᕆᐅᒻᒪᑦ ᐅᖃᐅᑕᐅᒋᐊᖃᖅᑐᖅ 

ᖃᐅᔨᒪᑦᑎᐊᖅᑕᕗᑦ ᑕᒫᓂ ᓄᓇᕗᒻᒥ ᑕᑯᒃᓴᐅᓂᖓ. 

 

ᐊᒻᒪᑦᑕᐅᖅ ᑭᓇᑐᐃᓐᓇᖅ ᑖᒃᓱᒥᖓ ᐅᖃᐅᓯᖃᑉᐸᑦ 

ᐊᑐᕐᓂᖃᕐᓂᐊᕐᒪᑦ ᐊᓯᔾᔩᒍᓐᓇᖅᑐᓯ ᐋᖅᑭᒃᓯᒪᔪᓂᒃ. 

ᑕᒪᒃᑯᐊ ᑭᒃᑯᑐᐃᓐᓇᐃᑦ ᓄᓇᓕᓐᓃᑦᑐᐃᑦ 

ᑲᑐᔾᔨᖃᑎᒌᒐᓚᐃᑦ, ᑲᑎᒪᔩᑦ ᑭᒃᑯᑐᐃᓐᓇᕐᓄᑦ, 

ᑭᓇᑐᐃᓐᓇᕐ ᐊᓯᔾᔩᒍᒪᑉᐸᑦ ᑖᒃᑯᓂᖓ ᒫᓐᓇ 

ᕿᒥᕐᕈᓇᑉᐸᓪᓕᐊᒍᓐᓇᖅᑐᖅ 

ᐸᕐᓇᐸᓪᓕᐊᓂᐊᕋᑦᑎᒍᑦ ᑎᑎᕋᖅᓯᒪᓂᖓ. ᑕᐃᓐᓇ 

ᒫᓐᓇ ᑕᑯᒃᓴᐅᔪᖅ ᐊᒻᒪ ᓂᓪᓕᐊᕕᒋᔭᐅᑉᐸᑦ 

ᒫᓐᓇᐅᔪᖅ ᐊᑲᐅᔪᖅ ᐱᓕᕆᐊᕆᕙᓪᓕᐊᓚᖓᒐᑦᑎᒍ. 

ᓇᑯᒻᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐅᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐊᐱᖅᑯᑦ 600 - 3(3): ᖃᓄᐃᓕᖓᓂᖓ 

ᓄᓘᔭᓂ ᐅᔭᕋᓐᓂᐊᕐᕕᒃᓴᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. 

 

ᐅᖃᖅᑏ, ᐊᐱᖅᓱᕈᒪᔪᖓ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᒥᓂᔅᑕ ᓱᖅᑯᐃᓱᖕᒪᑦ ᐃᖅᑲᐅᒪᓪᓗᓂᓗ ᐅᑭᐅᖅ 

ᐊᐱᖅᓱᓚᐅᕐᒥᒐᒪ ᓄᓘᔮᑦ ᒥᒃᓵᓄᑦ, 

ᖃᓄᐃᑉᐸᓪᓕᐊᓂᖓᓂᓪᓗ. ᑖᓐᓇ 

ᐊᐱᖅᓲᑎᒋᖃᑦᑕᕋᒃᑯ ᒥᑦᑎᒪᑕᓕᖕᒧᑦ 

ᐊᒃᑐᐊᓂᖃᓪᓚᕆᖕᒪᑦ, ᒥᑦᑎᒪᑕᓕᖕᒥᐅᓄᑦ 

ᐊᒃᑐᐊᓂᖃᓪᓚᕆᖕᒪᑦ ᖃᓂᒋᔭᖓᓃᑦᑐᓄᓪᓗ. 

ᐅᑭᐅᖅ ᔮᓐᓄᐊᓕᐅᑎᓪᓗᒍ ᑖᒃᑯᐊ ᓄᓘᔮᓕᕆᔪᒪᔪᑦ 

ᐊᖏᖅᑕᐅᔾᔪᑎᒋᓚᐅᖅᑕᒥᓐᓂᒃ ᐋᖅᑭᒋᐊᕈᒻᒥᒃ 

ᐱᔪᒪᓇᓱᐊᕈᑎᒥᒃ ᓴᖅᑭᑦᑎᓚᐅᕐᒪᑕ 

ᐊᕙᑎᓕᕆᔨᒃᑯᓐᓄᑦ NIRB-ᖑᓂᕋᖅᑕᐅᔪᒃᑯᓐᓄᑦ. 

ᐊᖏᖅᑕᐅᓯᒪᓂᖓᑕ ᐱᓕᕆᔪᓐᓇᐅᑎᒋᓕᓚᐅᖅᑕᖓ 

ᐋᖅᑭᒋᐊᖅᑕᐅᖁᓪᓗᒍ ᐊᓯᔾᔩᔪᒪᒐᒥᒃ. 

 

ᐅᖃᖅᑏ, ᒥᓂᔅᑕᒧᑦ ᐊᐱᕆᒍᒪᔪᖓ, ᑖᒃᑯᐊᓕ 

ᓄᓇᕗᑦ ᒐᕙᒪᒃᑯᖏᑦ ᑖᒃᓱᒧᖓ 

ᐊᓯᔾᔨᖅᑕᐅᒋᐊᕈᑕᐅᔪᒪᔪᒧᑦ ᖃᓄᖅ 

ᐅᓂᒃᑳᖅᓯᒪᓕᖅᐱᓯ ᑖᓐᓇ ᐱᔾᔪᑎᒋᓪᓗᒍ ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. .ᐄ, ᓱᓕᑦᑎᐊᖅᑐᑎᑦ 

ᑐᒃᓯᕌᖃᓚᐅᖅᓯᒪᖕᒪᑕᐅᑯᐊ ᓄᓘᔮᓕᕆᔨᒃᑯᑦ ᐊᕙᑎ 

ᐊᒃᑐᖅᑕᐅᓂᐊᕐᓂᕐᒧᑦ 005-ᒥᒃ ᓈᓴᐅᑎᓕᒃ. ᑕᐃᓐᓇ  

ᓄᓇᕗᒻᒥ ᐊᕙᑎᓕᕆᔨᒃᑯᓐᓄᐊᖅᑕᐅᖕᒪᑦ 

ᐊᓯᔾᔨᖅᑕᐅᔪᒪᔪᑦ ᐊᖏᔫᓗᐊᕐᓂᖏᓐᓄᑦ 

ᐊᒃᑐᐃᓂᖃᓗᐊᕐᓂᐊᕐᓂᖏᓐᓄᓪᓗ 

ᑎᑎᕋᖅᑕᐅᑦᑎᐊᒃᑲᓐᓂᕆᐊᖃᓕᓚᐅᖅᓯᒪᔪᑦ 

ᑕᐃᒃᑯᐊ ᑐᓐᓂᖅᑯᑕᐅᓯᒪᕙᒌᓕᖅᑑᒐᓗᐊᑦ 

ᓯᕗᓪᓕᖅᐹᒥᒃ ᖃᐅᔨᓴᖅᑕᐅᓚᐅᖅᑎᓪᓗᒋᑦ. 

 

ᑕᐃᒪᐃᑦᑐᖃᕐᒪᑦ ᒫᔾᔨᖑᓚᐅᖅᑐᒥ 

ᓄᓇᖃᖅᑳᖅᓯᒪᔪᓄᑦ ᒥᓂᔅᑕᕆᔭᐅᔪᖅ 

ᐊᖏᓚᐅᖅᓯᒪᔪᖅ ᕿᒥᕐᕈᓇᑦᑕᐅᒃᑲᓐᓂᕐᓗᑎᑦ 

ᑭᓯᐊᓂᐅᓕᖅᑐᖅ ᐊᓯᔾᔨᖅᑕᐅᖁᓂᖓ 

ᐊᖏᓗᐊᕐᓂᖓ ᐱᔾᔪᑎᒋᓪᓗᒍ. ᑖᓐᓇ 

ᐱᔾᔪᑎᖃᖅᑎᓪᓗᒍ ᒪᑯᓂᖓ ᐅᔭᖅᑲᓂᒃ 

ᓄᒃᑎᖅᑕᐅᖃᑦᑕᕐᓂᐊᖅᑎᓪᓗᒋᑦ  

ᐅᑎᖅᑕᕋᐅᔭᐅᓪᓗᑎᑦ 

ᐊᐅᓪᓚᐅᔾᔭᐅᖃᑦᑕᕐᓂᐊᓚᐅᕐᒪᑕ 18 ᒥᓕᐊᓂᑦ 

ᑕᓐᓯᓂᒃ ᐱᒋᐊᕈᑎᖃᓚᐅᖅᑑᒐᓗᐊᖅ ᐊᕐᕌᒍᑕᒫᒧᑦ 

3.5 ᒥᓕᐊᓐ ᑕᓐᓯᓄᑦ ᐋᖅᑭᒃᑕᐅᔪᒪᓚᐅᕐᒪᑦ. 

 

ᐊᖏᔫᑕᐅᓂᖏᑦ ᑖᒃᑯᐊ ᐊᓯᔾᔨᖅᑕᐅᔪᒪᔪᑦ, 

ᐋᖅᑭᒋᐊᕈᑎᓂᒃ ᐊᖏᔪᑲᓪᓚᖕᓂᑦ 

ᐅᐃᒍᓕᖅᑕᐅᔭᕆᐊᖃᓚᐅᖅᑐᑦ ᑕᐃᒃᑯᐊ 

ᑐᓐᓂᖅᑯᑕᐅᓐᖔᓚᐅᖅᑑᒐᓗᐊᑦ ᐊᒻᒪᓗ 

ᐊᖏᔪᑲᓪᓚᖕᒥᒃ ᐅᐃᒍᒋᐊᖅᑕᐅᔭᕆᐊᖃᖅᖢᑎ, 

ᐊᒃᑐᐃᓂᖃᕐᓂᐊᕐᓂᖏᑦ 

ᐊᒃᑐᐃᓂᖃᑐᐃᓐᓇᕆᐊᖃᕐᓂᖏᓪᓗ ᑕᒪᒃᑯᐊ 

ᐱᔾᔪᑎᒋᓪᓗᒋᑦ. ᓱᓕ ᑕᒪᒃᑯᐊ  ᐱᓕᕆᐊᕆᔭᐅᖕᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒪᒥᐊᓇᖅ 

ᐅᓇ ᐊᓯᔾᔨᕆᐊᖃᕐᓂᐊᕋᒃᑯ ᐊᐱᖅᑯᑎᒋᓂᐊᖅᑕᕋ. 

 

(ᑐᓵᔨᑎᒍᕈᓐᓃᖅᑐᖅ) ᐅᖃᖅᑏ, ᑐᓴᕈᒪᒐᓗᐊᖅᑐᖓ 

ᒫᓐᓇᒧᑦ ᑖᓐᓇ ᓄᑖᒥᒃ, 

ᓄᑖᓐᖑᕆᐊᖅᑎᑦᑎᓚᐅᖅᑎᓪᓗᒋᑦ ᓄᓘᔮᓂᑦ 

ᐱᓕᕆᔪᒪᔪᑦ, ᕿᓐᖑᐊᑎᒍᑦ 

ᐊᐅᓪᓛᑎᑦᑎᖃᑦᑕᕈᒪᓂᕐᒧᑦ. ᐱᕕᖃᕐᒪᑕ 

ᑭᒃᑯᑐᐃᓐᓇᐃᑦ ᐃᓱᒫᓘᑎᒋᔭᒥᖕᓂ 

ᐃᓱᒪᒋᔭᒥᖕᓂᒡᓘᓐᓃᑦ ᑖᑦᓱᒧᖓ ᐅᖃᕈᓐᓇᖁᓪᓗᒋᑦ 

NIRB-ᑯᓐᓄᑦ, ᐊᕙᑎᓕᕆᔨᒃᑯᓐᓄᑦ. ᓄᓇᕗᑦ  

ᒐᕙᒪᒃᑯᖏᑦ ᑖᔅᓱᒧᖓ ᐊᓯᔾᔨᕆᐊᕈᑕᐅᔪᒪᔪᒧᑦ 

ᐅᖃᖅᓯᒪᓕᖅᐱᓰ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ 

ᐊᓯᔾᔨᕆᐊᕈᑕᐅᔪᒪᔪᒧᑐᐊᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᑦ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 

ᖁᔭᓐᓇᒦᕆᓪᓗᒍ ᑖᓐᓇ ᐊᐱᖅᑯᑎᒋᔭᖓ. 

ᐅᔭᕋᖕᓂᐊᕐᓂᓕᕆᓂᕐᒨᖓᔪᓄᑦ ᒥᓂᔅᑕᕆᔭᐅᒐᒪ 

ᐃᓗᓕᑯᓘᔭᖏᓐᓂᑦ 

ᐅᖃᐅᓯᖃᕈᓘᖃᑕᐅᖃᑦᑕᖏᑦᑐᖓ ᑭᓯᐊᓂ 

ᐱᓕᕆᕝᕕᒃᐳᑦ ᐃᓚᐅᓂᖃᖃᑦᑕᖅᑐᑦ 

ᐱᔾᔪᑕᐅᑎᓪᓗᒋᑦ ᑖᒃᑯᐊ ᓄᓇᕘᒥ ᐊᕙᑎᓕᕆᔨᒃᑯᑦ 

ᐊᓯᖏᓪᓗ ᐊᑦᑐᖅᑕᐅᔪᑦ ᓄᓇᓖᓪᓗ. ᑕᐃᒪᐃᒻᒪᑦ 

ᐃᓚᒋᐊᕈᑎᓂᑦ ᐃᓚᖁᔨᓕᓚᐅᖅᓯᒪᔪᑦ ᑕᐃᒃᑯᐊ 

ᐊᒃᑐᖅᑕᐅᔪᓕᒫᑦ ᐃᓚᐅᖃᑕᐅᓚᐅᖅᑐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑲᐅᔭᕋᓗᐊᒃᑲ 

ᕿᒪᑦᑎᐊᒻᒪᕆᒡᓗᒋᓇᐃᑦ ᑕᐃᒧᓐᖔᕐᓗᖓ 

ᐊᐱᕆᓚᐅᕐᓚᒍ. ᐅᖃᖅᑏ, ᑖᒃᑯᐊ ᓄᓘᔮᖕᓂᑦ 

ᐱᓕᕆᔪᒪᔪᑦ ᐋᖅᑭᒋᐊᕈᑎᓂᒃ 

ᐊᖏᖅᑕᐅᔪᒪᓇᓲᑎᒥᑦ ᓴᖅᑭᑦᑎᓚᐅᕐᒪᑕ 

ᐊᕙᑎᓕᕆᔨᒃᑯᓐᓄᑦ. ᓄᓇᕗᑦ ᒐᕙᒪᒃᑯᖏᑦ 

ᐅᖃᖅᓯᒪᕕᓰ ᐊᕙᑎᓕᕆᔨᒃᑯᓐᓄᑦ ᑐᓐᖓᕕᒋᔭᔅᓯᓐᓂ 

ᑖᑦᓱᒧᖓ ᐋᖅᑭᒋᐊᕈᑎᒧᑦ? ᐅᓂᒃᑳᕈᑎᒥᑦ 

ᑐᓂᓯᓯᒪᓕᖅᐱᓰ ᑐᓐᖓᕕᒋᔭᔅᓯᓐᓂ ᑖᔅᓱᒧᖓ 

ᐋᖅᑭᒋᐊᕈᑎᐅᔪᒪᔪᒧᑦ? ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᑦ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑖᒃᑯᐊ ᐱᓕᕆᕝᕕᒃᐳᑦ ᒐᕙᒪᒃᑯᓪᓗ  

ᐱᓕᕆᕝᕕᑦᑎᐊᕙᐅᔪᒥᓇᖅᑑᑎᑦᑎᓇᓱᖃᑦᑕᕐᒪᑕ 

ᓄᓇᕗᑦᒥ ᐃᓗᐊᓂ. ᐅᖃᖅᑏ, ᑕᐃᒃᑯᐊ ᐱᓕᕆᕝᕖᑦ 

ᐊᔾᔨᒌᖏᑦᑐᑦ ᐊᖅᑯᑎᒋᓪᓗᒋᑦ ᒪᑯᐊᓗ 

ᒪᓕᒐᓕᕆᔨᕈᔪᐃᑦ, ᒪᓕᒐᓕᐅᖅᑎᕈᔪᐃᑦ, 

ᒪᓕᒐᓕᕆᔩᓪᓗ ᑖᒃᑯᐊ ᐱᓗᐊᓐᖑᐊᖅᖢᑎ. ᐊᒻᒪᓗ 

ᐃᓛᓐᓂᒃᑯᑦ ᐅᓄᖅᑐᑲᓪᓚᐅᓲᑦ ᑕᐃᒃᑯᐊ ᐱᓕᕆᕝᕖᑦ 

ᐊᔾᔨᒌᖏᑦᑐᑦ ᑲᑐᔾᔨᓪᓗᑎᒃ ᑕᐃᒪᐃᑦᑐᓕᕆᔪᑦ. 

 

ᐅᖃᐅᓯᒃᓴᓕᒫᑦ, ᑎᑎᖅᑲᑦ ᐃᓱᒫᓘᑎᒋᔭᐅᔪᑦ, 

ᑲᑎᒪᔾᔪᑎᒋᔭᐅᔪᑦ, ᑕᒪᒃᑯᐊᕈᓘᔭᐃᑦ ᖃᕆᓴᐅᔭᒃᑯᑦ, 

ᐃᑭᐊᖅᑭᕕᒃᑯᑦ ᑕᑯᔭᐅᔪᓐᓇᖅᑐᑦ. 

 

ᒐᕙᒪᐅᓪᓗᑕ ᐃᑲᔪᖅᓱᐃᓐᓇᖅᑐᒍᑦ 

ᐱᕙᓪᓕᐊᑎᑦᑎᔪᒪᑦᑎᐊᖅᑐᓂᒃ ᓄᓇᕗᑦ ᐃᓗᐊᓂ 

ᐃᓚᒋᓪᓗᒋᑦ ᑖᒃᑯᐊ ᓄᓘᔮᓕᕆᔩᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 

 

ᐊᐱᖅᑯᑦ 601 - 3(3): ᑐᓴᒐᒃᓴᖅ ᓇᐅᔮᓂ 

ᐃᒡᓗᓕᕆᓂᕐᒧᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒡᓗᓕᕆᔨᕐᔪᐊᒃᑯᑦ, ᒥᓂᔅᑕᖓᓄᑦ ᐊᐱᕆᔪᒪᓪᓗᖓ. 

 

ᑕᒫᓂ ᑲᑎᒪᑎᓪᓗᑕ ᒫᑦᓯ 2013, 

ᐊᐱᕆᓚᐅᖅᓯᒪᒐᒃᑯ ᓇᐅᔮᓂ ᑎᑎᖅᑲᑦᑖᓚᐅᖅᖢᖓ 

ᐃᒡᓗᓕᕆᔨᒃᑯᓐᓂᑦ ᓇᐅᔮᕐᒥ, LHO. ᐃᒡᓗᒧᑦ, 

ᐃᒡᓗᒃᓴᓂᒃ ᓂᕆᐅᒃᖢᑎᒃ. ᖃᐅᔨᒪᒐᑦᑕ ᑕᒪᓐᓇ 

ᑕᑖᓗᐊᕌᖓᑦ, ᐃᒡᓗ, ᐃᓕᓐᓂᐊᕐᓂᕐᒧᑦ 

ᐊᒃᑐᐊᓂᖃᕐᒪᑦ ᐊᒻᒪ ᖃᓂᒪᑦᑕᐃᓕᓂᕐᒧᑦ 

ᐊᒃᑐᐊᓂᖃᖅᖢᓂᓘᖕᒪᑦ. 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4370 

ᒫᑦᓯᒥ ᐊᐱᕆᓚᐅᖅᑎᓪᓗᒍ 2013. 

ᐊᐱᕆᓚᐅᖅᑎᓪᓗᖓ ᓇᐅᔮᕐᒥᐅᑦ ᑐᒃᓯᑐᕐᒪᑕ 

ᐃᒡᓗᓴᒃᑲᓐᓂᕐᓂᒃ. ᐊᐱᕆᔪᒪᔭᕋ ᒥᓂᔅᑕ, 

ᒐᕙᒪᑐᖃᒃᑯᓐᓂᖅᑲᐃ ᒫᑦᓯᖑᓚᐅᖅᑎᓪᓗᒍ. 

ᐊᐱᖅᓱᓚᐅᖅᑎᓪᓗᖓ ᑮᓇᐅᔭᒥᒃ ᓄᑖᓂᒃ 

ᑐᓂᔭᐅᓚᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᑦᑎᕚᓗᖕᒥᒃ 

ᐊᐱᖅᑯᑎᖃᕐᒪᑦ. ᒫᑦᓯ 31, ᑕᐃᒪᓐᖓᓂᒃ 

ᐊᑐᕈᒫᕐᓂᐊᖅᑐᑦ ᓴᓂᕐᕙᒃᑕᐅᓚᐅᖅᑎᓪᓗᒋᑦ, $100 

ᒥᓕᐊᓐ ᓴᓂᕐᕙᒃᑕᐅᓚᐅᖅᓯᒪᔪᑦ ᐃᓪᓗᓄᑦ 

ᐊᑐᖅᑐᒃᓴᐃᑦ. ᓄᓇᕗᒻᒥᐅᑦ ᓱᓖᓛᒃ ᑕᒫᓂ 3,500 

ᐅᖓᑖᓃᑦᑐᓂᒃ ᐃᒡᓗᑖᕆᐊᖃᕋᔭᖅᑐᒍᑦ ᓄᓇᕗᒻᒥ 

ᐊᓐᖑᑎᑐᐃᓐᓇᕋᔭᖅᑐᑕᓗ. ᑕᒪᓐᓇᓕ 

ᐃᓗᐊᖅᓯᕚᓪᓕᕈᑕᐅᒐᔭᖅᑐᖅ ᐃᓚᖏᓐᓄᑦ 

ᐱᔭᕆᐊᖃᓗᐊᖅᑐᓄ ᓄᓇᕗᒥᐅᓄᑦ ᑕᒪᓐᓇᓗ 

ᖁᔭᒋᓪᓗᑎᒃᑯ. 

 

ᓇᐅᔮᓂ ᐃᒡᓗᖃᕆᐊᕐᓂᕐᒧᑦ ᐅᖃᓕᒪᓂᑦᑎᓐᓂ 

ᐱᔭᕆᐊᖃᖅᑐᖃᕐᒪᓂᓛᒃ ᓄᓇᕘᓕᒫᒥ. 

ᓇᓗᓇᐃᖅᓯᔭᕆᐊᖃᕋᒪ ᐱᔭᕆᐊᓖᑦ 3,500 

ᐅᖓᑖᓃᑦᑐᑦ ᐱᔭᕆᐊᖃᓪᓚᕆᑦᑐᑦ ᓄᓇᕘᓕᒫᒥ. 

ᓄᓇᓕᓕᒫᑦ ᑕᐃᒪᐃᑦᑐᐃᓐᓇᐅᕗᑦ ᑕᒪᒃᑯᐊᓗ 

ᐊᒡᒍᑐᖅᑕᕗᑦ ᑐᓐᖓᕕᖃᖅᐳᑦ 

ᐱᔭᕆᐊᖃᓗᐊᓐᖑᐊᖅᑐᓂᑦ ᖃᐅᔨᒪᔾᔪᑎᕗᑦ 

ᐊᑐᖅᑐᒋᑦ, ᐅᑕᖅᑭᔪᑦ ᑖᒃᑯᐊᖑᓪᓗᑎᑦ ᐅᕝᕙᓘᓐᓃᑦ 

ᓈᓴᐃᓂᕆᓚᐅᖅᓯᒪᔭᑦᑎᒍᑦ ᐊᕐᕌᒎᓚᐅᖅᑐᓂ 

ᐱᖓᓱᓂ. 

 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂ $100 ᒥᓕᐊᓐ 

ᖃᓄᖅ ᐊᑐᖅᑕᐅᓂᐊᕐᒪᖔᑕ ᒪᓕᒐᓕᐅᖅᑏᑦ 

ᖃᐅᔨᒃᑲᓪᓚᕆᒐᔭᖅᐸᒃᑲ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐊᒻᒪ ᒥᓂᔅᑕ 

ᖁᔭᓐᓇᒦᖅᐸᕋ. ᑖᑉᑯᓄᖓᓗᒃᑖᓂᒃ 

ᐊᒥᒐᕋᓗᐊᖅᑎᓪᓗᒍ ᑮᓇᐅᕋᔭᕐᒥᒃ 

ᑐᓂᔭᐅᓚᐅᕐᓂᕋᑦᑕᐃᓛᒃ ᑐᓂᔭᐅᓚᐅᕋᑦᑕᐃᓛᒃ. 

ᑕᐃᒪ ᐊᐱᕆᔪᒪᔭᕋ ᑕᐃᓐᓇ ᓇᐅᔮᕐᒥᐅᑦ 

ᐃᒡᓗᓕᕆᔨᖓᑕ ᐃᒃᓯᕙᐅᑕᖓ 

ᑐᒃᓯᓪᓚᑦᑖᓚᐅᖅᓯᒪᒻᒪᑦ ᑖᓐᓇ 

ᐆᒪᑎᖓᓃᓐᓂᐊᕋᓗᐊᖅᐳᖃᐃ ᒥᓂᔅᑑᑉ?  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᕆᖕᒪᑦ. 

ᐱᔭᕐᓂᖏᑦᑐᒻᒪᕆᐊᓗᓚᐅᑲᓲᖑᔪᖅ ᑕᒪᒃᑯᓂᖓ 

ᐱᔪᒪᔭᓕᒫᑦᑎᓐᓂ ᓄᓇᓕᓐᓂ ᓄᓇᕗᒻᒥ. 

ᓇᓗᓇᕋᓂᓗ ᐃᒡᓗᐃᑦ 

ᓯᕗᓪᓕᐅᖃᓯᐅᔾᔭᐅᖏᓐᓇᐅᔭᕐᒪᑦ ᓱᓕᓗ 

ᐱᔭᕆᐊᖃᓪᓕᕆᑦᑑᓪᓗᑎᒃ ᒫᓐᓇᐅᔪᒃᑯᑦ. 

ᖃᓄᓕᒫᕋᓱᓐᓂᐊᖅᐳᒍᑦ ᑕᐃᒃᑯᐊ $100 ᒥᓕᐊᓐ 

ᑖᕗᓐᖓᓕᒫᕋᓱᓐᓂᐊᕐᓗᒋᑦ ᐊᒥᓲᓛᖑᔪᓐᓇᖅᑐᓂᑦ 

ᐃᒡᓗᑖᕋᓱᒍᑎᒋᓗᒋᑦ ᓄᓇᕗᒥᐅᓄᑦ. ᑕᒪᓐᓇ 

ᐱᓕᕆᖃᑎᒌᒍᑎᒋᔭᕆᐊᖃᕐᓂᐊᖅᑕᕗᑦ. 

 

ᐃᓕᓴᖅᓯᖅᑲᐅᒐᓗᐊᖅᑐᖓ 

ᑎᑎᖅᑲᐅᓯᐊᓚᐅᖅᑕᕐᓂᒃ 

ᓂᕈᐊᖅᑕᐅᕕᒋᓯᒪᔭᖓᓐᓃᖔᖅᑐᒥᒃ. 

ᑲᔪᓰᓐᓇᕋᓱᓐᓂᐊᖅᐳᒍᑦ ᑕᒪᒃᑯᓂᖓ ᑮᓇᐅᔭᐃᑦ 

ᑖᕗᓐᖓᓕᒫᕋᓱᓐᓂᐊᕐᓗᒋᑦ. ᐅᓪᓘᑉ ᐃᓱᐊᓂ 

ᐊᒥᓲᓛᖑᒍᓐᓇᖅᑐᓂᑦ ᐃᒡᓗᓕᐅᕋᓱᒍᒪᓂᐊᖅᑐᒍᑦ 

ᑮᓇᔭᐃᑦ ᖃᐃᑕᐅᓯᒪᔪᑦ ᐅᕙᑦᑐᓐᓄᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ ᑕᒪᑐᒥᖓ. ᑕᐃᒪ 

ᐅᑉᐱᕈᓱᑦᑐᖓ ᐃᓪᓗᓕᕆᓂᖅ ᐱᔾᔪᑎᒋᓪᓗᒍ 

ᑮᓇᐅᔭᓪᓗ ᐱᓕᕆᐊᖃᐃᓐᓇᖃᑦᑕᕋᑦᑕ ᐱᒍᒪᔪᓂᑦ 

ᐃᓪᓗᖃᓐᖏᑦᑐᓂᒃ. ᓇᐅᔮᕐᒥᐅᑦ ᑐᒃᓯᕋᓚᐅᕐᒪᑕ 

ᐃᓪᓗᑖᒃᑲᓐᓂᕆᐊᖃᓪᓚᕆᒻᒪᑕ. ᑖᓐᓇ ᒥᓂᔅᑕᖃᐃ 

ᐃᓱᒪᒃᓴᖅᓯᐅᑦᑎᐊᕈᓐᓇᖅᐹ ᐃᓪᓗᑖᕈᒪᔪᑦ ᓇᐅᔮᓂ 

ᐃᓱᒪᒋᔭᐅᑦᑎᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑲᓂᖅᐸᕋᓗ ᒪᓕᒐᓕᐅᖅᑎ. 

ᐅᖃᖅᑏ, ᐊᖏᕈᓐᓇᖅᑐᖓ, ᑭᓯᐊᓂ 

ᐊᒥᓱᒻᒪᕆᐊᓗᐃᑦ ᐃᓪᓗᑖᕈᒪᒻᒪᑕ ᑕᒫᓂ ᓄᓇᕗᒻᒥ 

ᐱᓕᕆᐊᕆᓇᓱᐊᖅᑕᓕᒫᕆᓂᐊᖅᐸᕗᑦ ᑮᓇᐅᔭᓂᒃ 

ᑐᓂᔭᐅᓯᒪᓂᕆᔭᕗᑦ ᒪᓕᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 602 - 3(3): ᑐᓴᒐᒃᓴᖅ 

ᖃᓐᖑᐊᓗᒃᑯᑦ ᑎᒍᔭᐅᓚᐅᖅᓯᒪᓂᖏᓐᓄᑦ 

(ᑰᓕ) 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᕆᒃᑲᓐᓂᕈᒪᔪᖓ ᐊᓯᐊᓄᑦ ᒥᓂᔅᑕᒧᑦ, ᒥᓂᔅᑕ 

ᒪᓕᒐᓕᕆᓂᕐᒧᑦ. ᑕᐃᒃᑯᐊ ᐃᓚᒌᑦ ᐅᓘᑎ 

ᓯᐊᑯᓗᒃᑯᑦ ᑕᐃᓐᓇ ᑎᒍᔭᐅᓚᐅᖅᓯᒪᔪᐃᑦ 

ᓯᕗᓪᓕᖅᐹᒥ ᐅᓇᑕᕐᔪᐊᓚᐅᓐᖏᓐᓂᖏᓐᓂ ᑕᐅᕙᓂ 

ᑲᓇᓐᓇᒥ ᑕᑉᐹᓂ ᕿᑭᖅᑖᓗᒻᒥ. ᑕᒪᓐᓇ 

ᐱᕋᔭᐅᑕᐅᓚᐅᖅᓯᒪᒻᒪᑦ ᐃᓚᒌᑦ 

ᑎᒍᔭᐅᓚᐅᖅᓯᒪᒻᒪᑕ ᐅᓘᑎ ᓯᐊᑯᓗᒃᑯᑦ 

ᓄᑕᕋᐅᑎᓪᓗᒍ, ᒫᓐᓇ 86-ᓂᒃ ᐅᑭᐅᖃᓕᕐᒪᑦ. 

 

ᓱᓕ ᐃᓅᓪᓗᓂ ᑭᐅᔾᔪᑎᒃᓴᓯᐅᖅᑐᓂᓗ 

ᖃᓄᐃᓕᐅᖅᑕᐅᔪᕕᓂᐅᒻᒪᖔᑕ  

ᐊᖏᔪᖅᑳᕆᓚᐅᖅᓯᒪᔭᖏᑦ. ᑖᒃᑯᓄᖓ ᑎᒻᒥᓲᕋᓛᒧᑦ 

ᓯᑯᒃᑯᑦ ᒥᔅᓯᒪᔪᒃᑯᑦ ᐱᔭᐅᓚᐅᖅᓯᒪᒻᒪᑦ ᑖᓐᓇ ᐹᓪ 

ᐃᕐᖓᐅᑦ ᓰ.ᐲ.ᓰᒃᑯᓐᓂ ᐱᓕᕆᔨᐅᓪᓗᓂ 

ᐅᓂᒃᑳᓕᐅᓚᐅᖅᓯᒪᒻᒪᑦ. 

 

2004-ᖑᑎᓪᓗᒍ ᑕᒪᓐᓇ ᐊᐱᖅᑯᑎᒋᓚᐅᖅᓯᒪᒐᒃᑯ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᓚᐅᖅᓯᒪᔪᒧᑦ ᓱᒻᒪᑦ 

ᖃᐅᔨᓴᕆᐊᖃᕐᒪᖔᑦ ᐃᓕᖅᑯᓯᓕᕆᓂᕐᒧᑦ 

ᐱᔾᔪᑎᖃᕐᓂᕋᖅᑕᐅᓚᐅᕐᒪᑦ. ᑖᓐᓇ ᐱᕋᔭᓐᓂᕐᒧᑦ 

ᐱᔾᔪᑎᖃᓪᓚᕆᒻᒪᑦ ᑎᒍᔭᐅᔪᖃᓚᐅᕐᒪᑦ ᐃᓚᒌᓂᒃ 

ᒪᓕᒐᓕᕆᓂᕐᒧᑦ. 

 

ᒥᓂᔅᑕᐅᔪᖅ ᐊᐱᕆᒍᒪᔭᕋ ᐸᓖᓯᒃᑯᓐᓂᑦ 

ᐊᐱᕆᔪᓐᓇᖅᐹ ᑖᒃᑯᐊ ᖃᐅᔨᓴᖁᓪᓗᒋᑦ 

ᖃᓄᐃᑕᐅᔪᕕᓂᐅᒻᒪᖔᑕ ᑖᒃᑯᐊ 

ᐊᖏᔪᖅᑳᕆᓚᐅᖅᑕᖏᑦ ᑭᒃᑯᓐᓄᓪᓗ 

ᑎᒍᔭᐅᔪᕕᓂᐅᒻᒪᖔᑕ ᐊᐱᖅᓱᕈᓐᓇᖅᐹ 

ᐸᓖᓯᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᑰᓕ 

ᐊᐱᕆᒻᒪᑦ. ᓯᕗᓪᓕᖅᐹᒥ ᐅᖃᖅᑳᕈᒪᔪᖓ ᑕᐃᒪᓐᓇ 

ᑎᒍᔭᐅᓚᐅᖅᑐᑦ ᐱᔾᔪᑎᒋᓪᓗᒋᑦ ᖃᔨᐅᓴᖅᑲᐅᒐᒪ 

ᐅᓪᓛᖅ ᒥᔅᑕ ᐋᕆᐊᕐᒥᑦ. ᑲᒪᓇᒻᒪᕆᑉᐳᖅ ᑕᒪᓐᓇ 

ᐃᓱᒫᓗᒍᑎᖃᖅᑐᖓᓗ ᑖᒃᑯᓂᖓ. 

 

ᑖᒃᑯᐊ ᒥᔅᑕ ᑰᓕ ᑕᒪᓐᓇ 

ᒪᓕᒐᓕᐅᖅᑎᐅᓚᐅᖅᓯᒪᓪᓗᑎᒃ ᑕᐃᔅᓱᒪᓂ 

ᐊᐱᕆᓚᐅᖅᓯᒪᒐᕕᑦ ᑐᑭᓯᒋᐊᕈᑏᑦ ᖃᐅᔨᓴᕆᐊᖅᑕᑦ 

ᑲᑎᑕᐅᓯᒪᓕᕐᒪᑕ. ᐅᕙᖓ ᒥᓂᔅᑕᐅᓪᓗᖓ 

ᒪᓕᒐᓕᕆᔨᐅᔪᓄᑦ ᕿᒥᕐᕈᑦᑎᐊᕆᐊᖃᕋᒃᑯ 

ᐃᖅᑲᓇᐃᔭᖅᑎᕗᓪᓗ ᕿᒥᕐᕈᑦᑎᐊᕆᐊᖃᕐᒪᐅᒃ. 

ᖃᐅᔨᒋᐊᑦᑎᐊᕐᓗᒋᑦ ᐱᕋᔭᑦᑐᖃᖅᑐᕕᓂᐅᒻᒪᖔᑦ 

ᐅᖃᖅᑲᐅᒐᕕᑦ ᑕᐃᒪᓐᓇ  

ᐱᕋᔭᐅᑕᐅᓯᒪᓂᑰᓂᖓᓄᑦ. ᐄ, ᐊᖏᖅᐳᖓ ᑖᒃᑯᐊ 

ᐸᓖᓯᒃᑯᓐᓄᑦ ᖃᐅᔨᒋᐊᖅᑕᐅᑎᒍᓐᓇᖅᑕᕋ. 

 

ᑖᒃᑯᐊ ᐅᖃᐅᓯᕆᔭᑎᑦ ᒪᓕᓪᓗᒋᑦ 

ᑐᑭᓯᒋᐊᕈᑎᔅᓴᓪᓗ ᑕᐃᒪᓐᓇ ᖃᐅᔨᒋᐊᖅᓯᒪᒐᕕᐅᒃ 

ᒐᕙᒪᐅᓚᐅᖅᓯᒪᔪᓄᑦ ᑕᐃᔅᓱᒪᓂ. ᖃᐅᔨᒪᒐᒪ 

ᑕᐃᔅᓱᒪᓂ ᐃᓕᖅᑯᓯᓕᕆᔨᒃᑯᑦ 

ᐱᓕᕆᐊᖃᖅᓯᒪᓪᓗᑎᓪᓗ 

ᐊᐱᖅᑯᕈᓘᔭᖅᓯᒪᓪᓗᑎᓪᓗ ᑕᒪᑐᒪ ᒥᒃᓵᓄᑦ 

ᐃᓄᓐᓂᒃ ᐊᒻᒪᓗ ᓇᓗᓇᐃᒃᑯᓯᖅᓯᓯᒪᓪᓗᑎᒃ 

ᑕᑉᐹᓂ. ᑕᐃᒪᓐᓇ ᑎᒍᔭᐅᓚᐅᖅᓯᒪᒻᒪᑕ ᑕᐃᒃᑯᐊ 

ᐊᒻᒪᓗ ᑐᑭᓯᐅᒪᓪᓗᖓ ᑎᒍᔭᐅᓯᒪᔪᕕᓂᐅᑉᐸᑕ 

ᖃᓄᑐᐃᓐᓇᖅ ᐱᓕᕆᐊᕆᔭᐅᒍᓐᓇᕋᑦᑎᒍ 

ᐱᕋᔭᐅᑕᐅᔪᕕᓂᐅᑉᐸᑦ. ᐱᕋᔭᐅᑕᐅᔪᕕᓂᐅᑉᐸᑦ 

ᐃᓱᓕᓯᒪᓐᖏᑦᑐᖅ ᓱᓕ. 

 

ᑖᓐᓇ ᒥᔅᑕ ᑰᓕ ᐅᖃᐅᑎᒍᒪᕙᕋ 

ᖃᐅᔨᒋᐊᓐᓂᐊᒃᖢᒍᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᒥᓂᔅᑕ ᐊᒻᒪᓗ 

ᐃᓕᖅᑯᓯᑐᖃᓕᕆᔨᒃᑯᑦ ᒥᓂᔅᑕᖓᑦ. 

ᐱᕋᔭᐅᑕᐅᓯᒪᓂᖓ ᐃᓱᒪᒌᓐᓇᕋᒃᑯᑦ. ᑕᐃᒃᑯᐊ 

ᑎᒍᓯᑐᐃᓐᓇᑲᓪᓚᑦᑐᒥᓂᐅᔪᔅᓴᐅᒻᒪᑕ ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᑖᓐᓇᒎᖅ ᐃᓱᓕᔾᔮᖏᒻᒪᑦ 

ᐱᕋᔭᐅᑕᐅᓯᒪᓂᖓ ᒪᓕᓪᓗᒍ. 

 

ᑭᓯᐊᓂ ᐸᓖᓯᒃᑯᑦ ᐱᓕᕆᑦᑎᐊᖅᓯᒪᓐᖏᒻᒪᑕ ᑕᒪᓐᓇ 

ᑎᒍᓯᒍᑕᐅᓚᐅᖅᓯᒪᔪᖅ. ᖃᐅᔨᒪᒻᒪᑦ 1940-

ᖑᑎᓪᓗᒍ ᐃᖅᓯᕋᔾᔪᐊᑦ ᓂᐅᕕᖅᑎᑯᓪᓗ ᐸᓖᓯᒃᑯᓪᓗ 

ᖃᓄᐃᓕᒋᐊᖅᓯᒪᓐᖏᒻᒪᑕ, ᖃᐅᔨᒪᓯᒪᒻᒪᑕ 

ᑕᒪᓱᒥᖓ. ᑭᓯᐊᓂ ᐃᓚᖏᑦ ᓘᓯᐊᒃᑯᓗᒃ ᐅᓪᓗᒥ 

ᓱᓕ ᐃᓅᔪᖅ ᐃᓚᒋᔭᐅᑐᐃᓐᓇᕋᔭᖅᑐᕕᓂᐅᕐᒪᑦ  

ᑭᓯᐊᓂ, ᑭᓐᖓᓐᓅᖅᓯᒪᓚᐅᕐᒪᑦ ᐅᐃᑖᖅᓯᒪᓪᓗᓂ 

ᖃᐅᔨᒍᒪᐃᓐᓇᖃᑦᑕᕐᒪᑦ.  

 

ᑕᐃᒪ, ᐅᖃᖅᑏ, ᐊᑕᐅᓯᖅ ᖃᖓᑕᔫᖅ 

ᖃᖓᑕᕈᓘᔭᓚᐅᖅᓯᒪᒻᒪᑦ ᕿᑭᖅᑖᓗᒃᑯᑦ. 

ᖃᖓᑕᔫᖅᑎᖃᒃᖢᑎᒃ ᑕᐃᔅᓱᒪᓂ ᖃᖓᑕᔫᖅᑎᐅᑉ 

ᓯᕗᓪᓕᖅᐸᒥᒃ ᔫᒪᓂᒥᒃ ᖃᖓᑕᓲᖅᑎᒧᑦ. ᓱᒻᒪᒃᑭᐊᖅ 

ᐅᑭᐅᖅᑕᖅᑐᒦᕈᓘᔭᖅᖢᒥᓂᐅᑦᑕᖅᐸ? ᐃᒻᒪᖄᖃᐃ 

ᑖᓐᓇ ᖃᖓᑕᔫᖅᑎ ᑕᐃᒪᓐᓇ ᑎᒍᓯᔪᕕᓂᐅᕙᖃᐃ 

ᐃᓚᒌᓂᒃ. ᒥᓂᔅᑕᖃᐃ ᑭᐅᒍᓐᓇᖅᐹ ᑕᒪᓐᓇ 

ᖃᓄᐃᓕᐅᖅᑕᐅᔪᖃᑦᑐᕕᓂᐅᒻᒪᖔᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᒥᔅᑕ ᑰᓕ 

ᐅᖃᐅᑎᒍᓐᓇᖅᑕᕋ ᑖᓐᓇ ᖃᐅᔨᒋᐊᓐᓂᐊᕋᑦᑎᒍ 

ᐊᒻᒪᓗ ᐃᒪᓐᓇᐃᓕᖓᒋᐊᖃᓐᓂᐊᕐᒪᑕᖃᐃ 

ᒫᓐᓇᓵᖑᓚᐅᖅᑐᒥᒃ 

ᖃᐅᔨᓴᖅᑕᐅᑲᓐᓂᕆᐊᖃᖅᑰᒻᒪᑦ ᑐᑭᓯᒋᐊᕈᑏᓪᓗ 

ᐅᖃᓪᓚᐅᑎᒋᕈᓘᔭᕐᓗᒋᑦ ᑕᒪᓐᓇ 

ᐱᓕᕆᐊᕆᔭᐅᕙᒌᖅᓯᒪᒻᒪᑦ. 

ᑎᑎᕋᖅᑕᐅᕈᓘᔭᖅᓯᒪᓪᓗᓂᓗ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓄᑦ. ᖃᐅᔨᒪᓪᓚᑦᑖᖏᑦᑐᖓ 

ᖃᓄᖅ ᑲᒪᒋᔭᐅᓚᐅᖅᓯᒪᒻᒪᖔᑦ ᑐᑭᓯᒋᐊᕈᑏᓪᓗ 

ᐱᑕᖃᒃᖢᑎᒃ ᐊᒻᒪᓗ 

ᖃᐅᔨᓴᖅᑕᐅᑲᓐᓂᕆᐊᖃᑦᑐᓂᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕ ᑕᐃᒪᓐᓇ 

ᖃᐅᔨᓴᒃᑲᓂᕐᓂᐊᕐᓂᕋᒻᒪᒍ ᑕᒪᓐᓇ. ᐅᑉᐱᕈᓱᒃᑲᒪ, 

ᐅᖃᖅᑏ, ᑭᒃᑯᑐᐃᓐᓇᐃᑦ ᐃᓚᒌᑦ 

ᑎᒡᓕᒃᑕᐅᔪᒥᓂᐅᖅᑲᐅᒻᒪᑕ ᐃᓕᖅᑯᓯᑐᖃᓕᕆᓂᕐᒧᑦ 

ᐱᔾᔪᑎᖃᖏᒻᒪᑦ, ᒪᓕᒐᓕᕆᔨᒃᑯᓐᓄᑦ 

ᐱᔾᔪᑎᒋᔭᐅᒋᐊᖃᒻᒪᑦ. 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᑎᒍᒪᓪᓗᑎᑦ ᐅᖃᖅᑏ, ᒥᓂᔅᑕ ᑖᓐᓇ 

ᖃᖓᑕᔫᖅᑎᐅᔪᖅ ᐅᓇᑕᖅᑐᐊᓘᓕᖅᑎᓪᓕᒋᑦ 

ᔮᒪᓂᒧᑦ ᓯᓚᕐᔪᐊᕐᒥ, ᐸᓖᓯᒃᑯᓐᓄᑦ 

ᑲᒪᒋᔭᐅᒋᐊᖃᑦᑐᕕᓂᐅᒐᓗᐊᕐᒪᑦ. ᖃᓄᑭᐊᖅ 

ᐊᐱᖅᑯᑎᒋᒍᒪᔭᕋ ᐃᓚᐅᓚᐅᖅᑐᔅᓴᐅᒻᒪᑦ 

ᖃᖓᑕᕈᓘᔭᖅᖢᓂᒃ ᐃᑉᐱᐊᒃᔫᑉ, ᐃᒡᓗᓕᒃ ᐊᒻᒪᓗ 

ᐃᓪᓗᓕᒑᕐᔪᒃ, ᑰᔾᔪᐊᕐᓗ ᓴᓂᐊᓂ ᑕᒫᓂ 

ᖃᖓᑕᕉᓘᔭᖅᑐᕕᓂᐅᒻᒪᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑕᒪᓐᓇ 

ᓄᑖᖑᒻᒪᑦ ᐅᕙᓐᓄᑦ, ᑐᑭᓯᒋᐊᕈᑏᓪᓗ ᓄᑖᖑᓪᓗᑎᑦ. 

ᐅᕙᓐᓄᑦ ᑲᒪᓇᒻᒪᕆᒻᒪᓪᓗ ᑕᒪᓐᓇᓗᒃᑖᖅ ᒫᓐᓇ 

ᖃᐅᔨᓴᖅᑕᐅᑦᓯᐊᓂᐊᖅᐳᖅ ᒪᓕᒐᓕᕆᔨᒃᑯᓐᓄᑦ 

ᐱᓕᕆᖃᑎᒋᓗᒋᑦ ᑖᒃᑯᐊ ᐃᓕᖅᑯᓯᓪᓕᕆᔨᒃᑯᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 603 - 3(3): ᒐᕙᒪᒃᑯᑦ 

ᐋᖅᑭᒋᐊᕆᓂᖏᑦ ᐊᑦᑐᐃᓂᕆᔭᖏᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᒧᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

 

ᐱᑕᖃᕈᓐᓃᖅᑎᑕᐅᓚᐅᕐᒪᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᐊᕆᔭᐅᒋᐊᖃᖅᓯᒪᓕᕐᒪᑕ ᐊᓯᐊᓄᑦ ᒥᓂᔅᑕᒧᑦ. 

ᒥᓂᔅᑕ ᐅᖃᕐᓂᐊᖅᐸ ᐃᖅᑲᓇᐃᔮᑦ  

ᐊᓯᐅᔾᔮᖏᒃᑲᓗᐊᕐᒪᖔᑕ ᑕᒪᑐᒨᓇ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ 

ᒥᓂᔅᑕᖓ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ 

ᐃᒪᐃᓐᓇᐃᓐᓂᐊᕐᓂᕋᐅᑎᒋᓚᐅᖅᑕᕗᑦ 

ᐋᖅᑭᓱᖅᑕᐅᑎᓪᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᓯᖏᓪᓗ ᐃᖅᑲᓇᐃᔮᑦ 

ᐊᓯᐅᔾᔮᖏᑦᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᓐᖏᑦᑐᖅ ᐊᓯᔾᔨᖅᑐᖃᕌᖓᑦ ᑖᒃᑯᐊ 

ᐱᓕᕆᕕᖓᑦ ᐋᖅᑭᒋᐊᕆᒃᑲᓐᓂᕆᐊᖃᓕᓚᕐᒪᑕ 

ᑲᒪᒋᔭᖅᑖᒃᑲᓐᓂᕐᓂᕐᒧᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖃᓄᖅ ᐸᕐᓇᖅᓯᒪᒻᒪᖔᑕ 

ᕿᒥᕐᕈᔭᐅᓚᐅᖅᑎᓪᓗᒋᑦ 2013-14-ᒥᑦ ᑕᒪᓐᓇ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᑎᕆᐊᖃᕋᔭᖅᑐᖓ ᖃᓄᐃᑦᑐᓂᒃ 

ᐸᕐᓇᐅᑎᖃᖅᓯᒪᒻᒪᖔᑕ ᒫᓐᓇᒧᑦ ᕿᒥᕐᕈᓂᐊᕐᓗᒋᑦ. 

ᐱᒻᒪᕆᐅᓂᐊᕐᒪᑦ ᑕᒪᓐᓇ ᓄᑖᒥᒃ 

ᐱᒋᐊᕐᓂᐊᓂᑦᑎᓐᓄᑦ ᒐᕙᒪᐅᓪᓗᑕ. ᑕᐃᒪᓐᖓᓕᒫᖅ 

ᐅᑎᕆᐊᖃᖃᑦᑕᕋᑦᑕ ᐱᓇᓱᐊᕐᓗᑕ ᖃᓄᐃᑦᑐᓂᒃ 

ᐊᐅᓪᓛᑦᑎᐊᖅᑐᖃᕐᒪᖔᖅ 

ᐊᓯᔾᔨᖅᑕᐅᒋᐊᖃᖅᑐᖃᕐᒪᖔᕐᓘᓐᓃᑦ ᐊᓯᖏᓐᓂᓪᓗ. 

ᑕᒪᓐᓇ ᐱᒻᒪᕆᐅᒻᒪᑦ ᑕᐃᒪᐃᓕᐅᕆᐊᖃᕋᑦᑕ 

ᑕᒪᓐᓇ ᐱᒋᐊᖅᑕᐅᓯᒪᔪᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᖃᖓᓕ ᑕᐃᒪ ᐋᖅᑭᒋᐊᕆᒃᑲᓐᓂᖅᑐᒃᓴᓂᑦ 

ᐃᓱᒪᒋᔭᐅᔪᒫᓕᕆᕙ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᓕᕆᔨᒃᑯᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᒐᕙᒪᒃᑯᑦ ᑖᒃᑯᐊ ᒐᕙᒪᐅᑎᓪᓗᒋᑦ 

ᐸᕐᓇᖅᓯᒪᓐᖏᑦᑐᑦ ᐋᖅᑭᓱᐃᒃᑲᓂᕐᓂᕐᒧᑦ 

ᐃᖅᑲᓇᐃᔭᕐᕕᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 604 - 3(3): ᒐᕙᒪᒃᑯᑦ 

ᐋᖅᑭᒋᐊᕆᓂᖏᑦ ᐊᑦᑐᐃᓂᕆᔭᖏᑦ 

ᐃᓄᓕᕆᔨᒃᑯᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑐᑦ ᐃᓄᓕᕆᔨᒃᑯᓐᓄᑦ. 

 

ᓄᑖᑦ ᐃᓄᓕᕆᔨᓐᖑᖅᑎᑕᐅᔪᐃᑦ ᐱᔭᒃᓴᖏᑦ 

ᐱᓯᒪᒻᒪᑕ ᐊᓯᖏᓐᓂᑦ ᐱᓕᕆᕕᒻᒦᓚᐅᖅᑐᓂᑦ. ᑕᐃᒪ 

ᔭᒐᐃᔭᐅᓯᒪᔾᔮᖏᓛᑦ ᐃᖅᑲᓇᐃᔭᖅᑏᑦ ᑖᒃᑯᐊ 

ᐋᖅᑭᓱᐃᓂᐊᖅᑎᓪᓗᒋᑦ ᑕᐃᒪᓐᓇ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓚᒌᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᔭᒐᐃᔭᐅᓯᒪᓐᖏᑦᑐᑦ ᐃᖅᑲᓇᐃᔮᕆᔭᐅᔪᑦ 

ᑕᒪᒃᑯᐊ ᐋᖅᑭᓱᖅᑕᐅᓂᖏᓐᓄᑦ ᐊᒻᒪᓗ ᕿᒥᕐᕈᔪᒍᑦ  

ᐱᓕᕆᐊᖃᖅᑐᒍᑦ ᓄᑦᑎᖅᑕᐅᓂᐊᕐᓂᖏᓐᓄᑦ 

ᐊᓯᖏᓐᓃᖔᕐᓂᐊᖅᑐᑦ ᐱᓕᕆᕕᐅᔪᓂᒃ ᑕᒪᓐᓇ 

ᐱᓕᕆᐊᕆᔭᐅᖏᓐᓇᖁᓪᓗᒍ ᐃᓚᒌᑦᑐᓕᕆᓂᕐᒧᑦ 

ᐱᓕᕆᐊᔅᓴᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᕿᒥᕐᕈᔭᐅᑎᓪᓗᒋᑦ ᑖᒃᑯᐊ ᓄᑖᑦ 2013-14-ᒥ 

ᑮᓇᐅᔭᖅᑐᕈᑕᐅᓂᐊᖅᑐᑦ ᒥᓂᔅᑕ ᐅᖃᓚᐅᕐᒪᑦ 

ᐊᑲᐅᓐᖏᓕᐅᕈᑎᖄᕐᔪᖃᑦᑕᓂᐊᕐᒪᑕ ᑕᒪᒃᑯᐊ 

ᐋᖅᑭᓱᖅᑕᐅᓂᖏᓐᓂ. ᐸᕐᓇᖅᓯᒪᕚᑦ ᖃᓄᖅ 

2013-14-ᒥ ᖃᓄᐃᓕᖓᓂᐊᕐᓂᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓚᒌᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪ ᑖᒃᑯᐊ ᐱᓕᕆᐊᕆᓕᓵᕋᒃᑭᑦ 

ᐊᐃᐳᕈᓪ 1-ᒥ, ᑕᐃᒪ ᐅᑎᕐᕕᒋᓂᐊᖅᐸᕋ 

ᑭᐅᕝᕕᒋᓗᒍ ᑕᒪᓐᓇ ᐊᐱᖅᑯᑎᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓ 

ᑕᐃᒪ ᐋᖅᑭᓱᐃᒃᑲᓂᕐᓂᐊᖅᐸᑦ ᑕᒪᑐᒪ ᒥᔅᓵᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓚᒌᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᖅᑭᓱᐃᒃᑲᓂᔾᔮᖏᑦᑐᒍᑦ ᑖᒃᑯᓂᖓ 

ᐱᓕᕆᕕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔾᔪᑎᔅᓴᑎᓐᓄᑦ  

ᐅᑎᕆᐊᕐᒥᓗᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 024 - 

3(3): ᐱᕙᓪᓕᐊᔪᓕᕆᓂᕐᒧᑦ ᐱᖃᑎᒌᓐᓂᕐᒧᑦ 

ᐊᖏᖃᑎᒌᒍᑦ ᓄᓇᕗᑦ ᒐᕙᒪᒃᑯᖓᑦ ᐊᒻᒪᓗ 

ᐊᐳᖅᑎᓐᓈᕐᒥ ᐅᔭᕋᕐᓂᐊᖅᑎᒃᑯᓪᓗ/ᐊᒡᓃᑯ-

ᐄᒍᓪ ᐅᔭᕋᕐᓂᐊᖅᑎᒃᑯᓪᓗ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᓂᐊᖅᑕᒃᑲ ᑭᐅᔾᔪᑎᒥᒃ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ 24 - 3(3). ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 9. 

ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. 

ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑕᐅᓚᐅᖅᑐᓄᑦ. 

ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐊᑎᓕᐅᕈᑕᐅᓚᐅᖅᑐᒧᑦ 004 - 3(3): 

ᐃᓄᓕᒫᓄᑦ ᐃᒡᓗᐃᑦ ᐊᑐᖅᑐᐊᕈᑎᑦ ᐊᑭᖏᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᔪᒪᔪᖓ ᑭᐅᔾᔪᑎᒥᒃ 

ᐊᑎᓕᐅᕈᑕᐅᓚᐅᖅᑐᒧᑦ 4 - 3(3). ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 13. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᐃᑦ ᐊᓯᖏᓪᓗ ᐱᔾᔪᑎᒋᓪᓗᒋᑦ. 14. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᖁᑦᑎᑦᑐᒥ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑎᒧᑦ 24 - 3(3) ᐊᒻᒪᓗ 

ᑭᐅᔾᔪᑎᒃ ᐊᑎᓕᐅᕈᑕᐅᓚᐅᖅᑐᒧᑦ 4 - 3(3) 

ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 349 - 3(3): 

ᑎᑎᖅᑲᐅᓯᐊᑦ ᐱᔾᔪᑎᓖᑦ ᑲᓇᑕ ᑰᓪᑯᑦ 

ᐆᒫᓗᒃᓯᐅᕈᒪᓂᖏᓐᓂᑦ ᖁᑦᑎᑦᑐᒥ 

(ᐃᐊᓕᐊᑦ) 

ᓴᖅᑭᑕᐅᔪᖅ ᑎᑎᖅᑲᒃ 350 - 3(3): 

ᐊᔾᔨᓕᐊᒥᓃᑦ: ᓂᕿᑦᑎᐊᕙᓕᕆᔨᒃᑯᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐃᑲᔫᑎᖃᖅᑎᑕᖏᓐᓄᑦ ᓂᕿᓄᑦ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 351 - 3(3): 

ᒥᑕᐅᑎᖃᓐᖑᐊᖅᑐᖅ ᑎᑎᖅᑐᒐᖅ Globe 

and Mail-ᒥ ᐅᑭᐅᖅᑕᖅᑐᒥ 

ᖃᐅᔨᒋᐊᖅᑎᓄᑦ ᐅᒥᐊᕐᔪᐊᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖓᓱᓂᒃ ᑖᒃᑯᓂᖓ ᓴᖅᑭᑎᑦᑎᓂᐊᕋᒪ. 

 

ᐅᖃᖅᑏ, ᐃᖅᑲᐅᒪᔪᔅᓴᐅᕗᓯ 

ᐊᐱᖅᓱᖃᑦᑕᓚᐅᖅᓯᒪᒐᑦᑕ ᑕᐃᑲᓂ 

ᐊᐅᒫᓗᒃᓯᐅᕐᓂᐊᕐᓂᖏᓐᓂᒃ ᖁᑦᑎᑦᑐᒥ. ᑖᒃᑯᐊ 

ᑎᑎᕋᖃᑦᑕᕈᓘᔭᕐᒪᑕ ᐊᐅᓱᐃᑦᑐᒥᐅᑦ ᐊᒻᒪᓗ 

Canada Coal Inc.-ᖑᓂᕋᖅᑕᐅᔪᑦ. 

 

ᓴᖅᑭᑎᑦᑎᔪᖓ ᐊᔾᔨᓐᖑᐊᓂᒃ ᑖᒃᑯᐊ ᐅᑭᐅᖅᑕᖅᑐᒥ 

ᓂᕿᑦᑎᐊᕙ ᐱᔾᔪᑎᒋᓪᓗᒋᑦ ᑖᒃᑯᐊ ᑖᒃᑯᓂᖓ 

ᓂᕿᖃᑦᑎᐊᖏᓐᓂᕋᖅᑕᐅᖏᓐᓇᕐᒪᑕ 

ᑕᕝᕗᓐᖓᓚᐅᖅᓯᒪᓐᖏᒃᖢᑎᑦ. ᓂᕿᑖᕋᓱᐊᖅᑐᑦ 

ᑕᒫᓂᒥᐅᑕᐅᔪᑦ ᑐᑭᓯᑦᑎᐊᖃᑦᑕᖏᓐᓇᑦᑕᒎᖅ. 

ᐅᖃᖅᑏ, ᑕᐃᒪ ᐅᓪᓗᒥ ᐊᔾᔨᓐᖑᐊᑦ ᑖᒃᑯᐊ 

ᓴᖅᑭᑎᓐᓂᐊᖅᐸᒃᑲ ᐃᒃᐱᐊᕐᔪᒻᒥ 

ᐊᔾᔨᓕᐅᖅᑕᐅᓚᐅᖅᑐᑦ ᐅᑭᐅᖅᑕᖅᑐᒥ ᑖᒃᑯᐊ 

ᓂᐅᕕᖅᑎᑦ 1.1 ᑮᓗᓂ ᐅᖁᒪᐃᓐᓂᖃᖅᑐᖅ ᓂᕿ 

ᐃᑲᔪᖅᑕᐅᖃᑦᑕᖅᑐᑦ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᔨᒃᑯᓐᓄᑦ ᐊᑭᖃᖅᑐᓂ $27.19-ᓂᒃ. 

 

ᐅᖃᖅᑏ, ᑕᑯᓪᓗᑎᑦ ᐊᔾᔨᓂᒃ 

ᐅᒃᐱᕆᔭᖃᓕᑕᐃᓐᓇᓲᖑᒻᒪᑕ. ᐃᒃᐸᔅᓴᖅ Globe 

and Mail-ᑯᓐᓂ ᐱᕙᓪᓕᐊᔪᓂ ᑲᓇᑕᒥ ᑖᒃᑯᐊ 

ᐅᑭᐅᖅᑕᖅᑐᒥ ᐅᒥᐊᕐᔪᐊᑦ ᐱᔾᔪᑎᒋᓪᓗᒍ  



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑕᐅᑎᖃᓐᓂᕐᒧᑦ ᑎᑎᖅᑐᒐᓕᐅᖅᑕᐅᓯᒪᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᑖᒃᑯᐊ 

ᖃᐃᑕᐅᓚᐅᕐᓕᑦ. 

 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑕᐅᓂᐊᖅᑐᓂᒃ. ᒥᔅᑕ 

ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 047 - 3(3): ᑲᑎᒪᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ ᐃᓚᔭᐅᓂᖏᑦ - 

ᖃᐅᔨᒃᑲᐃᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓯᑕᕐᒥᕐᒥ ᒪᐃ 9, 2013, ᐆᒥᖓ 

ᐱᖁᔨᕗᖔᕐᓂᐊᕋᒪ: 

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᒧᑦ, ᐅᖃᖅᑏ ᐋᖅᑮᔪᓐᓇᖁᓪᓗᒋ 

ᑲᑎᒪᓂᑦᑕ ᐃᑲᕐᕋᖏᓐᓂᑦ ᐅᓪᓗᖏᓐᓂᓪᓗ 

ᓈᒪᓈᕈᓐᓇᖁᓪᓗᒋᑦ ᐱᓕᕆᐊᖑᔭᕆᐊᓕᓐᓂᑦ 

ᐅᐱᕐᖔᖅ 2013-ᒥ ᑲᑎᒪᑎᓪᓗᒋᑦ. 

 

ᓈᒻᒪᓯᒃᐸᑦ ᐊᖏᖅᑕᐅᒍᒪᓂᐊᖅᐳᖓ ᐱᖁᔨᕗᖔᕋ 

ᐱᓕᕆᐊᕆᓂᐊᕐᓗᒍ. ᖁᔭᓐᓇᒦᒃ. ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

15. ᖃᐅᔨᒃᑲᐃᓂᖅ ᐱᖁᔨᕗᖔᕈᑕᐅᓂᐊᖅᑐᓂᒃ. 

16. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 61 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2013-2014 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᑎᔨᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᕿᑎᖅᑰᒥ, ᒪᐃ 9, 

2013, ᒪᓕᒐᒃᓴᖅ 61, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 2013-

2014, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓛᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᖑᓂᐊᖅᑐᓂᒃ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 62 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2013-2014 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒃᑲᐃᕗᖓ ᕿᑎᖅᑰᒥ ᒪᐃ 9, 2013 

ᒪᓕᒐᒃᓴᖅ 62, ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, ᓈᓴᐅᑖ 1, 2013-

2014, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓛᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

15. ᓯᕗᓪᓕᖅᐹᒥᒃ ᐅᖃᓕᒫᖅᑐᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᒪᓕᒐᒃᓴᖅ 63 - ᒪᓕᒐᖅ ᑐᑭᓕᐊᖅᑐᖅ 

ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2013-ᒥ - 

ᖃᐅᔨᒃᑲᐃᒍᑦ 

 

ᓯᕗᓕᖅᑎᖅ ᐄᕙ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᕿᑎᖅᑰᒥ 

ᒪᐃ 9, ᒪᓕᒐᒃᓴᖅ 63, ᒪᓕᒐᖅ ᑐᑭᓕᐊᖅᑐᖅ 

ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2013-ᒥ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 15. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑎᑦ. ᒥᔅᑕ ᐃᐊᓕᐊᑦ. 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᒍᒪᒐᓗᐊᖅᑐᖓ ᑖᒃᓱᒥᖓ 

ᐱᖁᔨᕗᖔᕆᓂᐊᖅᑕᓐᓂᒃ ᐱᒋᐊᕈᒪᓪᓗᖓ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒍᒪᒻᒪᑦ 

ᐱᖁᔨᕗᖔᖓᓂᒃ ᐱᒋᐊᕈᒪᒻᒪᑦ. ᐋᒡᒑᖅᑐᖃᖅᐹ? 

ᐋᒡᒑᖅᑕᐅᖏᓐᓇᕕᑦ ᐊᑏ, ᒥᔅᑕ ᐃᐊᓕᐊᑦ. 

 

ᐱᒋᐊᖅᑎᑕᖅ 047 - 3(3): ᑲᑎᒪᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ ᐃᓚᔭᐅᓂᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᔾᔪᐊᕐᒧᓪᓗ ᒪᓕᒐᓕᐅᖅᑎᒧᑦ 

ᐅᖃᖅᑏ ᐋᖅᑮᔪᓐᓇᖁᓪᓗᒋ ᑲᑎᒪᓂᑦᑕ 

ᐃᑲᕐᕋᖏᓐᓂᑦ ᐅᓪᓗᖏᓐᓂᓪᓗ ᓈᒪᓈᕈᓐᓇᖁᓪᓗᒋᑦ 

ᐱᓕᕆᐊᖑᔭᕆᐊᓕᓐᓂᑦ ᐅᐱᕐᖔᖅ 2013-ᒥ 

ᑲᑎᒪᑎᓪᓗᒋᑦ. 

 

ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᓈᒻᒪᑦᑐᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᖃᑉᐹ? ᐱᖁᔨᕗᖔᕈᑦ 

ᑲᔪᓯᕗᖅ.  

 

16. ᐱᖅᑯᔨᕗᖔᕈᑎᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓪᓗᖓ 

ᐅᑎᑲᐃᓐᓇᕈᒪᓪᓗᖓ ᑲᑎᒪᔾᔪᑎᑐᒃᓴᖅ 15-ᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐅᑎᕈᓐᔪᓇᕈᒪᓪᓗᓂ 

ᑲᑎᒪᔾᔪᑎᒃᓴᖅ 15-ᒧᑦ ᖃᐅᔨᒃᑲᐃᓂᖅ ᓯᕗᓪᓕᖅᐸᒥᒃ 

ᐅᖃᓕᒫᖅᑕᐅᔪᓐᓇᖁᓪᓗᒋᑦ ᒪᓕᒐᒃᓴᐃᑦ. 

ᐋᒡᒑᖅᑐᖃᑉᐹ? 

ᐋᒡᒑᖅᑐᖃᖏᒻᒪᑦ. ᑲᔪᓯᒋᑦ, ᒥᔅᑕ ᐃᐊᓕᐊᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 15-ᒧᑦ: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 65 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᓯᕗᓕᖅᑏᑦ 

ᑲᑎᒪᔨᖏᓐᓄᓪᓗ ᒪᓕᒐᖅ - ᖃᐅᔨᒃᑲᐃᒍᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᓂᐅᓐᖏᑦᑐᖅ ᐳᓛᖅᑎᓂᑦ. ᐅᖃᖅᑎ, 

ᖃᐅᔨᒃᑲᐃᕗᖓ ᕿᑎᖅᑰᒥ ᒪᐃ 9-ᖑᓕᖅᐸᑦ, 

ᐱᒋᐊᖅᑎᑦᑎᓛᕋᒪ ᒪᓕᒐᒃᓴᖅ 65, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐅᕐᕕᒻᒧᑦ ᓯᕗᓕᖅᑏᑦ 

ᑲᑎᒪᔨᖏᓐᓄᓪᓗ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᐳᖓ 

ᖁᔭᓈᖅᑕᐅᖁᓪᓗᒋ ᒪᕐᕉᓐᓂᒃ 

ᐅᑕᖅᑭᔭᕆᐊᖃᖅᑎᑕᐅᓂᖅ ᐅᖃᓕᒫᕈᓐᓇᖅᓯᓂᕐᒥᒃ 

ᒪᓕᒐᒃᓴᖅ 61-ᒥᒃ, ᑮᓇᐅᔭᓂᑦ ᐃᓚᒋᐊᕈᑎᒃ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 2013-14. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᓂᔅᑕ ᐊᖏᖅᑕᐅᔪᒪᒻᒪᑦ ᐅᑕᖅᑭᔭᕆᐊᖃᕐᓂᖅ 

ᐅᓪᓘᓐᓂᒃ ᒪᕐᕉᓐᓂᒃ ᖁᔭᓈᖅᑕᐅᖁᓪᓗᒍ ᒪᓕᒐᒃᓴᖅ 

61 ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ ᐅᓪᓗᒥ 

ᓯᕗᓪᓕᖅᐹᖓᓂᒃ. ᐋᒡᒑᖅᑐᖃᖅᐹ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐋᒡᒑᖅᑐᖃᓐᖏᒻᒪᑦ, ᑲᔪᓯᖏᑦ 

ᒥᓂᔅᑕ ᐲᑕᓴᓐ. 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 61 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2013-2014 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᒧᑦ 

ᐊᐃᑉᐱᑕᐅᓪᓗᖓ ᒪᓕᒐᒃᓴᖅ 61-ᒥᒃ, ᑮᓇᐅᔭᓂᑦ 

ᐃᓚᒋᐊᕈᑎᒃ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 

2, 2013-14, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑲᔪᓯᕗᖅ ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓴᓕᕐᒪᑕ. 

ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 

61 ᐅᖃᓕᒫᖅᑕᐅᒌᖅᐳᖅ. 

 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᐳᖓ 

ᐅᑕᖅᑭᔭᕆᐊᖃᕐᓂᖅ ᐅᓪᓘᒃ ᒪᕐᕉᓐᓂᒃ 

ᖁᔭᓈᖅᑕᐅᖁᓪᓗᒍ ᒪᓕᒐᒃᓴᖅ 62, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) 

ᒪᓕᒐᖅ, ᓈᓴᐅᑖ 1, 2013-2014, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᒥᓂᔅᑕ ᐊᖏᖅᑕᐅᔪᒪᒻᒪᑦ ᖁᔭᓈᖅᑕᐅᖁᓪᓗᒍ 

ᐅᑕᖅᑭᔭᕆᐊᖃᕐᓂᖅ ᐅᓪᓘᓐᓂᒃ ᒪᕐᕉᓐᓂᒃ 

ᒪᓕᒐᒃᓴᖅ 62 ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ 

ᓯᕗᓪᓕᖅᐹᒥᒃ. ᐋᒡᒑᖅᑐᖃᖅᐹ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᑦ ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 62 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2013-2014 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᖅᑐᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 62, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) 

ᒪᓕᒐᖅ, ᓈᓴᐅᑖ 1, 2013-2014, ᓯᕗᓪᓕᖅᐹᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᒪᓕᒐᒃᓴᓪᓗᐊᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᒃᓴᓐᖏᑦᑐᑦ. ᐊᖏᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 62 ᓯᕗᓪᓕᖅᐹᒥᒃᒃ 

ᐅᖃᓕᒫᖅᑕᐅᓂᖃᖅᓯᒪᓕᕐᒪᑦ. 

 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ. 18. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 61 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᖅᑐᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 61, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2013-2014, ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ, ᑖᓐᓇ ᑮᓇᐅᔭᓂᑦ ᐃᓚᒋᐊᖅᑕᐅᔪᖅ 

ᐊᑭᓕᐅᑕᐅᒍᓐᓇᖁᓪᓗᒋᑦ ᐊᑭᑐᔪᖅᓯᐅᑎᓄᑦ 

ᓄᓇᕗᑦ ᒐᕙᒪᒃᑯᖓᓐᓄᑦ ᐊᕐᕌᒍᒧᑦ ᐃᓱᓕᒐᔭᖅᑐᒧᑦ 

ᒫᑦᓯ 31, 2014. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᒪᓕᒐᒃᓴᓪᓗᐊᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᒃᓴᓐᖏᑦᑐᑦ. ᐊᖏᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 61 ᑐᓐᓂᕆᔭᐅᕗᖅ 

ᑲᑎᒪᑐᐃᓐᓇᖅᑐᓄᑦ ᐊᐃᑉᐹᓂᒃ 

ᐅᖃᓕᒫᖅᑕᐅᓂᖃᖅᓯᒪᓕᕐᒪᑦ. 

 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 62 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᖅᑐᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 62, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) 

ᒪᓕᒐᖅ, ᓈᓴᐅᑖ 1, 2013-2014, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ, ᑖᓐᓇ ᑮᓇᐅᔭᓂᑦ ᐃᓚᒋᐊᖅᑕᐅᔪᖅ 

ᐊᑭᓕᐅᑕᐅᒍᓐᓇᖁᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ ᓄᓇᕗᑦ ᒐᕙᒪᒃᑯᖓᓐᓄᑦ 

ᐊᕐᕌᒍᒧᑦ ᐃᓱᓕᒐᔭᖅᑐᒧᑦ ᒫᑦᓯ 31, 2014. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᒪᓕᒐᒃᓴᓪᓗᐊᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᒃᓴᓐᖏᑦᑐᑦ. ᐊᖏᓐᖏᑦᑐᑦ. 

ᑲᔪᓯᕗᖅ ᐊᒻᒪ ᒪᓕᒐᒃᓴᖅ 62 ᑐᓐᓂᕆᔭᐅᕗᖅ 

ᑲᑎᒪᑐᐃᓐᓇᖅᑐᓄᑦ ᐊᐃᑉᐹᓂᒃ 

ᐅᖃᓕᒫᖅᑕᐅᓂᖃᖅᓯᒪᓕᕐᒪᑦ. 

 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᔨᕋᓛᓂᒃ ᐊᒻᒪᓗ 

ᐊᓯᖏᓐᓂᒃ ᒪᓕᒐᒃᓴᓂᑦ. ᒥᔅᑕ ᕋᒻᐴᑦ. 

 

ᐱᒋᐊᖅᑎᑕᖅ 048 - 3(3): ᓄᖅᑲᖓᕐᓂᖅ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᒡᓗᒍ 

ᒪᓕᒐᕗᑦ 46, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 

ᓄᖅᑲᖁᓪᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᒃᓴᖅᑐᓕᒫᑦ. 

ᐊᖏᓐᖏᑦᑐᑦ. ᑲᔪᓯᕗᖅ ᐊᒻᒪ ᑲᔪᓯᓂᐊᖅᐳᒍᑦ 22-

ᒧᑦ ᑲᑎᒪᔾᔪᑎᒃᓴᑦᑎᓐᓂ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᓪᓗᓯ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓛᕐᒪᑕ 9:00-ᒧᐊᖅᐸᑦ ᖃᐅᑉᐸᑦ ᐅᓪᓛᒃᑯᑦ 

ᑐᒃᑐ ᑲᑎᒪᕕᒻᒥ. 

 

ᑲᑎᒪᔾᔪᑎᔅᓴᐃᑦ ᒪᐃ 8-ᒧᑦ: 

 

1. ᑐᒃᓯᐊᕐᓂᖅ 

2. ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 



ᐊᐃᑉᐱᖅ, ᒪᐃ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 61 

 ᒪᓕᒐᒃᓴᖅ 62 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ, ᐅᓪᓗᒥ 

ᐱᓕᕆᔪᒻᒪᕆᐊᓘᖅᑲᐅᒐᕕᓈᓯᑦ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᑎᓐᖑᕋᓱᓐᓂᖓᓂ, ᒪᐃ 8, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:30-ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 7, 2013 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 565 - 3(3): ᐅᖃᓕᒫᕐᕕᒃ 24 ᓄᓇᕗᒻᒥ ᓄᓇᑖᕈᑎᒧᑦ 

ᐊᖏᖃᑎᒌᒍᒻᒥ ᒪᓕᒃᑕᐅᒋᐊᖃᕐᓂᖓ ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓄᑦ 

 

ᐊᐱᕆᓚᐅᖅᑐᖅ: ᑕᒑᖅ ᑰᓕ, ᒪᓕᒐᓕᐅᖅᑎ (ᑲᖏᖅᖠᓂᐅᑉ ᐅᐊᓐᓇᖓ) 

 

ᐊᐱᕆᔭᐅᔪᖅ: ᓯᕗᓕᖅᑎ ᐄᕙ ᐋᕆᐊᒃ, ᒥᓂᔅᑕ ᒐᕙᒪᐅᖃᑎᒌᑦᑐᓕᕆᓂᕐᒧᑦ 

 

ᐅᓪᓗᖓ: ᒫᑦᓯ 13, 2013 

 

ᐊᐱᖅᑯᑎᒃ: 

 

ᐅᓇ ᐊᐱᖅᑯᑎᒋᓂᐊᖅᑕᕋ, ᐅᖃᖅᑎ, ᑖᒃᑯᓄᖓ ᓄᓇᑖᕐᓂᐅᑉ ᓯᕗᓕᖅᑎᐅᔪᒧᑦ ᐊᑐᓕᖅᑎᑦᑎᓂᐅᑉ ᒥᒃᓵᓄᑦ. 

 

ᑕᐃᒃᑯᐊᓗ ᐅᖃᐅᓯᒋᖅᑲᐅᔭᖏᑦ ᐅᑉᓗᒥ ᐅᐱᒋᓗᒋᑦ ᑕᒪᒃᑯᐊ 20 ᐅᑭᐅᑦ ᓈᓯᒪᓂᐊᓕᕐᒪᑕ ᑖᓐᓇ ᒪᓕᒐᖅ 

ᐋᖅᑭᒃᑕᐅᓚᐅᖅᑎᓪᓗᒍ ᓄᓇᕗᒻᒥᐅ ᓇᖕᒥᓂᖅᑖᕐᓂᖓᓄᑦ. 

 

ᐊᒻᒪ ᐃᒃᐸᒃᓴᖅ ᐅᖃᐅᓯᖃᖅᑎᓪᓗᖓ ᐊᐱᖅᓱᖃᑦᑕᖅᑎᓪᓗᖓ ᑕᕝᕙᓂ ᑲᑎᑐᐃᓐᓇᖅᑎᓪᓗᑕ ᒥᓂᔅᑐ 

ᐃᖅᑲᖅᑐᐃᔪᓕᕆᓂᕐᒧᑦ ᐊᐱᕆᓚᐅᕋᒃᑯ ᒪᓕᒐᐅᑉ ᒥᒃᓵᓄᑦ. 

 

ᐊᒻᒪᓗ ᑖᒃᑯᐊ ᒐᕙᒪᒃᑯ ᐅᖃᓚᐅᖅᑐᑦᑎᒃ ᐱᔾᔪᑎᒋᓚᐅᖅᒃᓗᑎᒃ ᑖᓐᓇ ᐅᖃᓕᒫᕐᕕᒃ 24, ᐊᖓᔪᖅᑳᖅ 

ᐊᐱᕆᓚᐅᕋᒃᑯ ᐃᒪᓐᓇ. ᑖᓐᓇ ᑎᒥᐅᔪᖅ ᐃᖅᑲᖅᑐᐃᔪᓕᕆᔨᒃᑯᓐᓂ ᑐᓂᓯᓚᐅᖅᓯᒪᖕᒪᖔᑕ ᒪᓕᒐᓕᕆᓂᑎᒍᑦ 

ᐅᖃᐅᓯᕐᓂᑦ, ᑖᓐᓇ ᐅᖃᓕᒫᕐᕕᒃ 24 ᒪᓕᒃᑕᐅᒋᐊᖃᒻᒪᖔᑦ, ᑐᑭᖃᖅᖢᓂ ᒪᓕᒃᑕᐅᔭᖅᑎᐊᖃᕐᒪᖔᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ.  

 

ᒥᓂᔅᑕᐅᑉ ᑐᓪᓕᐊ ᐃᒪᓐᓇ ᑭᐅᓚᐅᕐᒪᑦ, ᑖᓐᓇ ᐅᕙᒍ ᐅᖃᖅᓯᒪᔪᒍᑦ ᑖᓐᓇᒎᖅ ᐅᖃᓕᒫᕐᕕᒃ 24 

ᒪᓕᒃᑕᐅᔭᕆᐊᖃᓪᓚᕆᑦᑐᖅ ᐱᓕᕆᕕᓕᒫᓄᑦ. 

 

ᑕᐃᒪᓕ ᐊᐱᕆᔪᒪᓕᖅᑕᕋ ᑖᓐᓇ ᓯᕗᓕᖅᑎᐅᔪᖅ, ᐊᒻᒪᓗ ᓇᖕᒥᓂᖅᑖᓂᕐᒧ ᓄᓇᖃᖅᑳᖅᑐᓄᑦ, ᓯᕗᓕᖅᑎᐅᓪᓗᓂ. 

ᑖᓐᓇ ᑭᐅᔾᔪᑕᐅᓚᐅᖅᑐᖅ ᒪᓕᒐᑎᒍᑦ ᒪᓕᒃᑕᐅᒋᐊᖃᕐᓂᖓ ᐃᓕᖕᓄᑦ ᑖᓐᓇ ᒪᓕᒃᑎ ᐅᒃᐱᕆᕕᐅᒃ? ᖁᔭᓐᓇᒦᒃ.  

 

ᑭᐅᔾᔪᑎᒃ: 

 

ᓄᓇᕗᑦ ᒐᕙᒪᖓᑦ ᐊᖏᖅᓯᒪᑦᑎᐊᖅᑐᑦ ᐊᑐᓕᖅᑎᑦᑎᓂᕐᒥᑦ ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᒥᒃ, ᐃᓚᐅᓪᓗᓂ 

ᐃᓛᒃᑯᑦ 24: ᒐᕙᒪᐅᑉ ᑳᓐᑐᕌᖏᑦ. ᑭᐅᓪᓗᒍ ᐃᓛᒃᑯᑦ 24, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ (ᐊᑐᐊᒐᖓᑦ) 

ᐋᖅᑭᒃᓱᖅᑕᐅᓯᒪᕗᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᐊᖏᖅᑕᐅᓪᓗᓂ ᒥᓂᔅᑕᐃᑦ 

ᑲᑎᔨᖏᓐᓄᑦ ᒫᑦᓯ 2000-ᒥ. ᐊᑐᐊᒐᐅᔪᖅ ᐋᖅᑭᒋᐊᖅᑕᐅᓚᐅᖅᑐᖅ ᐊᐃᐳᕈ 2006-ᒥ. 

 

ᐃᓛᒃᑯᑦ 24 ᐱᖃᖅᑐᖅ ᐃᓚᐅᓐᖏᑎᑦᑎᓂᕐᒥᒃ ᓄᓇᑦᑎᐊᑉ ᐃᑯᒻᒪᖅᑯᑎᓕᕆᔨᒃᑯᖏᓐᓂᑦ, ᓇᓗᓈᕿᔾᔪᑎᖃᖅᓯᒪᖕᒪᑦ 

ᐊᒻᒪᓗ ᐊᖏᖃᑎᖃᓐᖏᓐᓂᖅᑕᖃᕐᒪᑦ ᐅᑭᐅᒐᓴᖕᓄᑦ ᐊᓂᒍᖅᑐᓂᑦ ᐊᕙᑦᑎᖅᓯᒪᔪᖅ ᐱᓇᔫᑎᒧᑦ ᐃᓛᒃᑯᑦ 24 

ᐊᒻᒪᓗ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ. 

 

ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᓐᖓᕕᒃᑯᓐᓂᑦ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᑦ 

ᖃᐅᔨᓴᖅᑕᐅᕈᓯᖓᓂᒃ ᕿᒥᕐᕈᔭᐅᔪᑦ ᐊᑐᕆᐊᖃᕐᓂᖓᓂᒃ ᐊᑐᐊᒐᑎᒍᑦ. ᐅᓂᒃᑳᖅᓯᒪᑦᑎᐊᖅᑐᖅ ᕿᒥᕐᕈᓂᖅ 

ᑲᒪᒋᔭᖃᖅᑐᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᖃᓄᐃᓕᖓᓂᖓᑦ ᐃᓛᒃᑯᑦ 24-ᒥᑦ ᐊᒻᒪᓗ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᕐᒥᑦ. ᑭᖑᓪᓕᖅᐹᒥᒃ ᐅᓂᒃᑳᒍᔪᖅ ᑲᑎᓐᖓᓪᓗᑎᒃ ᓄᓇᕗᑦ ᒐᕙᒪᖓᑦ/ᓄᓇᕗᑦ 

ᑐᓐᖓᕕᒃᑯᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᕿᒥᕐᕈᓂᕐᒧᑦ ᑲᑎᒪᔨᕋᓛᑦ ᐱᐊᓂᒃᓯᒪᔭᕆᐊᓕᒃ ᐃᓱᓕᓚᐅᕋᓂ 

ᑎᓕᔭᐅᓯᒪᓂᖏᑦ. ᐅᓂᒃᑳᖑᔪᖅ ᐱᖃᕐᓂᐊᖅᑐᖅ ᖃᐅᓕᓴ)ᖅᓴᕆᖕᒥᒃ ᒪᓕᒐᓕᕆᓂᕐᒧᑦ ᖃᐅᔨᓴᐃᓂᕐᒥᒃ 

ᐊᔪᓐᖏᑎᑦᑎᓂᐊᖅᑐᖅ ᒥᓂᔅᑕᐃᑦ ᑲᑎᒪᔨᖏᓐᓂᑦ ᐋᖅᑭᒃᓯᖁᓪᓗᒋᑦ ᓇᓗᓕᐅᑕᐅᔪᓂᒃ ᐊᒻᒪᓗ 



 

 

ᐱᖃᖅᑎᑦᑎᖁᓪᓗᒋᑦ ᑐᑭᒧᐊᒃᑎᑦᑎᓂᕐᒥᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ ᒪᓕᒃᖢᒍ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᒪᓕᒐᖅ. 

 

ᑐᑭᒧᐊᒃᑎᑦᑎᓪᓗᑕ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ ᒥᓂᔅᑕᐃᑦ ᑲᑎᒪᔨᖏᑦ ᐊᑐᕈᒪᑐᐃᓐᓇᕆᐊᖃᕐᒥᔪᑦ 

ᐅᖃᖅᓯᒪᔪᓂᒃ ᒪᓕᒐᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᐊᓯᖏᓪᓗ, “ᐋᖅᑭᒃᓯᓂᕐᒥᒃ, ᐊᓯᔾᔩᓂᕐᒥᒃ, 

ᖃᐅᔨᒃᑲᐃᓂᕐᒥᒃ, ᑐᓐᓂᖅᓴᐃᓂᕐᒥᒃ, ᓅᑎᕆᓂᕐᒥᒃ, ᓂᐅᕐᕈᑎᖃᕐᓂᕐᒥᒃ ᐊᒻᒪᓗ ᖃᐅᒻᒪᖅᑯᑎᖃᖅᑎᑦᑎᓂᕐᒥᒃ 

ᐅᓗᕆᐊᓇᓐᖏᑦᑐᒃᑯᑦ, ᑮᓇᐅᔭᓕᐅᕋᓱᐊᕐᓂᕐᒧᑦ, ᑲᔪᓯᑦᑎᐊᖅᑐᒃᑯᑦ ᐊᒻᒪᓗ ᐊᑐᕈᓐᓇᑦᑎᐊᖅᑐᒥᒃ.” ᖁᔭᓐᓇᒦᒃ.



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 024 - 3(3): ᐱᕙᓪᓕᐊᔪᓕᕆᓂᕐᒧᑦ ᐱᖃᑎᒌᓐᓂᕐᒧᑦ 

ᐊᖏᖃᑎᒌᒍᑦ ᓄᓇᕗᑦ ᒐᕙᒪᒃᑯᖓᑦ ᐊᒻᒪᓗ ᐊᐳᖅᑎᓐᓈᒥ ᐅᔭᕋᕐᓂᐊᖅᑎᒃᑯᓪᓗ / ᐊᒡᓃᑯ 

ᐅᔭᕋᕐᓂᐊᖅᑎᒃᑯᓪᓗ 

 

ᐊᐱᕆᓚᐅᖅᑐᖅ: ᒨᓯᓯ ᐊᐅᐸᓗᒃᑐᖅ, ᒪᓕᒐᓕᐅᖅᑎ (ᖃᒪᓂᑦᑐᐊᖅ) 

 

ᐊᐱᕆᔭᐅᔪᖅ: ᐊᖓᔪᖅᑳᖅ ᐲᑕ ᑕᑉᑑᓇ, ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᐅᓪᓗᖓ: ᕕᕝᕗᐊᕆ 26, 2013 

 

ᐊᐱᖅᑯᑎᒃ: 

 

1. ᓄᓇᕗᑦ ᒐᕙᒪᒃᑯᑦ ᐊᒻᒪ ᐅᔭᕋᒃᓯᐅᖅᑎᓄᑦ ᑲᑐᔾᔨᖃᑎᒌᖕᓂᐊᕐᓂᕐᒧᑦ ᐊᖏᕈᑏᑦ ᐊᑎᓕᐅᖅᑕᐅᓚᐅᖅᓯᒪᔪᑦ 

ᕕᕗᐊᕆ 17, 2007-ᒥ ᐱᔾᔪᑎᒋᓪᓗᒋᑦ, ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑏᑦ ᐃᓗᓕᖏᑦ ᒪᓂᑦᑎᐊᖅᐹᑦ 

ᒪᓕᒋᐊᖃᕐᓂᕐᒥᖕᓂᒃ ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐱᔾᔪᑎᒋᓪᓗᒋᑦ: 

 

a. ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐸᕐᓇᐅᑏᑦ, ᓇᑦᑎᖅᓱᑦᑎᐊᕐᓂᖅ, ᐅᓂᒃᑳᓕᐅᖃᑦᑕᕐᓂᖅ ᐊᒻᒪ 

ᒥᑭᓪᓕᒋᐊᖅᓯᓂᖅ; 

b. ᐃᓕᓐᓂᐊᕐᓂᓕᕆᓂᖅ, ᐱᓕᒻᒪᒃᓴᐃᓂᖅ ᐊᒻᒪ ᐃᖅᑲᓇᐃᔭᖅᑐᓕᕆᓂᖅ; 

c. ᐱᓯᓂᓯᓂᒃ ᐱᕙᓪᓕᐊᑎᑦᑎᓂᖅ; ᐊᒻᒪ 

d. ᐊᓯᖏᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᐊᖏᕈᑏᑦ ᐃᓛᒃᑰᖓᓂᖓ 7 ᐃᓗᐊᒍᑦ? 
 

2. ᐊᖏᕈᑏᑦ ᐃᓗᐊᓃᑦᑐᖅ ᓈᓴᐅᑎᓕᒃ 9 ᑐᑭᖓ ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑏᑦ ᐱᔾᔪᑎᒋᓪᓗᒋᑦ, 

ᐊᖏᕈᑎᑎᒍᑦ ᖃᓄᐃᑦᑐᓂᒃ ᐃᓗᓕᖃᐅᕆᐊᖃᓚᐅᖅᐸᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2010-ᒥ, 

2011-ᒥ ᐊᒻᒪ 2012-ᒥᓗ? 

 

ᑭᐅᔾᔪᑎᒃ: 

 

1. ᓄᑖᖑᓂᖅᐹᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ 

ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑦ ᐱᔭᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ ᒫᑦᓯ 2012 

ᐃᓚᓕᐅᔾᔨᓯᒪᓪᓗᓂᓗ 2011 ᐊᕐᕌᒍᐊᓂ. ᕿᒥᕐᕈᓚᐅᖅᑐᒍ ᐅᓂᒃᑳᓕᐊᒥᓂᖅ, ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᖅᓯᓚᐅᖅᑐᑦ ᑲᒻᐸᓂᐅᔪᑦ ᒪᓕᑦᓯᐊᕐᓂᕆᐊᖏᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓐᓂᕐᒧᑦ 

ᐊᖏᖃᑎᒌᒍᒻᒥᒃ 2011-ᒥ ᐱᔾᔪᑎᒋᓪᓗᒋᑦ ᐃᓗᓕᖏᑦ ᒪᓕᑦᑕᐅᒋᐊᓖᑦ ᐊᖏᖃᑎᒌᒍᒻᒥᑦ ᑎᑎᕋᖅᓯᒪᔭᖏᑦ 

ᒪᓕᒐᓕᐅᖅᑎᐅᑉ, ᐱᓗᐊᖅᑐᒥᒃ: 

 

 ᐃᓅᓯᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖃᕐᓂᖅ, ᖃᐅᔨᓴᖅᐸᓪᓕᐊᖏᓐᓇᕐᓂᖅ, 

ᐅᓂᒃᑳᓕᐅᖃᑦᑕᕐᓂᖅ ᐊᒻᒪᓗ ᓇᓗᓇᐃᔭᐃᒋᐊᖃᕐᓂᖅ (ᐃᓛᒃᑰᖅᑐᖅ 3); 

 

 ᐃᓕᓐᓂᐊᖅᑐᓕᕆᓂᖅ, ᐱᓕᒻᒪᑦᓴᐃᓂᖅ, ᐃᖅᑲᓇᐃᔭᖅᑐᓕᕆᓂᕐᓗ (ᐃᓛᒃᑰᖅᑐᖅ 5); 

 

 ᓇᖕᒥᓂᖃᖅᑎᐅᔪᓂᒃ ᐱᕙᓪᓕᐊᑎᑦᓯᓂᖅ (ᐃᓛᒃᑰᖅᑐᖅ 6); ᐊᒻᒪᓗ  

 

 ᐊᓯᖏᓐᓅᖓᔪᑦ (ᐃᓛᒃᑰᖅᑐᖅ 7). 

 

2. ᐃᓛᒃᑰᖅᑐᖅ 9 ᐊᖏᖃᑎᒌᒍᑎᓂ ᐃᓗᓕᓕᒃ ᒪᕐᕉᓕᖓᔫᓐᓂᒃ. ᓯᕗᓪᓕᖅ, ᑎᑎᕋᖅᓯᒪᔪᓂ 9.1.1, ᐱᔾᔪᑎᓕᒃ 

ᐋᖅᑭᑦᓱᐃᒋᐊᖃᕐᓂᕐᒧᑦ ᐱᓕᕆᐊᖏᑕ ᐱᔾᔪᑎᖏᓐᓂᒃ ᖃᐅᔨᓴᖃᑦᑕᕐᓂᕐᒧᑦ ᐅᓂᒃᑳᓕᐅᖃᑦᑕᕐᓂᕐᒧᓪᓗ 

ᒪᓕᑦᑕᐅᑦᓯᐊᕐᒪᖔᑕ ᐊᖏᖃᑎᒌᒍᑎᐅᑉ ᐃᓗᓕᖏᑦ (ᑐᒡᓕᐊ ᐱᔾᔪᑎᓕᒃ ᖃᖓᒃᑰᕆᐊᖃᕐᓂᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑦ ᐃᓗᓕᒋᓐᖏᑕᖏᑦ). ᐊᑐᓕᖅᑎᑕᐅᒍᓐᓇᖁᓪᓗᒍ ᑎᑎᕋᖅᓯᒪᒧᑦ 9.1.1, 



 

 

ᐊᖏᖃᑎᒌᒍᑎᓕᐅᖅᓯᒪᔪᑦ ᐊᑎᓕᐅᓚᐅᖅᓯᒪᔪᑦ ᐱᓕᕆᐊᖏᑕ ᐊᑐᐊᒐᖏᓐᓂᒃ ᔫᓂ 21, 2011, 

ᐋᖅᑭᑦᓯᒍᑕᐅᓚᐅᖅᑐᖅ ᐊᖏᖃᑎᒌᒍᑎᒥᒃ ᐊᑎᓕᐅᖅᓯᒪᔪᓄᑦ ᐱᔾᔪᑎᒋᓪᓗᒋᑦ ᐃᓗᓕᕆᒋᐊᓕᖏᑦ 

ᓂᕆᐅᒋᔭᐅᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᓐᓂ. 

 

ᐅᓂᒃᑳᓕᐊᒥᓃᑦ ᑐᓂᔭᐅᓯᒪᔪᑦ ᐊᒡᓃᑯ-ᐄᒍᓪ ᐅᔭᕋᕐᓂᐊᖅᑎᒃᑯᓐᓂᒃ ᐊᑐᖅᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᓇᓗᓇᐃᖅᓯᒍᑕᐅᓪᓗᑎᒃ ᑲᒻᐸᓂᐅᔪᑦ ᒪᓕᑦᓯᐊᕐᓂᕋᓗᐊᕐᒪᖔᑕ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓐᓂᕐᒧᑦ 

ᐊᖏᖃᑎᒌᒍᒻᒥᒃ. ᐅᓂᒃᑳᓕᐊᑦ ᑐᓂᔭᐅᓯᒪᔪᑦ ᒪᓕᑦᑐᒍ ᐃᓛᒃᑰᖅᑐᖅ 9 ᐱᕙᓪᓕᐊᔪᓕᕆᓂᕐᒧᑦ 

ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᒻᒥᒃ ᓇᓗᓇᐃᔭᐃᒋᐊᓖᑦ, ᖃᓄᐃᓕᐅᕈᑎᒥᓂᖏᓐᓂᒃ ᐊᒡᓃᑯ-ᐄᒍᓪ 

ᐅᔭᕋᕐᓂᐊᖅᑎᒃᑯᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᒪᓕᑦᑕᐅᒋᐊᓕᓐᓂᒃ ᖃᓄᐃᓕᐅᕈᑎᒋᐊᓕᓐᓂᓪᓗ 

ᐊᖏᖃᑎᒌᒍᒻᒥᑦ, ᑐᕌᖓᓪᓗᑎᓪᓗ ᐃᓛᒃᑰᖅᑐᖅ 3-ᒥᒃ 7-ᒧᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᓐᓂᕐᒧᑦ 

ᐊᖏᖃᑎᒌᒍᒻᒥᑦ ᓇᓗᓇᐃᔭᓚᐅᖅᑕᖏᑦ ᓯᕗᓪᓕᖅᐹᖓᓂᒃ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ, ᐊᒻᒪᓗ 

ᐃᓛᒃᑰᖅᑐᖅ 4 (ᐊᑭᑐᔫᑎᓕᕆᓂᖅ). 



 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 004 - 3(3): ᐃᓄᓕᒫᓄᑦ ᐃᒡᓗᐃᑦ ᐊᑐᖅᑐᐊᕈᑎᑦ ᐊᑭᖏᑦ 

 

ᐊᑎᓕᐅᕈᑕᐅᓯᒪᔪᒥᒃ ᓴᖅᑮᓚᐅᖅᑐᖅ: ᔮᓂ ᓂᖏᐅᖓᓐ, ᒪᓕᒐᓕᐅᖅᑎ (ᓇᓄᓕᒃ) 

 

ᐅᓪᓗᖓ: ᒫᑦᓯ 13, 2013 

 

ᑭᐅᔾᔪᑎᒃ: 

 

ᑕᑯᒍᒃ ᐃᓚᓕᐅᑎᓯᒪᔪᖅ.



 

 

 


